
KA TINUOD NGA

PROPETA SA DIOS

 Bueno, maayong buntag, mga higala. Usa ka maayo nga
buntag, ug maanindot gyud nga higayon nga maania dinhi.

Malipayon ako ingon nga buhi niining buntaga, ug nga maania
na usab kauban ang kongregasyon. Daghan kaayongmga butang
ang mahimong mahitabo sa ingon ka hamubo nga panahon. Ug
wala kita mahibalo kung unsang orasa kita nga pagatawgon,
aron manubag, didto sa dakung Hukmanan. Ug mao nga gusto
natongmamahimong andam sa unsamang orasa, aron nga aduna
kita’y kalinaw.
2 Ug mapasalamaton gayud ako, sa gikaingon ko na.
Siyempre, dinhi man ko niadtong Dominggo sa gabii, ug
namulong sa mga tawo…Nakawali man ko niadtong Dominggo
sa gabii, ug gusto kong pasalamatan si Igsoong Roberson,
kamong tanan nga nanawag, mahitungod sa pagkalipay n’yo sa
Mensahe niadtong Dominggo sa gabii nga, “Anaa kanato ang
tanang mga butang.” Ug mao nga ako…Niadtong higayona
wala ko nagdahum nga ako ang magawali, mianhi lang man
gud ko para duawon unta si Igsoong Neville. Ang iyang—iyang
tutunlan mora man og dunay buyog. Nahunahuna ko, “Luoy’ng
igsoon, kung tawagon man niya ako karong gabhiona, motabang
gyud ako, o buhaton ang tanan nga mahimo ko.” Tungod kay,
kabalo gyud ko kung unsa kana, pag kapoy na ka ug napagaw
na, ug grabe pud ang iyang pagwali niadto nga buntag. Ug
mao nga ako—nagwali ako ingon nga puli sà kaniya niadtong
Dominggo sa gabii. Ug busa kita’y—kita’y…Nagapasalamat
gayud ako, kaninyo.
3 Karon daghan kono’y mga hangyo, ingon nila, para sa pag-
ampo. Ug busa hinumduman nato ang mga niini, una, ang tanan
niini nga mga hangyo. Iduko sà nato ang atong mga ulo karon.
4 Among Langitnong Amahan, nahisulat man nga kami
kinahanglan mosulod sa Imong mga panagtigum nga may
pagpasalamat sa among mga kasingkasing, og ipahibalo ang
among mga hangyo diha sa mga panagtigum sa mga Balaan.
Ug daghan kami’y mga hangyo, niining buntaga, daghan kaayo,
ngawala kamimahibalo kung unsaon ngamaipadangat angmga
niini sa Imong pagtagad, apan nasayod Ka sa mga niini. Daghan
ang mga wala nasulti. Pero nasayod Ka sa mga niini, usab.

Busa, nagaampo kami sa tibuok namong kasingkasing, maingon
sa gibuhat namo niadtong miaging Dominggo sa gabii para sa
anak nila ni Igsoong babayeng Shepherd, og Igsoong lalaking
Shepherd, sa ilang anak. Didto sa dihang sa…Mibalik ko, ang
sulti sa Balaang Espiritu, “Wala na siya’y polio. Mamaayo ra
siya.” Hilabihan ang among kalipay sa dihang nadungog namo
kini gikan Kanimo.
5 Karon nagapangamuyo kami niining buntaga nga itugot Mo
kining mga hangyo para sa mga sakit, para sa nagbangotan nga
panimalay, para sa mga minahal sa kinabuhi, ug tanan nga mga
nasulti, Amahan. Ginaampo namo nga Imong hinumduman ang
matag usa. Ug ginatugyan ko ang akong pag-ampo, ug ang pag-
ampo niini nga mga tawo, sa atubangan Mo; nga gipangtigum,
ug gipadala nganha Kanimo, sa Ngalan ni Jesus Cristo. Dungga
intawon kami, Amahan, nagaampo kami. Amen.
6 Gusto kong pasalamatan ang matag usa kaninyo tungod
sa inyong mga pag-ampo para sa ako. Samtang ako…Kabalo
na man mo nga nakasinati ako og diyutay’ng pagbuto didto
sa bansayanan sa pagpamusil. Ug gisulayan akong patyon ni
Satanas. Ug—ug, siyempre, dili niya kadto mahimo. Huh-um.
Dili. Tungod wala pa man mahuman ang Dios kanako. Busa dili
gayud niya kadto mahimo hangtud nga matapos na ang tanan.
Kon tapos na ang Dios, nan andam na ako. Pero ako…Ang
buotan kong higala, si IgsoongWood, nga atua didto, tungod lang
gayud sa kalooy sa Dios, kay kon dili pa nan ang mapalgan lang
niya ang dinhi sa ubos nga bahin, ug dili ang dinhi sa itaas nga
bahin. Mga lima o unom ka tonelada gud kadto nga pagbuto nga
ingon-ana kaduol sa akong nawong, nakaingon niana. Pero wala
gyud ko seryosong nasamdan bisan gamay. Kita n’yo? Kondili
nagarasan lang og diyutay ang akong nawong. Mao nga, kana,
bueno, nawala na kini karon, usa ka gamay na lang nga garas
ang nabilin dinha.
7 Busa, gusto kong pasalamatan si Igsoong lalaki ug Igsoong
babayeng Dauch nga ania karon. Sila sàb ni Igsoong Brown,
ug uban pa, nga sa nasayran ko pinaagi sa pagpakig-istorya
sa telepono nga nagkatigum sila, ingon nga usa ka grupo
sa mga tawo, ug nag-ampo para sa ako. Ug usa kana ka
mahinungdanong butang, aduna gyu’y epekto sa imo. Kabalo
mo, ingon nga nagaampo ka para sa uban, ug tanan na,
ug dayon pag mahibaloan n’yo nga adunay nagaampo para
sa inyo sa diha nga nagkinahanglan mo niana, nan kana’y
mahinungdanon gyud kaayo. Ug kabalo ko nga daghan sa inyo
ang wala nakatawag, o unsa man, pero nag-ampo man gihapon
kamo. Ug mahinungdanon gyud kaayo kana sa ato. Ug mao
kana’y hinungdan nga ako…wala ra ko seryosong nasamdan.
Giampingan ako sa Dios. Ug mao nga mapasalamaton gyud ako.
8 Karon, aduna usà ko’y pipila ka mga pahibalo sa dili
pa nato ihalad kining gagmay’ng mga bata. Bueno, unyang

gabii, adunay panerbisyo sa tabernakulo. Ug kamong tanan nga
nagatambong dinhi sa tabernakulo, nga nagatambong mismo sa
panerbisyo dinhi. Ug busa kita’y…Mamulong ako para kang
Igsoong Ruddell, unyang gabii, dinhi sa may highway, usa sa
mga nagabisita natong igsoon. Ug pagkahuman, pag makabalik
dayon ko, kung aduna ako’y usa pa ka gabii, gusto kong moadto
kang Igsoong Junie Jackson. Dayon kadtong igsoon nga taga-
Sellersburg, aduna pa kita’y utang sa iyaha nga usa ka gabii
didto, ug mao nga buot pud natong moadto didto para duawon
siya. Ug sa maong igsoon didto sa Utica, moadto sàb kita niini
nga mga gabii kutob sa atong mahimo.
9 Niining semanaha moadtoay pud ko sa Green Bay,
Wisconsin, sumala sa inyo nang nasayran, para sa rehiyonal nga
kombensyon sa Full Gospel Business Men.
10 Pagkasunod Dominggo, atua ako sa high school, didto,
kon diin didto ako niadtong ulahing higayon. Nakalimtan
lang nako ang ngalan sa awditoryum niadto nga high school.
[Nagaingon ang usa ka igsoong lalaki, “Mather.”—Ed.] Unsa
kono? [“Mather.”] Mather. Stephen Mather. Oo. Sige. Ang
awditoryum sa maong high school.
11 Ug pagkahuman, sa Lunes, atua ako sa usa ka kombensyon
didto kon diin ako nagpahigayon og panaghisgot kauban
ang asosasyon sa mga ministro sa Chicago, niadtong ulahing
higayon didto. Atua kami niadto nga lugar para sa padespedida
nga panagtigum kang Igsoong Joseph Boze, nga moadtoay sa
Tanganyika. Tanganyika, sa hunahuna ko mao ang pagkasulti
niya niini. Ug sa Kenya, ug sa Durban, ug sa tibuok dapit
didto, nga nagapangandam para sa akong umaabot nga mga
panagtigum sa tinglagas; ug didto sa Africa, ug sa South Africa.
Ugmao nga ginahangyo namo kamo nga hinumduman n’yo kami
sa pag-ampo para sa niini nga mga panagtigum. Pagkahuman
mobalik na kami.
12 Ug wala ko kabalo kung aduna pa ba ko’y higayon nga
makapahigayon, og usa pa ka adlaw dinhi sa tabernakulo, o wala
na, adisir kami molarga paingon sa North Carolina. Ug dayon,
gikan didto, paingon na pud sa South Carolina. Ug pagkahuman
hangtud ngadto sa Cow Palace sa Los Angeles, didto sa South
Gate. Ug didto ako nagalaum nga moadto ug makita si Mr.
Weatherby, nga mao’y naghimo sa riple diin ang bala sulod
niadto mibuto.
13 Wala niya naatras og ayo ang distansya sa bala, ug mao nga
naduso paatras ang bala imbis nga paingon sa atubangan. Usa
kadto ka karaan na nga riple nga akong gipadala sa iyaha. Iya
kadtong gibangagan, pagkahuman, ug gihimo kadto nga lahi na
nga matang sa riple. Akong gibutang ang bala niadto, gipataas
aron kabliton, ug kadto, bueno, mibuto kadtong pusil sa gilay-on
nga singkwenta ka yarda sa palibot nako, nga nakaingon niana,

og natunaw sa akong kamot. Nalagpot ang tubo sa gilay-on nga
singkwenta ka yarda, ang kasahanan nalagpot pud sa may luyo
sa hawla sa lagsaw, traynta, kuwarenta ka yarda sa luyo nako,
ug nanglagsik ang mga tipak sa bala ug napaknit gyud ang panit
sa mga kahoy ug tanan nang uban pa. Busa ingon niadto kadto
kaduol sa akong mata, mga usa ra ka pulgada, kon diin mibuto
kadto nga nakaingon niana. Ug kung mibuto kadto…
14 Ug masarangan gud sa maong pusil ang kakusgon nga
saisenta’y-nuebe ka gatus ka libra, mismo, nga walay pagbuto.
Busa inyong mahunahuna kung unsa gayud ang kakusog niadto,
paramobuto nga ingon niadto. Ug hinumdumi n’yo, kungmibuto
kadto nga ingon niana, nan tingali’g nabuthan gyud niadto
ang akong ulo ug mga abaga usab, nakita n’yo. Pero atua
man ang Ginoo, nga wala nagtugot nga seryosong masamdan
ako, nagarasan lang ko sa nawong. Ug may gamay’ng tipak sa
bala nga misulod sa ilalum sa akong mata, palibot sa akong
mata, busa wala ra naapektuhan ang akong panan-aw, kon diin
misulod ang tipak sa bala. Ang usa sa mga dagkung tipak ang
miigo sa bagolbagol paingon palibot sa mata, wala gyud ingon
nga misulod sa mata, hinoon. Oh, grabe!
15 Dili pa lang dugay, kon nahinumduman ninyo, nasulti ko
kaninyo nga gihinagbo Niya ako sulod sa lawak, ug miingon,
“Ayaw’g kahadlok, kay ang walay-pagkapakyas nga Presensiya
ni Jesus Cristo kauban nimo hangtud sa kahangturan.” Kita
n’yo? Kita n’yo? Busa nagapamatuod kana, nga Siya mao gayud.
16 Ngani ang doktor nga nag-eksamin sa akong mata didto sa
Louisville, ingon niya nga misulat kono siya kang Dr. Sam Adair
dinhi, nga atong higala, ug ang ingon, “Ang butang lang nga
masulti ko, atua gyud ang Ginoo niadtong buntaga kauban ang
Iyang alagad aron proteksyonan siya, kay kon wala nan wala
na unta siya’y ulo ug mga abaga.” Busa, maayo gyud kanako
ang Dios, ug ginapasalamatan ko kana. Nagpahinungdan kadto
kanako nga mas mahiduol pa. Medyo lahi gyud kadto.
17 Ug bueno, duha ka adlaw human niadto, tulo ka adlaw,
human nga milarga ako para sa akong panagtigum, kon diin
aduna ko’y nakapitsa na nga panagtigum didto sa Canada, ang
maong tawo, nga walay unsa man nga kasayuran mahitungod
niini, gitawgan ako, ug nga gikinahanglan konong iuswag sa
laing higayon angmaong panagtigum. Kita n’yo? Nakabiyahe na
unta ako didto, kon wala pa nahitabo kadtong butang nga ingon
niadto. Kita n’yo? Ug pagkahuman mitawag na usab, ug nga
kinahanglan ko na konong ipahigayon ang maong panagtigum,
ang maong panagtigum didto sa Canada. Ug sa Hulyo na kana,
sa mga katapusang semana sa Hulyo. Pagkahuman moadto ako
sa Dawson Creek, dayon sa Anchorage, Alaska, kon itugot sa
Ginoo.
18 Karon, walay bisan unsa man nga pagpanguna kanako para

moadto niini nga mga panagtigum, wala ni usa. Pero dili pud
nako mahunahuna nga magpabilin na lang dinhi sa tibuok
panahon sa ting-init, nga ania lang dinhi, samtang nagakamatay
angmga tawo sa tanang dapit. Gikinahanglan kongmagpugas og
mgaBinhi, bisan asaman kini, magkinaunsaman. Kung dili man
kini motubo, kung tukaon kini sa mga langgam sa kahanginan,
og bisan unsa man, gusto ko gihapon magpugas og mga Binhi,
tungod kay gihatagan man Niya ako og pipila para ipugas. Busa
ako—akong ipugas sa gihapon ang Binhi. Karon, aduna kita’y
higayon dinhi diin ako…
19 Daghang mga tawo, nga ang tawag nila, “pagbautismo”
sa gagmay’ng mga bata sa Cristohanong pagtoo. Bueno, okey
lang kana, kung ginabuhat n’yo kana. Anaa ra kana kaninyo.
Siyempre, dili man gyud nila ginabautismohan sila. Kondili
nagawisik-wisik lang sila og tubig sa ibabaw nila. Pero, para
nako, gusto kong magpabilin ra gayud sa kung unsay gisulti sa
Biblia nga buhaton. Busa, kung unsa lang ang gisulti sa Biblia,
mao kana mismo ang gusto kong buhaton, kung unsa ra gyud
ang gisulti Niini. Ug, karon, ako—wala ako’y hingkaplagan nga
unsa man nga bahin diha sa Biblia…
20 Sa Daang Tugon, ginadala nila kaniadto ang mga bata para
sa pagsirkunsisyon sa unod, ang gagmay’ng mga batang lalaki,
ug maghalad ang inahan kaniadto og usa ka halad alang sa
pagpaputli, duha ka salampati o usa ka karnero.
21 Pero, sa Bag-ong Tugon, ang bugtong bahin nga akong
makita para sa paghandum sa niining halangdon nga buluhaton
sa…Usa kadto ka paghalad. Ginadala nila ang mga masuso
kang Jesus, ug Iyang gikugos sila diha sa Iyang mga bukton ug
gipanalanginan sila. Mao kana ang gibuhat sa mga ginikanan
niadtong panahon ni Jesus. Ug ang Iyang kinabuhi usa man ka
panag-ingnan sa kung unsay angay natong buhaton. Kita n’yo?
Gibuhat Niya kadtong mga butanga ingon nga panag-ingnan.
22 Karon, ginadawat lang nato ang mga gagmay’ng bata, ug
ginadala sila sa mga ginikanan nganhi kanato, ug ginakugos
lang nato sila ngadto sa Dios, ug pangayoon angmga panalangin
sa Dios para kanila, ug mag-ampo og usa ka pag-ampo sa
paghalad gikan sa inahan ug amahan, ngadto sa Dios, samtang
ginapresentar nila ang ilang anak. Ug…o ihalad sila sa Ngalan
ni Jesus Cristo, hangtud nga sila igo na ang pangidaron aron
mabautismohan sa Ngalan ni Jesus Cristo. Ug karon, ang ingon
Niya, “Unsa man ang atong pagabuhaton sa pulong o sa buhat,
buhaton tà kining tanan diha sa Ngalan ni Jesus Cristo.” Busa—
busa ingon-ana ang gusto natong buhaton.
23 Ug karon, samtang tugtogon sa atong igsoong babaye sa
malumo nga paagi kining hamubong awit, igsoon, atong awiton
ang, Bring Them In. Ug ang mga inahan ug mga amahan
nga adunay gagmay’ng mga bata nga wala pa nahalad sa

Ginoo, kung mahimo dalha na ninyo sila karon, samtang ang
kongregasyon, moawit kita kanila karon sa malumo nga paagi,
og usa ka himno. Oo.

Bring them in, bring them in,
Bring the little ones to Jesus.

24 Gihigugma ko kining mga bata. Aduna gyu’y butang bahin
kanila nga malumo gayud.
25 Sa tan-aw ko usa siya ka bug-os nga Italyano. Dili ba? Oo.
Ang Italyano nga pamilya,may pipila sila ngamga igahalad. Ang
Italyano nga igsoong babaye nga taga, oh, nga taga-Chicago,
ania siya. Miingon, “Kini mao ang Italyano nga pamilya, niining
buntaga, pero dili ako mowali.”
26 Unsay ngalan niya? Jonathan David, pagkaanindot nga
ngalan! Bueno, Jonathan. Ingon niya nga ang iyang amahan kono
adunay—adunay Italyanong apelyido, ug aduna siya’y…Pero
gusto niyang hinganlan ang iyang bata og ngalan diha sa Biblia.
27 Abi ninyo, adunay usa ka halangdong Italyano sa Biblia,
nga ginganla’g Cornelio, kaniadto, kabalo mo. Aduna siya’y
grupo, ug maayo siya, ug nagahatag siya og limos sa mga tawo,
ingon nga siya’y usa ka Gentil, kaniadto. Kabalo na man mo sa
maong estorya. Ug usa niadto ka adlaw may usa ka Manulonda
nga miadto sa iyang balay, gisultihan siya nga ipasugat ang
usa ka tawo nga nasayod sa programa sa Dios. Ug siya…
Kabalo na mo sa estorya. Kaniadto, naaghat niya ang mga
tawo nga magkaaduna og ingon ka dakung pagtahud sa Dios!
“Sa nagasulti pa si Pedro niini nga mga Pulong, mikunsad ang
Espiritu Santo kanila.” Tinuod. Ginaampo ko nga kini nga bata
mamahimong ingon niadto usab nga matang sa lalaki, nga may
mao ra nga ngalan.
28 Jonathan, pagkatahum! Puede ba nako siyang kugoson? Ari
ka, Jonathan. Grabe, usa gayud ka gamay’ng bugon sa asukar
para niini nga pamilya!

Iduko nato ang atong mga ulo.
29 Langitnon namong Amahan, daghan nang mga tuig ang
milabay, sukad niadtong estorya nga bag-ohay ko lang gikutlo,
mahitungod sa usa ka halangdong lalaki nga gihinganla’g
Cornelio, nga usa ka maayo nga tawo, matarung, nagahatag
og limos ug gihigugma ang Dios. Ug may usa ka Manulonda
sa Dios ang miadto sa balay niadtong lalaki. Oh Dios, among
ginahalad Kanimo, niining buntaga, ang batang si Jonathan
David. Ginaampo ko, Langitnong Amahan, ingon nga gikuha
ko siya gikan sa mga bukton sa iyang inahan ug amahan, nga
ginapresentar siya nganha Kanimo…ginahalad ko kini nga
pag-ampo sa paghalad sa kinabuhi niini nga bata para sa usa ka
pagkinabuhi nga pagpangalagad Kanimo, usa ka panalangin sa
panimalay, usa ka daku nga batong-tumbanan alang sa Iglesia.

Itugot kini, Amahan. Ginahalad ko Kanimo ang gamay’ng si
Jonathan David, sa Ngalan ni Jesus Cristo. Amen.
30 AngDiosmagahatag kaninyo sa Iyang grasya ug tabang aron
sa pagpadaku kaniya diha sa pagpahamatngon sa Dios.

Panalanginan ka, Jonathan David.
31 Karon, kining usa, aba, bata pa kaayo nga lalaki, o babaye
ba kini? Lalaki? Grabe, usa na usab ka umaabot nga magwawali,
nagalaum ako. Unsay ngalan? Micah. Micah. Maghisbot baya ko
mahitungod kaniya karong buntaga. Micah Edward. Edward,
nindot nga ngalan kana. Bueno, mas kabalo gyud ang akong
asawa paghisgotan ang pagkugos og bata, tungod kay mahadlok
ko kanunay nga basin mapiang sila ingon nga gagmay pa kaayo
sila. Kita n’yo? Pagkatahum gayud nga bata, nagatan-aw tan-
aw sa palibot ang gagmay niyang mga mata. Gamay kaayo siya.
Pila na ba’y edad niya? Usa pa ka bulan ang panuigon.

Iduko nato ang atong mga ulo.
32 Langitnong Amahan, nagaduol usab dinhi kini nga batan-
ong magtiayon aron ihalad Kanimo ang bunga sa ilang
panaghiusa sa kinabuhi nga Imong gihatag kanila, aron
sa pagpadaku kaniya diha sa pagpahamatngon sa Dios.
Panalangini kining batang si Micah. Dios, ginaampo ko nga
himoon Mo unta siyang usa ka lalaki nga sama ni Micah sa
Biblia. Itugot kini, Amahan. Ihatag kaniya ang mga panalangin
sa Dios. Panalangini ang iyang amahan ug inahan, ug himoa
siyang usa ka inspirasyon dinhi sa yuta, usa ka halangdon nga
batong-tumbanan alang sa kawsa ni Cristo. Ug karon, dungga
kami, Amahan, ginapresentar ko Kanimo, gikan sa mga bukton
sa amahan ug inahan, ngadto sa mga bukton sa Dios, ang batang
si Micah Edward, sa Ngalan ni Jesus Cristo. Amen.
33 Hinaut nga panalanginan siya sa Ginoo, panalanginan
kamo, nga amahan ug inahan, aron mapadaku siya diha sa
pagpahamatngon sa Dios.

Nagatoo ko nga mao ra kana. [Blangko nga bahin sa
teyp—Ed.]
34 Oh, gihigugma ko gayud silang mga bata, ang matag usa
kanila mismo. Nga, ang matag usa, mao ang pinakamatahum
nga masuso sa kalibutan. Dili na kinahanglan…Kaniadtong
gidala na nako si Joseph sa balay, kadto mao, sa tinuod lang,
ang pinakamaut nga bata nga akong nakita sukad, pero kami sa
iyang inahan sa tan-aw namo usa siya ka munyeka. Ug ingon
niana gyud kana, kabalo na mo. Kadto mao’y…Ingon niadto
ang among tan-aw.
35 Nahunahuna ko, niining buntaga, ang pipila sa atong mga
miyembro dinhi. Adunay usa—usa…Karon, kini nga mata
aduna kini’y belladonna, nga mao’y nagapahalap og ayo. Pero
si Igsoong babayeng Nash…Nangutana ko mahitungod kang

Igsoong lalaking Nash; naayo na ba kaha siya. Ang…Ania ba
sila? Oh, bueno, oo, ania diay siya. Dalaygon ang Ginoo, Igsoong
Nash. Kana, maayo kana.
36 Karon, si Igsoong babayeng Edwards, ania ba siya?
Ang…O, si Igsoong babayeng Shepherd, nga adunay luoy’ng,
masakiton nga batang babaye, naayo na ba siya karon? Maayo.
Nasayran ko ang maong balita, ug ang butang pa gyud mga
singko minutos na lang adisir ako mag-abiabi sa mga tawo,
nga gikan pa sa ubang lungsod, para sa pagpakighinabi. Mao
nga misulod ako sa lawak sa gilayon ug nag-ampo, ug ingon
nila nga ang bata kono natakboyan og polio, nga ang iyang
mga bukton ug mga bitiis nanggahi. Ug misulod usà ko sa
gilayon para mag-ampo, ug miingon, “Moadto ako pagkahuman
sa panimbahon.” Giingnan ko si Loyce nga motawag ug sultihan
ang babaye nga moadto ako pagkahuman sa panimbahon; kon
ugaling gikinahanglan niya ako, og nga tawgan ako. Ug sa
dihang misulod na ko para mag-ampo, ang Espiritu miingon—
miingon, “Walay polio. Mamaayo ra siya.” Miadto ako, bueno,
kaming tanan nanag-ampo dinhi sa simbahan. Mao na mismo
kadto.
37 [Nagaingon ang usa ka igsoong babaye, “Igsoong
Branham?”—Ed.] Oo, ma’am. [“Miadto kami sa doktor niadtong
Lunes, human nga giampo mo siya sa unang higayon, ug ang
tanang pleurisy sa iyang dughan bug-os na nga nawala, og
nawala na pud sa iyang tutunlan.”] Dalaygon ang Ginoo!
Ginausab gyud sa pag-ampo ang mga butang.

Bueno, wala siya dinhi, karong buntaga, ania ba siya, ang
umagad nga lalaki? Oo.
38 Niadtong miaging Dominggo, niadtong ulahing higayon nga
nagwali ako dinhi, Dominggo niadtong semanaha, dunay usa
ka batan-ong lalaki nga naglingkod dinhi; nagsige ko og tan-
aw sa iyaha. Sa hunahuna ko, “Mora’g nakaila man gyud
ko nianang lalakiha.” Ug hingsayran ko, nga anak diay siya
sa akong kauban sa eskwela kaniadto, si Jim Poole. Bueno,
magkauban kami nga midaku kaniadto, gikan sa pagkabata,
hangtud pagka-olitawo. Siya kadtong akong kauban niadtong
nadisgrasya ko tungod sa shotgun, niadtong panahona, ug dayon
human niadto nagkaaduna siya og iyaha mismo, ug higala ko
siya. Nagasalig ako nga madala ko kana nga batan-on kang
Cristo. Ngani naningkamot gyud ko og ayo para sa iyang papa
kaniadto. Nagatoo ko nga mahimo ko, sa gihapon, nga madala
siya. Nagalaum ako nga madala ko ang maong batan-ong lalaki.
Aduna siya’y…Gipangita ko man siya sa palibot. Mora’g aduna
siya’y maayong, ang tawag nako niini karon (ayaw n’yo isulti
kini nga pahayag ngadto sa uban), apan, pagkurog sa iyang
espiritu, usa ka maayo nga pagbati. Nagatoo ako nga dili ra
kaayo ko maglisud nga madala kana nga batan-on kang Cristo.
Busa iampo nato siya. Mao gyud.

39 Ug, igsoon, kita n’yo, adunay uban pa nga may sakit, o unsa
man, nga ginapaningkamotan kong hunahunaon.
40 Bisan pa man, ginaampo gyud nato ang tanan. Ug kon
usahay…Pag magpadala kamo og hangyo, hinumdumi n’yo,
sa dihadiha nga madawat ko kana…Ang akong asawa ania
man sa bilding sa kung asa man, sa hunahuna ko, busa nasayod
siya mismo. Sa dihadiha nga madawat ko ang usa ka hangyo,
diretso mismo ako sa akong lawak tun-anan, para mag-ampo
ako, ug magpabilin didto hangtud nga aduna ako’y mabati. Dili
ko gayud kini ginabalewala.
41 Niadtong miaging adlaw, sa dihang si Sam, si Dr. Sam,
gikuha niya kadtong dugmok sa bala gikan sa akong mata,
naningkamot siya nga makuha kadto, ug naguol gyud siya, nga
kinahanglan pa niyang butangan og tualya ang akong nawong.
Miingon, “Dili ko puede nga makita ang dugo sa akong higala.”
Miingon…Ug naligo gyud ko sa dugo, kabalo mo. Ingon niya—
ingon niya, “Dili gyud nako puedeng makita kana ug operahan
kini.” Kita n’yo? Ug busa nakuha ra niya kadto. Ug pagkasunod
adlaw anaa siya sa ospital. Mao nga giampo ko siya, ug hinoon
nakagawas man siya nga maayo na.
42 Ug dayon sa ikaduhang adlaw, ang iyang asawa, wala gani
sila mahibalo kung unsay problema sa iyang asawa, abi nila’g
natakboyan siya og polio. Kita n’yo? Ang ingon ug ang ingon…
Ug giampo ko siya, ug karon anaa na siya sa ilang balay og naayo
na. Bueno misulod kami sa lawak, si Dok…Misulod kami sa
opisina, ug siya…Dungan namong gisirhan ang pultahan, og
miingon, “Karon, Igsoong Bill, aduna ako’y ihangyo kanimo.”
Ang ingon, “Mahimo ba nga iampo mo ako ug si Betty?”

Miingon ko, “Sige. Mag-ampo kita.”
43 Tuod diay, siya kadtong gipakita sa Ginoo sa panan-
awon, bahin sa kon diin tukoron ang iyang klinika.
Kamo, nahinumdum man mo sa maong estorya. Pero kung
nagaduhaduha kamo bahin niini, adtoi ninyo ug pangutan-a
siya mismo sa ubang higayon. Oo, ngani bag-ohay lang siyang
miingon, “Paadtoa lang ang si kinsa man.” Ingon pa, “Gisugilon
ko na man kini sa napulo ka libo ka tawo.”
44 [Nagaingon ang usa ka igsoong lalaki, “Igsoong
Branham?”—Ed.] Oo, igsoon. [“Para sa mga ania niining
buntaga ug para makapahimutang og dugang pa nga pagtoo
sa mga kasingkasing sa ubang tawo: niadtong Dominggo sa
buntag sa Pasko sa Pagkabanhaw, duna ka’y gitawag nga
usa ka bililhon nga kalag dinhi, kadtong ikatulo, nga usa ka
lalaki. Miingon ka nga siya’y taga-Seymour. Ug miingon pud
ka, pinaagi sa pagdihog sa Espiritu Santo, ‘Ang tawag nila sa
imoha, “Bill.”’ Nakaila ako sa maong lalaki. Nakaila kaayo ko
sa iyaha. Ug pagkahuman nga mibiya na kami dinhi, ang iyang

ngalan mao si Isaac. Pero ang tawag gyud nila sa iyaha ‘Bill.’”]
Oo, sir. Kita n’yo?
45 Ang iyang tinuod nga ngalan Isaac. [Nagaingon ang igsoong
lalaki, “Husto kana.”—Ed.] Pero ang tawag nila sa iyaha Bill.
[“Husto kana.”]
46 Ang Balaang Espiritu dili gyud masayup. Kini mao ang dili-
masayup. Karon, kini, adunay nagsulti, ang ingon…Ako’y—
singkwenta’y-tres na man ko, ug trayn-…halos traynta’y-uno
ka tuig, na akong anaa sa luyo sa pulpito, ug nasaksihan ko
gayud Siya diha sa napulo ka linibo nga mga butang.
47 Kagahapon, atua ako, didto sa may, habagatang Kentucky,
didto mismo sa utlanan sa Tennessee, ug naglingkod ako sa usa
ka sakayan kauban si Igsoong Daulton, nga kaniya gihatag sa
Ginoo ang tanan niyang mga anak. Mahinumduman man ninyo
kadto nga buntag dinhi, kaniadtong nagsugod pa siya. Ug ingon
siya, “Igsoong Branham,” miingon, “Sa hunahuna ko mora’g
malisud para kanimo nga bana-banaon.”
48 Miingon ko, “Oh, Igsoong Daulton, napulo ka linibo og
napulo ka linibo ka pilo nga mga butang nga ingon niana.”

Miingon, “Nganong diliman kamosulay ngamagsulat og usa
ka libro” (miingon ko…) “mahitungod niini?”
49 Miingon ko, “Oh, my, Igsoong Daulton, kini’y—molangkob
gyud kini sa gidak-on niining bangka dinhi, usa ka
ensayklopedya, nga ingon ka daghang mga libro mahitungod sa
mga nasaksihan ko nga gibuhat sa Ginoo. Ug wala gyud ni usa
ka higayon nga napakyas Siya, kita mo, wala ni usa ka higayon;
kondili, hingpit gayud sa matag higayon.”
50 Nakita ko, sa tan-aw ko karon, kung wala ko masayup, ang
anak nga babaye ni Igsoong Shepherd, nga nagasul-ob ogmora’g
kahil ang kolor sa bistida. Ingon-ana sa tan-aw ko. Mihunong
ko sa iyaha, niadtong miaging buntag. Naglakaw man siya,
ug nahunahuna ko basin og dili mao nga babaye ang akong
mapasakay, mao nga milarga ra dayon ko. Bueno ako kadtong
mihunong, igsoong babaye. Ako—nahunahuna ko nga anak nga
babaye kadto ni Igsoong Shepherd, ug pasakyon ko unta siya,
tungod kay nahunahuna ko nga basin og naguba ang iyang
sakyanan o unsa man. Paingon man mì niadto, para kuhaon
si Becky. Ug ako—sa hunahuna ko basin pud og dili mao nga
babaye. Pero karon nakita ko siya nga nagalingkod dinha uban
kanila, busa ako—nagatoo ako nga siya gyud diay kadto nga
babaye. Ug ako kadtong mihunong didto ug milarga ra dayon.
51 Bueno, ang tanan ba nahigugma kang Ginoong Jesus? Oh,
pagkaanindot! Maayo gayud kana. Amen.
52 [Nagaingon si Igsoong Neville, “Bag-o lang nakaabot si
Igsoong Willard.”—Ed.] Bueno, Igsoong Willard, nalipay gyud
kami nga makauban ka dinhi. Ug maayo gayud ang imong

hitsura, usab, ang pinakamaayo nga nakita ko kanimo. Ngani
kitang duha mora na og hamburger, ang kalingin sa nawong.
Mora gud og aduna ako’y usa ka hakop niini. Ug nakita ko si
Igsoong Willard niadtong gabhiona, sa dihang nahikatulog siya,
ug sa tinuod lang, dili gyudmaayo ang iyang hitsura. Pero arang-
arang na gayud ang imong hitsura niining buntaga. Ug atong
ginapasalamatan ug ginadayeg ang Dios tungod niana, igsoon.
Amen. Oo. Abi nimo, dili man tà mapatay sa yawa hangtud nga
moingon ang Dios, “Umanhi ka na.” Dayon nianang higayona
gusto na natong motaliwan, dili ba, Igsoong Willard? Tinuod
kana. Hangtud nianang higayona nagapaningkamot lang ang
yawa sa walay kapuslanan. Mao gayud. Ang Ginoong Jesus
mao’y atong panabang ug atong dalangpanan.
53 Karon ania nagsige ako og istorya, samtang aduna pa ako’y
halos unom ka oras nga igawali niining buntaga. Kita n’yo?
Basta…Bueno, wala kami nagpahibalo, wala nagpadala og
mga tiket, ug mga ingon-anang butang, tungod kay ako na
mang naipahibalo nga wala ako dinhi. Apan, miduaw lang gyud
ko dinhi para matabangan pud si Igsoong Neville, ug makita
kamong tanan pag-usab, ugmagkaaduna og diyutay’ng panahon
sa pagpakig-fellowship.
54 Ug niadtong miaging Dominggo sa gabii, si Igsoong Roy
Roberson, wala lang ko kabalo kung ania ba siya, o wala. Dili
man gud nako matan-aw og ayo para makita kon ania ba siya.
Iya akong gitawgan, og may gisulti siya kanako mahitungod sa
Mensahe.
55 Ug adunay mitawag, ang ingon, “Nagahunahuna ako
kaniadtong naghisgot kamahitungod sa ‘Gihatag sa Dios kanato
ang tanang mga butang.’” Kita n’yo? Gihatag gayud Niya.
Gihatagan Niya kita og kinabuhi. Sulayi n’yo nga paliton kana.
Gihatagan Niya kita og gugma. Sulayi n’yo nga paliton kana.
Gihatagan Niya kita og kalipay. Sulayi n’yo nga paliton kana.
Gihatagan Niya kita og pakigdait. Sulayi n’yo nga paliton kana.
Wala gayu’y paagi para mapalit n’yo kini. Dili n’yo gayud kini
mapalit.

Dayon miingon ko, “Gihatagan pud Niya kita og
kamatayon.”

Adunay nanawag, og miingon, “Magwawali, asa kaha ka
modangat niana.” Ingon pa, “Sa hunahuna ko, ‘Uh-oh, nahikot
ni Igsoong Branham ang iyang kaugalingon nianang higayona.’”
Wala gayud ingon nga mao man kana ang ginaingon sa Biblia.
Kita n’yo? Ang Biblia miingon nga gihatagan Niya kita og
kamatayon.
56 Karon, unsa ma’y mahimo natong buhaton sa kamatayon?
Kabalo mo, si Pablo kaniadtong nagakaduol na siya sa
kamatayon, miingon siya, “Oh kamatayon, hain na ang imong
ikot?” Dili man kita makontrolar sa kamatayon. Kita hinoon ang

nagakontrolar niini. Tinuod. Ingon nga gihatag na kanato ang
tanang mga butang.
57 Ug pagkahuman naghatag ko og paghulagway kung unsa
ang Israel kaniadto, sa pagmartsa nila paingon sa yutang saad,
wala pa nila sukad nakita kadtong yutaa. Wala sila’y nahibaloan
nga unsa man mahitungod niadto. Nakabaton lang sila og saad
sa Dios, nga adunay usa ka yuta, ug puno kadto sa gatas ug
dugos, ug maayo, ug—ug usa kadto ka maanindot nga dapit. Ug
kadto mao’y…Wala pa nila sukad nakita kadto. Wala pa pu’y
si kinsa man ang nakaadto didto, o may nahibaloan og unsa
man bahin niadto. Apan nakabaton sila og saad bahin niadto.
Ug pinaagi sa pagtoo nanagpanaw sila ngadto sa kamingawan.
58 Ug sa diha nga nakadangat sila ngadto sa utlanan, aduna
sila didto’y usa ka manggugubat nga ginganla’g Josue, nga
nagakahulogan og, “Jehovah nga Manluluwas.” Ug mitabok siya
sa Jordan, paingon sa yutang saad, ug mibalik nga dala ang
ebidensya nga atua mismo ang maong yuta. Gusto ko kana. Ug
usa kadto ka maayong yuta. Ngani duha ka tawo ang nagpas-an
sa usa ka pungpong nga ubas. Usa gyud kadto ka maayong yuta,
busa dala niya ang ebidensya nga ang yuta nga ilang pagapanag-
iyahon atua gayud didto.
59 Sa karon, sa Iglesia, nagapanaw kita paingon sa usa ka
Yuta sa imortalidad, usa ka Yuta kon diin wala na’y kamatayon,
usa ka Yuta kon diin ang mga patay gibanhaw na. Ug aduna
kita’y usa ka halangdongManluluwas sa atong kampo. Ang Jesus
nagakahulogan og “Jehovah nga Manluluwas,” Pinalangga. Ug
gitabok Niya ang Jordan nga kamatayon, paingon ngadto sa
pikas Yuta, ug mibalik, ug gidala ang ebidensya nga kita mabuhi
pagkahuman sa kamatayon. Amen. Busa asa ba ang kamatayon?
60 Ug pagkahuman gihatag Niya kanato ang tanang mga
butang. “Karon aduna na kita og patinga sa atong panulondon.
Sa pagkaagi…” Karon paminaw mo og ayo. Ug dili man kini
nga hilisgotanan ang akong iwali, pero maayo lang gayud ang
akong gibati bahin niini karon. Kita n’yo? Nga, aduna na kita og
patinga niana. Tungod kay, usa ka adlaw naglakaw kita sa sala;
ug human nga mabautismohan sa Iyang Ngalan, ug nabanhaw
uban Kaniya diha sa pagkabanhaw, napahigawas kita gikan sa
sala, nga wala na gayu’y tinguha nga mobalik pa pag-usab. Kita
n’yo? Gibanhaw na kita gikan sa sala, uban ang ebidensya nga
atong nabatonan. Sa potensyal anaa na kita sa pagkabanhaw
gikan sa tanang kamatayon. Kita n’yo? Kung mabanhaw kita
gikan sa sala, pinaagi sa pagtoo Kaniya; ug anaa ang sala, kinsa
man ang maninguhang mobalik pa pag-usab sa mga basurahan
sa sala? Kita n’yo? Miagi na kita gikan sa kamatayon ngadto
sa Kinabuhi. Kita n’yo? Ug mao kana ang patinga. Amen. Mao
kana ang patinga sa bug-os nga pagkabanhaw. Ang tanang
kamatayon, sa pisikal ug sa espirituwal, nadaug na nato ang

espirituwal nga kamatayon, tungod kay miagi na kita gikan sa
kamatayon ngadto sa Kinabuhi.
61 Ug sama niadtong miadto si Elias ngadto sa Jordan usa ka
adlaw, ug gihampak kadto, kauban si Eliseo, ug nabahin kadto,
ug mitabok siya. Mibalik siya nga may doble nga bahin.
62 Ug kon hampakon nato ang Jordan, kauban si Cristo, aduna
kita’y usa ka bahin, apan sa pagbalik nato, magabalik kita
nga may duha na ka bahin. Aduna na kita’y Kinabuhing
Walay Katapusan, pagkabanhaw gikan sa sala, karon, diha
sa pagkamatarung pinaagi sa Espiritu Santo. Ug dayon sa
pagbalik, nga kauban si Cristo, nagabalik kita nga may
pisikal nga pagkabanhaw, ug aduna na kita’y espirituwal nga
pagkabanhaw. Aduna kita’y doble nga bahin niini. Sa kanunay
tipo gayud ni Cristo ug sa Iglesia: si Eliseo ug Elias.
63 Oh, dili ko unta gustong maghisgot mahitungod niana. My,
my, my, basin dili na tà makadangat dinhi niining unom-ka-oras
nga Mensahe. [Nagaingon si Igsoong Neville, “Karne sa bukog,
bisan pa man.”—Ed.] Oo. Pagkalami! “Karne gyud sa bukog,”
Igsoong Neville. Nagausap gihapon tà niini. Oh, wala ba mo
malipay? Kita n’yo? Wala kita’y…
64 Wala na’y kabalaka pa. Dili angay’ng kabalak-an ang
kamatayon. Kontrolado na nato kini. Atoa kini. Dili ako
makontrolar niini. Ako ang nagakontrolar niini. Sa unsa nga
paagi? Pinaagi Kaniya nga Mao’y naghimo kanako nga usa ka
mananaug, tungod kay gidaug ko na ang kamatayon. Giunsa
ko man pagbuhat kini? Pinaagi sa pagtoo Kaniya. Kita n’yo?
Ang kamatayon anaa sa sala, anaa sa dili-pagtoo. Dili man
ako usa ka dili-magtotoo. Usa ako ka magtotoo. Nabanhaw
na ako gikan niana nga butang, nabanhaw na. Kini mao ang
patinga sa akong tibuok og bug-os nga pisikal, espirituwal
nga pagkabanhaw, tanan-tanan na. Oo, sir. Nasabtan n’yo ba?
Busa ang kamatayon napailalum gayud sa atong pagkontrolar,
pinaagi ni Jesus Cristo nga Mao’y nangdaug sa kamatayon,
impiyerno, lubnganan, sakit, kagul-anan, og tanan nang uban
pa, gidaug gayud ang tanan-tanan.
65 Ug nabanhaw na kita karon uban Kaniya, nagalingkod sa
Langitnong mga dapit, sa espirituhanon nga pagkasulti, diha
kang Cristo Jesus, nga ang tanang mga butang anaa sa ilalum sa
atong mga tiil. Bisan ang pisikal nga pagkabanhaw usab anaa
sa ilalum sa atong mga tiil, tungod kay anaa man kita kang
Cristo. Inyo—inyo bang nasabtan? Kung nasabtan ninyo, ipataas
ang inyong mga kamot. Amen. Maayo. Basta nasabtan n’yo kini,
maayo gayud. Kita n’yo? Ayaw n’yo tugoti…Bueno hinumdumi
lang ninyo kini. Kita n’yo? “Miagi na kita gikan sa kamatayon
ngadto sa Kinabuhi,” sa pisikal, sa espirituwal, sa tanang aspeto.
66 Ug ang tanan-tanan, ug ang tanang mga butang, panag-iya
na nato karon. Aba, ang kalibutan dinhi nagaingon nga mga

buang-buang kono kita, pero bisan pa niana panag-iya nato ang
tibuok kalibutan. Unsaon man ninyo pagpanunod niini?
67 Kaniadtong, sa gikaingon ko na, si Abraham, kita n’yo, atua
siya sa yutang saad; gihatag kini kaniya sa Dios. Gidakup si Lot
sa mga tampalasan nga tulisan, og gibihag. Iyaha kadtong pag-
umangkon. Bueno. Ang tanan-tanan nga anaa niadtong yutaa
panag-iya ni Abraham. Bueno, dili siya usa ka manggugubat.
Ngani wala pa siya sukad nakapakig-away. Wala pud siya’y
mga manggugubat nga kauban niya. Hinoon aduna siya’y mga
sulogoon. Apan sa dihang nakita niya ang butang, ang yawa,
nga miadto ug gikawatan siya og usa ka butang nga gisaad
kaniya, giarmasan niya ang iyang mga sulogoon ug mikuha
siya mismo og armas. Ngani wala siya masayod kung unsaon
niya sa pagdaug kadtong tibuok panon sa mga hari. Ingon nga
may diyutay lamang nga mga sulogoon, apan gisultihan man
siya sa Dios kung unsaon kadto pagbuhat. Gibahin-bahin niya
ang iyang grupo, ug gipamatay ang mga hari, ug mibalik nga
nagmadaugon. Ngano man? Gipahimutang man niya ang iyang
pagtoo diha sa saad sa Dios nga ang tanan-tanan nga atua
niadtong yutaa iyaha, ug kabahin niadto si Lot, tinuod, kabahin
niadtong maong yuta. Oh, my!
68 Ug didto nahinagbo niya si Melquisedec, human nga natapos
ang maong gubat. Inyo bang mahanduraw si Abraham nga
nagapadulong didto? Wala siya masayod nga usa siya ka
manggugubat, apan nasayran ra niya niadtong higayona nga
siya’y manggugubat diay. Oo, sir. Ug nahinagbo niya ang Usa
nga Mao’y naghatag sa saad, si Melquisedec.
69 Karon mobasa kita gikan sa Basahon ni Amos. Mamulong
ako niining buntaga; dili man unom ka oras, hinoon. Dili lang
unta. Kita nyo? Mahitungod sa usa—usa ka hilisgotanan, nga,
AngDalan Sa Usa Ka Tinuod Nga Propeta. Ug unyang gabii, kon
itugot sa Ginoo, mamulong pud ako mahitungod sa, Pagbuhi Sa
Kabug-at, ug kon—kon itugot sa Ginoo.
70 Bueno, naila ako ingon nga usa ka kritiko, pero ako—ako—
dili baya ako masinawayon, gawas lang sa butang nga sayup.
Apan ako, kita, angay man gyud natong sawayon ang sayup.
71 Karon, kung paandaron na ninyo ang inyong mga rekorder
karon, diha sa lawak, aba, sige na. Gusto ko karon nga mobasa
gikan sa Amos, sa ika-3 nga kapitulo. O sa…Oo. Sa ika-3 nga
kapitulo sa Amos, usa lang ka bahin niini, Amos 3:

Pamatia kining pulong nga gipamulong sa GINOO
batok kaninyo, Oh mga anak sa Israel, batok sa tibuok
nga banay nga gikuha ko gikan sa yuta sa Egipto, nga
nagaingon,
Kamo lamang ang akong giila sa tanang mga

kabanayan sa yuta: busa pagaduawon ko kamo tungod
sa…inyong kasal-anan.

Magakakuyog ba ang duruha, gawas kon sila
magakauyon?
Mongulob ba diay ang leon didto sa kalasangan, sa

diha nga siya walay tukbonon? mongulob ba diay ang
batan-ong leon diha sa iyang lungib, kung nga siya wala
makasignit?
Malit-agan ba ang usa ka langgam, kung walay paon

nga gibutang alang kaniya? moturok ba ang usa ka lit-
ag sa yuta, ug unya wala gayud ing makuha gikan niini?
Sulod sa siyudad ang trumpeta patingogon ba alang sa

gubat, ug ang katawhan dili diaymahadlok?mahulog ba
lamang ang kadautan sa usa ka siyudad, ug nga kini sa
dili pagbuot sa GINOO?
Sa pagkamatuod ang Ginoo…dili magbuhat sa bisan

unsa, gawas kon ang iyang mga tinago ginapadayag
niya sa iyang mga alagad ang mga propeta.
Ang leon mingulob na, kinsa ba’y dili mahadlok? ang

Ginoong DIOS nagsulti na, kinsay makahimo nga dili
motagna?

72 Ang iyang mga mata tingali’g naningkit, samtang nagtindog
siya niadtong buntaga ibabaw sa bungtod nga unahan lang
sa siyudad sa Samaria. Akong mahanduraw ang iyang magahi
nga mga kamot nga nagahapuhap-hapuhap sa iyang ubanon
na nga balbas. Nagadan-ag niadto ang mainit nga adlaw. Dili
siya glamorosong tan-awon. Lahi ra gayud sa modernong mga
ebanghelista sa karong panahon! Ngani ang iyang bisti gisi-
gisi man; og labong kaayo iyang balbas. Ug misud-ong siya
didto niadtong siyudad sa Samaria, naningkit ang iyang mga
mata samtang siya nagasud-ong. Dili gyud siya maayo kaayo og
hitsura, apan anaa kaniya ang MAO KINI ANG GINAINGON
SA GINOO alang niadtong nasura.
73 Kadto, tingali, daku ra kaayo ang kalainan para sa niining
umaabot nga dakung bulahaton, ingon nga gipadala siya sa
Ginoo ngadto sa Samaria, kaysa sa kung unsa ang atong
modernong mga ebanghelista. Wala siya’y kasangkapan para
sa ingon niadto nga rebaybal, maingon sa ginahunahuna
nato sa karong panahon nga siya kinahanglan aduna gyu’y
kasangkapan. Apan hinumdumi n’yo, nga dili siya usa ka
moderno nga ebanghelista. Kondili usa siya ka propeta. Mao nga
wala siya’y pagtagad sa moderno nga mga kasangkapan. Anaa
man kaniya ang MAO KINI ANG GINAINGON SA GINOO.
74 Wala siya’y pagtagad kung unsa ma’y iyang hitsura, ug kung
uyon ba sa urog ang iyang pagpanul-ob, kung husto ba ang
pagkasudlay sa iyang buhok, o kung nagatan-aw ba kaniya ang
si kinsa man o wala. Basta anaa kaniya ang Pulong sa Ginoo.
Mao kadto ang iyang bug-os nga tinguha: ihatud ang Pulong sa
Ginoo. Kinsa man kining tawhana? Oo. Kini mao si Amos, nga

propeta, mabagison nga tawo, pero nasayod gyud siya kung asa
siya nagabarug. Nasayod siya kung unsa ang iyang ginabuhat.
Usa siya ka tinuod nga propeta sa Pulong. Ug ang hinungdan
nga miadto siya niining siyudara, mao’y tungod nga miabot man
kaniya ang Pulong.
75 Ug kon nagaabot ang Pulong sa Ginoo ngadto sa usa ka
tinuod nga alagad, nan kinahanglan niya nga magsangyaw,
bisan unsa pa ang kahimtang, o bisan unsa pa ang mga
kalisdanan. Kinahanglan niyang magsangyaw, sa gihapon.
Andamman siya o dili, mibati man siya o wala nga buhaton kini,
gusto man niya kini o dili, o kung unsa pa man; kinahanglan
gyud niyang magsangyaw, sa gihapon. Ang Dios man ang
nagapakigsulti, ug mao nga kinahanglan niyang dalhon kining
Mensahe. Tungod kay, kini’y…Dili siya nagasangyaw para
sa walay-kapuslanan. Dili siya nagasangyaw para sa kuwarta.
Dili pud siya nagasangyaw para sa popularidad. Kondili
nagasangyaw lamang siya tungod sa Ngalan sa Ginoo, tungod
sa usa ka butang. Aduna siya’y usa—usa ka misyon, ug pinadala
siya sa Ginoo. Ug siya mao ang Pulong sa Dios, tungod kay
ginadala man niya ang Pulong sa Ginoo. Ingon-ana ang usa ka
tinuod nga propeta sa Ginoo.

Ang akong teksto mao’y: Ang Dalan Sa Usa Ka Tinuod Nga
Propeta Sa Dios.
76 Kining halangdon, walay-gikahadlokan nga tawo sa Dios
nagpropesiya siya niadtong mga panahon ni Jeroboam nga
ikaduha. Duna ako’y naisulat nga bahin sa iyang kasaysayan
nga ania sa akong atubangan. Nagpropesiya siya sulod sa halos
napulo’g-tulo ka tuig sa iyang buluhaton. Ug si Jeroboam, si
Jeroboam nga ikaduha, ingon gayud ka utokan ug may kasarang
nga tawo nga aduna ang Israel niadtong panahona. Usa siya ka
tawo nga nagdala og kauswagan sa Israel. Bug-os gayud nga
nagalambo niadto ang Israel. Apan, siya, aduna gyu’y sayup
kaniya. Usa man siya ka nagasimba og mga dios-dios.
77 Ug samtang ginabasa ko kini, niadtong miaging adlaw,
akong nahunahuna nga medyo sibo gyud kini sa karon nga
panahon. Bisan unsa pa ka utokan ang usa ka tawo, ug bisan
unsa pa kadaghan ang mahimo niyang buhaton, ug bisan unsa
pa kadaku ang pag-uswag, kung mapahilayo siya gikan sa Dios,
nan usa siya ka kaulawan sa nasud, ingon nga napahilayo na
sa Dios ug sa Iyang Pulong. Nahunahuna ko lang kung dili ba
kini sibo gayud kanato, karong panahona, sa usa ka tawo nga
gustong makita diha sa telebisyon ug maipakita kung unsa sila
ka utokan, og kung unsa kadaku ang ilang kahibalo. Pero ambot
lang kaha kung may kasarang ba gayud sila para dawaton ang
MAO KINI ANG GINAINGON SA GINOO. Usa siya ka utokan
nga tawo, mao gayud.
78 Anaa kaniadto ang Israel sa pagka-backslide nga

kahimtang. Ang iyang mga magwawali, ang iyang mga
sacerdote, ug ang iyang gobyerno usab, ang tanan mibiya
gayud sa Pulong sa Ginoo. Bueno, wala sila mitoo kaniadto
nga ingon na niana. Nanagtoo sila nga anaa sila sa Pulong sa
Ginoo. “Pero adunay dalan nga daw matarung sa usa ka tawo,
apan ang katapusan niini mao ang mga dalan sa kamatayon.”
Nganong sayup man sila? Nganong motoo man ang usa ka tawo
nga—nga—nga sayup sila? Ang tibuok kalalakin-an sa pagka-
sacerdote, liboan ka mga magwawali ug mga sacerdote, ug mga
hari ug mga gobernador, og ang tanan nagpamahayag nga mga
magsisimba sa Dios, pero, bisan pa niana, silang tanan sayup
gayud.
79 Busa, dili usa ka hari ang gikinahanglan nila para sa
kauswagan. Ang gikinahanglan nila mao’y usa ka propeta,
tungod kay ang Pulong sa Ginoo, o ang hubad sa Pulong sa
Ginoo, nagaabot man mismo ngadto sa usa ka tinuod nga
propeta. Mao nga usahay makita ninyo kung unsa ang iyang
dalan. Medyo gansangon kadto nga dalan, ingon nga ang tanang
mga sacerdote, ug ang tanan nga mga magwawali, ug—ug—ug
ang tanan nga mga manghihimalad, ug—ug ang gobyerno pud
mismo batok man kaniya. Apan, bisan pa niana, ang Pulong
sa Ginoo nagaabot gyud ngadto sa propeta, ug kaniya lamang.
Anaa kaniya ang tinuod nga Pulong. Bisan pa ang iyang Biblia
sama ra usab sa anaa kanila, pero ang Pulong anaa man kaniya.
Ginapanghimatud-an sa Dios nga anaa kaniya ang Pulong.
80 Ngani anaa kanila ang pinakadagku ngamga bilding ugmga
sistemang pang-relihiyon, ug uban pa, nga aduna sila kaniadto,
may mga altar pud nga gitukod sa bisan asa, ug—ug tanan nang
matang sa—sa mga butang, apan bisan pa niana usa ka milyon
ka milya ang kalay-on nila gikan sa Pulong sa Dios.
81 Nahunahuna ko, mismo, nga ang maong paghulagway sibo
gyud kaayo sa karong panahon, sa pagbasa ko niining Basahon
ni Amos. Kinahanglan n’yong basahon kini inig uli ninyo. Ang
tibuok gobyerno, ang mga sacerdote, silang tanan mibiya na sa
Pulong sa Dios.
82 Gusto ko lang basahon ang usa pa ka bahin dinhi sa
Kasulatan, nga ania kanako, aron ipakita kung asa nila nabuhat
kadto. Karon basahon sà nato ang ika-2 nga kapitulo ug ang ika-
4 nga bersekulo, sa makadiyut.

Mao kini ang giingon sa GINOO; Tungod sa tutulo ka
mga kalapasan sa Juda, ug tungod sa upat, dili ko
kuhaon ang silot niana; tungod kay sila nagsalikway sa
kasugoan sa GINOO,…

83 Mao kana ang Pulong, ilang gisalikway Kini, ug bisan pa
niana nanagdahum sila nga aduna sila Niini.

…ug wala magbantay sa akong kabalaoran, ug ang
ilang mga kabakakan nakapasayup kanila,…

84 Bueno, anaa man kanila ang Pulong, ang Biblia, apan ang
mga bakak nga ilang gidugang Niini ang naghinungdan nga
nasayup sila.

…nga…mao ang ginalaktan sa ilang mga amahan:
85 Nakita n’yo ang hinungdan? Ania, nasayup sila tungod kay
ila mang giaplikar ang kinaugalingon nilang mga paghubad
o mga interpretasyon sa Pulong. Ug nahunahuna ko nga sibo
gyud kini sa karong panahon, tungod nga daghan man kaayo
ang nagatinguha nga iaplikar ang kaugalingon nilang hunahuna
sa Pulong, ug misangpot hinoon kita sa pagkalibog. Mao nga
grabe nga pagbadlong gikan sa Dios, ang gihatud niining maong
propeta.
86 Bueno, si Amos propeta man sa Dios, usa ka tinuod nga
propeta. Ang si kinsa man nga nakabasa na mahitungod kang
Amos nasayodmismo sa kaisog niining walay-gikahadlokan nga
tawo sa Dios. Giisip siya nga usa sa minor nga mga propeta,
tungod kay wala man siya nagdugay, pero gipataup gayud niya
ang atsa ngadto sa gamut sa kahoy. Usa siya sa mga pinaka
walay-gikahadlokan nga propeta, ug miabot siya nga adunay
pagdihog. Miabot siya nga dala-dala ang MAO KINI ANG
GINAINGON SAGINOO. Kabalo siya mismo sa iyang ginasulti,
tungod kay anaa man kaniya ang pagdihog sa Dios aron ihatud
ang husto nga hubad sa Pulong sa Dios ngadto kanila.
87 Naggikan si Amos sa kabukiran, sa kamingawan, paingon
sa siyudad nga madanihon. Wala pa siya sukad nakaadto didto.
Ingon nga usa siya ka taga bukid, didto mismo sa kamingawan.
Samtang atua siya didto nga nagaampo, gihinagbo siya sa
Dios, ug gisultihan siya mahitungod sa pagkadautan niining
madanihon nga nasud diin kabahin siya niini. Ug ang Samaria
mao ang kaulohan, usa sa mga kaulohan niadtong panahona, sa
paghari ni Jeroboam.
88 Ug sa dihang atua siya didto niadtong buntaga, sa ibabaw sa
bungtod, nagalakaw nga sul-ob ang iyang daang, nagkagidlay,
pangbukid nga bisti, tingali’g nalukop og abog ug lapok ang
iyang mga tiil, ug nagakatulog nga sul-ob ra gihapon kadtong
daang gisi-gisi nga bisti, matag gabii. Ug wala lang ko kabalo,
pero wala man gud sila’y mga ligoanan niadtong panahona.
Tingali’g pipila na ka adlaw sukad niadtong nakaligo siya.
Pero wala man kadto nakapadaut sa pang-sulod niadtong
tawhana. Sa karong panahon, hilabihan hinoon, ang paghatag
og pagtagad sa pang-gawas, og wala gayud sa pang-sulod.
Nagakabalaka kaayo tà kung nagaligo ba kita matag adlaw, ug
kon hapsay ba ang atong buhok, ug kon nagailis ba tà sa atong
sinina, ug tanan na, pero ang sa pang-sulod ginapasagdan ra
nato, nga sul-ob ang mao gihapong dugay na nga mga dautan
nga pagpangbisti, og ginapabaho ang kalag tungod samga kredo
ug mga dogma, ug wala gani nato ginasusi kini ug ginahugasan

kini sa Pulong sa tubig sa pagkabinulag, gikan sa mga butang sa
kalibutan.
89 Samtang nagtindog siya niadtong buntaga, nga gasud-ong
ibabaw sa bungtod, ngadto niadtong madanihon nga siyudad,
nga puno sa mga modernong butang nga wala gayud niya
gidahum nga aduna diay og ingon niadto diay nga butang.
Anaa kaniadto ang Israel sa labing mauswagon nga kahimtang
niini. Anaa pud kini sa pagpakig-abin sa tanang kanasuran nga
nakapalibot niini. Madanihon kaayo, ang mga kababayen-an
nanagbisti nga ingon kamagarbo, ug ang—angmga kalalakin-an
usab. Ug nagpatuyang sila sa paglipay-lipay, nagasalmot sa mga
lumba, ug mga olimpiko, ug tanan nang nagakahitabo kaniadto.
Dili ikatingala nga naningkit ang iyang mga mata; dili tungod
sa kamadanihon sa siyudad, sama sa ginabuhat sa mga turista,
nga nagaadto sa New York, o sa Los Angeles, kondili tungod nga
nasud-ong niya ang halos-hubo na nga mga kababayen-an, og
ang kung unsa na lang nga ginapangbuhat sa mga kalalakin-an,
ug ang sala.
90 Ang pipila sa akong mga higala, pipila na ka adlaw ang
milabay, mibiyahe man sila gikan sa pagpamingwit, didto ubos
ra sa usa ka kolehiyo nga pang-Biblia nga usa ka ilado, kaayo
nga kolehiyo’ng pang-Biblia. Ug didto, nagahigda sa may dalan,
sa kasagbotan, ang mga batan-ong babaye, nga halos-hubo na,
ug may mga batan-ong lalaki sàb, nga tingali’g mga estudyante
gikan sa maong kolehiyo, nga nanag-inom og makahubog ug
kung unsa na lang ang ginabuhat, nga mangil-ad.
91 Karon, ang ingon niana nga buhat ang nagadani sa tinguha
sa daghang Amerikano nga nagapatawag pa mismo nga mga
Cristohanon. Kaniadtong nadungaw nila ang Los Angeles, o
nakita ko mismo sila sa eroplano niadtong mibiyahe kami
ngadto sa Los Angeles; ngani wala pa ang mga niini didto
kaniadto; o sa Hollywood, o—o sa Florida nga dunay mga neon
nga suga sa ibabaw sa—sa kahoy’ng palmera. Oh, ginapulbosan
nila ang ilang ilong, ug ginahan-ay ang meyk-ap. Sila’y…
gahunahuna nga mao na kadto ang pinaka madanihon nga
butang nga ilang nakita sukad. Ug makita ang mga magarbo ug
maayo’g-binistihan, nga nagalakaw sa kadalanan, gusto nila nga
manggawas didto ug mapakita kung unsa kahuot ang ilang mga
bisti, o magakiaykiay sa kadalanan. Tungod nga, gahunahuna
man sila nga maanindot nga butang kadto.
92 Apan kadtong dinihogan-sa-Dios nga mga mata niadtong
propeta wala naningkit tungod sa maong kamadanihon, sama
sa ginabuhat sa mga turista, kondili tungod sa pagkadunot
sa moralidad, sa usa ka katawhan nga gitawag og mga
gipanalanginan sa Dios. Ang iyang mga mata wala man nagtan-
aw sa kamadanihon. Wala naningkit ang mga niadto tungod sa
kamadanihon. Kondili tungod kadto sa—sa—sa kalaw-ayan ug
pagkadunot sa usa ka katawhan nga gitawag nga mga pinili sa

Dios, pero nanglihok na nga ingon niadto. Dili ikatingala, nga
siya miingon, “Ang leon mingulob na, kinsa ba’y dili mahadlok?
Ang Dios nagsulti na, ug kinsa man ang makahimo nga dili
magpropesiya?”

93 Nakita niya ang kadautan, ang kadunot. Mao kadto ang
iyang gitan-aw.Mao kadtong nakita niya ang tanan niadto.Wala
kadto nakapadani sa iyaha. Kasukaon hinoon ang iyang kalag
tungod niadto. Ngano man? Usa man siya ka propeta. Nasayod
siya kung unsa ang gikasaad sa Dios nga panalanginan, ug kung
unsa kanindot nga panalangin kadto, ug kung sa unsang paagi
angay’ng manglihok ang katawhan uyon sa maong panalangin.
Pero gituis kadto sa yawa niadtong panahon niya, gikan sa kung
unsa ang usa ka tinuod nga panalangin, ngadto sa pagkahimong
usa—usa—usa ka pagkadunot sa moralidad; usa ka panalangin
nga makapadani sa mga mata ug mga tinguha sa dili-nakabig
nga katawhan, uyon sa kabubut-on ug pamaagi sa Dios, ug
pamaagi sa Dios sa pagkinabuhi.

94 Daw sa unsa ka sumala gayud sa karong panahon! Kon daw
sa unsa nga makatindog ra sa pulpito ang mga magwawali, ug
masud-ong ang sala ug kadautan niining kalibutana, ug makita
nga ingon na niana ang pagpamuhat ug pagpanglihok sa mga
tawo, ug unya panalanginan gihapon sila tungod kay miyembro
man sila sa ilang iglesia, o sa usa ka denominasyon, kini’y lagpas
na gayud sa mahimong masabtan sa akong kalag.

95 Pag ang Dios nagasulti, nagapropesiya! Kung nagaabot
ang Espiritu sa Dios sa usa ka tinuod nga propeta sa Dios,
isinggit gayud niya ang Pulong. Dili ko gustong mamahimong
masinawayon, pero si kinsa ba angmahimongmagpakahilum? Si
kinsa ba ang makahimong motan-aw sa ingon nianang butang,
samtang nagapamahayag ingon nga usa ka alagad ni Cristo,
ug unya dili kana sawayon? Dili ko igsapayan kung unsa ma’y
isulti sa usa ka denominasyon, o kung unsa ma’y isulti sa unsa
man nga iglesia; mao kana’y hinungdan nga wala ako nahisakop
kanila. Ila kamong ipalagpot, kana ang unang butang. Apan ang
Pulong man sa Dios ang mauna. Kung usa ikaw ka mensahero,
kinahanglan nga aduna gyud ka’y isulti. Kung mosulti ka og
unsa man nga sukwahi niining Pulong, nan dili ka usa ka
mensahero sa Dios; basin mensahero ka sa pakigsaad sa kung
unsa nga denominasyon o kung unsa nga teorya. Apan ang usa
ka mensahero sa Dios aduna gayu’y Pulong sa Dios.

96 Ug ang atong higala, niining buntaga, samtang nagatan-aw
tà sa iyaha, anaa kaniya ang Pulong sa Dios, tungod kay siya usa
man ka tinuod nga propeta sa Ginoo.

97 Karon, gadahum sila nga anaa kanila ang—ang hubad niini,
ug naghunahuna, “Bueno, sigurado gayud, tan-awa n’yo ang
ginabuhat namo.”

98 Karon, ang punto niini nga, atong mahanduraw siya nga
nagatindog didto sa ibabaw sa bungtod niadtong buntaga,
nagasud-ong, niadtong siyudara. Nagalingolingo sa iyang ulo,
samtang nagasud-ong; og naningkit ang iyang mga mata.
Gamit ang iyang manggas ginapahiran niya ang singot gikan
sa iyang nawong, ug ang abog. Nagadan-ag ang mainit nga
adlaw sa iyang opaw nga ulo. Nakadunghay ang iyang balbas;
ginahapuhap-hapuhap niya kadto sa iyang mga kamot. Dili ang
kamadanihon ang iyang nakita. Kondili kasal-anan ang nakita
niya. Wala kadto nakapahimuot kaniya. Kasukaon gyud siya
niadto.
99 Ngano kahang wala siya miingon, “Ako, nga usa ka
Israelinhon, tan-awa n’yo kung unsa nga miuswag gayud ang
akong nasud”? Unsaonman niya pagsulti niana kon siya’y usa ka
tinuod nga propeta sa Dios, nga nahibalo na samga sangpotanan
ug kung unsay pagadangatan sa ingon niadtong butang?
100 Atong ipahimutang siya karon sa usa ka bungtod ug pasud-
ongon siya. Pasud-ongon siya dinhi sa Jeffersonville, sa mga
tawo nga nagapatawag sa ilang mga kaugalingon nga mga
Cristohanon. Pasud-ongon siya sa bisan asa man sa Amerika sa
mga tawo nga nagapatawag sa ilang mga kaugalingon nga mga
Cristohanon. Siguradongmaningkit na usab ang iyangmgamata
nga dinihogan-sa-Dios. Ang iyang mga kamot magahapuhap
sa iyang balbas. Ngano man? Dili man ang kamadanihon ug
kauswagan ang iyangmakita ngamao’y nakita sa kalibutan. Ang
makita niya mao ang—ang pagpahilayo na gikan sa Dios. Makita
niya ang pagkadunot samoralidad samga tawo.Makita niya ang
pag-backslide sa nasud. Makita niya ang kadautan sa iglesia.
Unsaon pa man niya pagbuhat og unsa mang butang gawas sa
maningkit ang iyang mga mata, ug maninguha nga makaanhi
dinhi, aron iyang watas-watason kini?
101 Unsa kaha kung dunay si kinsa mang obispo nga mitagbo
kaniya didto, ug miingon, “Karon, ikaw ba ang propeta sa
Ginoo? Karon, sultihan namo ikaw kung unsa ang puede mong
isulti ug kung unsa ang dili mo puedeng isulti”? Sa hunahuna
n’yo ba maminaw kaha siya? Unsa kaha kung moingon sila,
“Umari ka og pagpamiyembro sa among organisasyon karon, ug
tabangan namo ikaw sa imong buluhaton”? Sa hunahuna n’yo
ba maminaw kaha siya? Dili. Dili ko mahunahuna kana, sa usa
ka tawo nga sama niadto. Dili.
102 Pinadala man siya sa Dios. Dili niya kinahanglan ang ilang
pagpakigtimbayayong. Anaa kaniya ang Pulong sa Dios, ang
pagdihog sa Dios, ang gikatakda nga panahon sa Dios. Nagaabot
siya nga dala-dala ang MAO KINI ANG GINAINGON SA
GINOO. Uh-huh. Mao kana ang tinuod nga propeta. Ingon niana
ang paagi niya sa pagsangyaw. Nagasangyaw siya nga walay
dala nga unsa man gawas sa MAO KINI ANG GINAINGON SA
GINOO.

103 Kadto bang madanihon nga siyudad sa Samaria, kadtong
nagpakaingon, hataas og iniskwelahan nga Israel, kadtong
hinashasan nga mga magwawali ug mga sacerdote, dawaton
kaha nila kadtong kabus, wala-mailhi nga tawo? Tingali’g
salikwaut kaayo ang iyang gramatika. Naggikan sa usa ka kabus
nga pamilya sa kamingawan. Mibiya sa panimalay, gitawag sa
Dios, miadto sa kamingawan aron tun-an ang Dios ug ang Iyang
Pulong, ug nahimong propeta. Hinoon gihimugso siya sa Dios
nga ingon na niana.
104 Ang mga propeta natawo man, ingon nga usa na ka
mensahero para sa iyang kapanahonan, nga ang Dios,
pinaagi sa pagkahibalo-nang-daan, nahibaloan na ang maong
kapanahonan ug ginapadala dinha ang Iyang representante
aron kondenahon ang sala.
105 Mahimo kaha niadtong madanihon nga siyudad nga
dawaton siya? Sa hunahuna n’yo panumbalingon kaha niadtong
mga kababayen-an kung unsa ang iyang isulti? Sa hunahuna
n’yo kadtong mga sacerdote maminaw kaha kaniya? Aba, dili,
sir. Wala siya’y dala nga rekomendasyon, gikan sa unsa man nga
organisasyon. Dili pud siya mahimong moingon, nga, “Gipadala
ako sa mga Fariseo.” Dili usab siya mahimong moingon nga
gipadala siya sa mga Saduceo. Wala gyud siya’y dala-dala
nga unsa man nga mga kredensiyal. Wala siya’y fellowship
kard gikan sa unsa man nga grupo sa mga tawo. Wala pud
siya’y mag-uuna nga mao’y maghan-ay sa iyang buluhaton.
Wala gayu’y mga Fariseo kaniadto nga nagpahigayon og usa ka
hiniusa nga panagtigum ug usa—ug usa ka pang-ministro nga
pagpamahaw, ug managkatigum ang tanan, aron han-ayon ang
iyang buluhaton, ingon nga hingsayran na nga moabotay siya.
Wala nila siya mailhi. Wala man siya’y fellowship kard. Wala
siya’y mga kredensiyal. Wala siya’y rekomendasyon gikan sa
mga tawo.
106 Apan anaa kaniya ang MAO KINI ANG GINAINGON SA
GINOO. Ingon niana ang usa ka tinuod nga propeta. Anaa
kaniya ang MAO KINI ANG GINAINGON SA GINOO. Kung
anaa kaniya ang MAO KINI ANG GINAINGON SA GINOO,
kana’y lahi ra gyud kaayo dinhi sa atong mga pamaagi nga
hinimo’g-tawo. Pero mao lang kana ang iyang gikinahanglan.
Kung moabot siya sa ingon-ani nga paagi, nan moabot siya sa
ngalan sa usa ka iglesia. Kung moabot siya sa ingon-ani nga
paagi, nan moabot siya sa Ngalan sa Ginoo. Busa, ang usa ka
tinuod nga propeta sa kanunay nagaabot sa Ngalan sa Ginoo.
Sa una pa, nagaabot gyud siya sa Ngalan sa Ginoo.
107 Karon, wala siya’y maipakita nga mga fellowship kard, apan
anaa man kaniya—kaniya ang Pulong sa Dios. Ug kadto mao
ang gipadala sa Dios para sa mga tawo. Pero ang mga tawo
mismo nanagtukod man og mga organisasyon. Aduna sila’y
nagkalainlaing mga pang-sekta nga grupo, ug ingon niadto ang

gitukod sa mga tawo. Apan walay ingon niadto si Amos. Ang
anaa lang kaniya mao ang MAO KINI ANG GINAINGON SA
GINOO. Mao kadto ang anaa kaniya.
108 Mahanduraw ko kadtong mga sacerdote, usa ka buntag, sa
buntag sa sabbath nga adunay diyutay’ng, nag-ampo og diyutay,
og uban pa, og nagpahigayon og diyutay’ng mga buluhaton sa
paghalad, ug—ug namalik na. Ug naghisgot og pipila ka butang
mahitungod sa halangdon nga si Moises, nga nabuhi kaniadto,
ug sa usa pa ka halangdong tawo nga nabuhi kaniadto. “Apan,
oh, ang ingon nianan nga mga adlaw milabay na man. Kamong
mga tawo ang ilhon ninyo mao na ang atong bag-ong presidente,
ang atong bag-ong gobyerno ug tanan nga aduna kita,” ug
naghisgot mahitungod sa pipila ka butang nga sama niana ug
namauli na.
109 Apan ania miabot ang usa ka tawo nga walay tagad niana.
Miabot siya nga dala-dala ang MAO KINI ANG GINAINGON
SA GINOO. Kita n’yo? Ingon niana ang dalan sa propeta. Walay
pagpakigtimbayayong, pero nasayod sa iyang pagaatubangon,
nasayod nga ang tanan mamahimong batok kaniya, og nasayod
nga ilang isalikway siya, ilang balibaran siya. Pero nagaabot
gyud siya sa Ngalan sa Ginoo.
110 Nasayod kaniadto si Jesus nga atubangon Niya ang
Kalbaryo, apan miadto Siya sa Ngalan sa Ginoo. Kita n’yo?
Ingon niana ang dalan sa tinuod nga propeta.
111 Anaa kaniya ang Pulong sa Ginoo alang niadtong nasura.
Apan langyaw para sa niadtong mga tawo ang tinuod nga
Pulong sa Ginoo. Bisan pa niana, nanagdahum gihapon sila nga
naangkon nila Kini. Nanghinaut ko nga motuhop gayud kini.
Abi nila nga sila’y diosnon kaayo ug relihiyoso, pero ang tinuod
nga Pulong sa Dios usa ka langyaw nga butang ngadto kanila.
112 Ingon niana usab sa karong panahon. Ang tinuod nga
Pulong sa Dios nga napadayag usa pud ka langyaw nga butang
para sa daghang mga Pentecostal. Ang tinuod nga hubad sa
Pulong, ang tinuod nga mga panghimaraut, mga tunglo, ug
ang tinuod nga mga panalangin sa Dios usa ka langyaw nga
butang para sa daghang mga tawo nga nagapatawag sa ilang
mga kaugalingon nga balaan, mga miyembro sa simbahan, mga
Cristohanon. Usa kini ka langyaw nga butang para kanila. Wala
sila mahibalo niini. Isulti n’yo gani Kini sa ilaha. “Wala pa gyud
mì nakadungog sukad-sukad og ingon-anang butang.” Ug, bisan
pa niana, ang ilang mga organisasyon nagalambo ug nagauswag,
nagakadaku ug nagakadaghan ang mga miyembro sa kanunay,
ug daghang mga organisasyon ang nagadugang matag tuig.
113 Abi nila nga ang unsa man nga moabot kanila kinahanglan
maggikan nianang mga pang-sekta nga grupo. Sigurado gayud
nga dili nila siya dawaton. Dili usab nila kini dawaton sa karon.
Tungod dugay na man nilang nahikalimtan, nga, “Makahimo

ang Dios sa niining mga bato sa pagpatindog og tinuod nga
mga propeta sa Dios.” Makahimo ang Dios, sa mga lasangnon.
Makahimo Siya sa pagpatindog, sa niini nga mga bato, sa
niining mga kalalakin-an nga mobarug alang sa Iyang Pulong,
ug ipropesiya sa Iyang Ngalan, ang Kamatuoran. “Ginapataup
ang atsa ngadto sa gamut sa kahoy.” Bisan unsa pa’y mahitabo.
Dili ko igsapayan kung siya ma’y pagpakigtimbayayong o walay
pagpakigtimbayayong. Pero ingon niana na man ang dalan sa
tinuod nga propeta.
114 Ginahunahuna sa ubang mga tawo nga masayon ra kini para
kaniya. Wala gyud sila kabalo sa ilang ginasulti. Wala man siya
gihatud ngadto sa maong lungsod pinaagi sa usa ka karwahe,
nga nagalingkod sa maanindot, nayugohan nga mga kabayo,
nga may mga borlas, ug nagatindog didto ang mga labaw’ng
sacerdote, nga may sul-ob diha sa ilang mga ulo og dagkung
mga purong-purong, og moyukbo kaniya, “Ang halangdong si
Dr. Ingon niini-ug-ingon nianimoabot na.” Ang ingon niana usa
man ka sistemang pang-organisasyon.
115 Sama niadtong miabot ang Hari sa tanan kanila, miabot
baya Siya, nga ingon-adto, miabot ngadto sa usa ka pasungan
sa usa ka kamalig, kamalig sa baka. Wala miabot sa
kaharuhay ug kadungganan, kondili miabot Siya diha sa
pagkamapainubsanon ingon nga usa ka Bata nga natawo sa usa
ka kamalig. Si Amos wala man miabot…ang Pulong sa Ginoo;
tungod kay siya mao man kaniadto ang Pulong sa Ginoo. Ang
unsa man nga Pulong sa Dios, dili iya sa tawo; kondili sa Dios
mismo.

Miingon si Jesus, “Dili Ako ang nagabuhat sa mga buhat.”
Ingon pud sila, “Usa langman Ikaw ka Tawo, nga nagapaka-

Dios sa Imong Kaugalingon.”
116 Miingon Siya, “Kung ingon-ana nga wala Ko ginabuhat ang
mga buhat sa Dios, ayaw ninyo Ako toohi. Apan kung ang mga
buhat nagapamatuod mismo, toohi n’yo ang mga buhat, kung
ayaw ninyo nga motoo Kanako.”
117 Si Amos mao ang Pulong sa Dios nga nagalakaw kaniadto sa
dalan. Naglakaw siya, nga nagkagidlay, og nga wala nagasunod
sa mga urog sa kalibutan. Miabot siya nga may gahum sa
Espiritu.
118 Sa ingon nianang paagi nagaabot ang Pulong sa Dios. Dili
sa pang-organisasyon nga kredo, dili sa usa ka bayoton diha sa
pulpito; kondili nagaabot Kini nga may gahum sa Espiritu, aron
ipadayag ang Dios sa nasud ug sa mga tawo. Lahi kini. Lahi
gayud!
119 Bueno, naamgo kini, nga dugay na nilang nahikalimtan nga
mapatindog sa Dios ang mga bato nga mamahimong tinuod
nga mga propeta. Wala sila’y…Ang ilang organisasyon dili
na kinahanglan magpatindog og usa ka tinuod nga propeta,

kay tingali’g dili nila kini mahimo. Tungod kay, kung mahimo
man nila, nan mamahimo kanang usa ka pang-organisasyon nga
propeta.
120 Apan, ang Dios gayud ang nagapatungha! Gamiton sa Dios
kung kinsa ma’y gustohon Niya. Ngani ginagamit Niya ang dili-
mahinungdanon, kasagaran, aron buhaton ang Iyang buluhaton;
aron ipakita nga ang Dios Kini mismo. Ang usa ka tawo
nga mapasigarbohon gayud, ug hataas ang tan-aw sa iyang
kaugalingon, kung ingon-ana dili gyud siya magamit sa Dios,
tungod kay puno man siya sa iyang kaugalingon.
121 Mao kana’y problema sa iglesiang Cristohanon sa karon.
Gahunahuna sila nga aduna sila’y nahibaloan. Ginaingon sa
Biblia, “Pag ang usa ka tawo modahum nga aduna siya’y
nahibaloan, wala pa gayud siya mahibalo sa kinahanglan niyang
mahibaloan.” Ang problema man gud sa karong panahon, puno
kaayo tà sa atong kaugalingon, puno sa pagkahipokrito, hataas
kaayo og edukasyon, daghan kaayo’g relihiyon, pero wala gyu’y
unsa man nga hingsayran mahitungod sa kaluwasan diha sa
Pulong sa Dios. Mao kana ang makaluluoy nga bahin. Oo.
122 Nahikalimtan na nila, nga, “Makahimo ang Dios sa niining
mga bato sa pagpatindog og mga anak kang Abraham, o
magpatindog og tinuod nga mga propeta sa Pulong.”
123 Dili nila kinahanglang maggikan sa kung unsa nga
tulonghaan. Ang Dios mismo ang nagahatag kanila og
edukasyon. Dili nila kinahanglang magkaaduna og upat ka
digri sa kolehiyo. Dili nila kinahanglang magkaaduna og digri
sa Bachelor of Art, ug—ug sa ilang Digri sa pagka-Doktor,
ug uban pa. Dili nila kinahanglang magkaaduna og ingon
niana. Ginagamit sa Dios ang unsa man nga gustohon Niya, ug
ginapahimutang ang Iyang Pulong diha niana. Ginaunsa man
Niya pagbuhat kana? Iyang ginapadayag Kini ug ginapamatud-
an Kini.
124 Dili nila masulti kung sa unsa nga seminaryo naggikan
si Jesus. Wala man Siya’y ingon-ana. “Sa unsang tulonghaan
ba Siya gikan?” Wala Siya’y ingon-ana. Apan unsa ma’y anaa
Kaniya? Anaa Kaniya ang Dios, ug Siya mao ang Pulong. Mao
nga dili gyud sila makatudlo og usa ka tulonghaan.
125 Ug wala gayud sukad nagpatungha ang Dios og usa ka
tawo gikan sa usa ka tulonghaan. Susiha n’yo ang kasaysayan
ug hibaloa n’yo kung gibuhat ba Niya kana. Wala gyud Niya
buhata. Nagakuha hinoon Siya og usa ka butang gikan sa kung
asa man, nga walay bisan unsa man, og walay malauman diha
niana. Pagkahuman ipadala Niya kana ug ipahimutang ang
Iyang Pulong diha niana, ug ipadayag ang Iyang Kaugalingon.
Ingon niana ang gibuhat Niya dinhi kang Amos. Oo.
126 Bueno, gipanghimatud-an sa Dios ang Pulong ni Amos,
niadtong panahona, niadto mismong mga panahon nila. Usa

ka gip-…gipanghimatud-an sa Dios ang Pulong ni Amos nga
ingon niadto, nga kaniya, anaa ang Pulong sa Ginoo.
127 Ug kung moabot man siya sa ato, karon mismo, sa hunahuna
n’yo dawaton kaha sa atong nasud ug sa atong katawhan ang
usa ka tawo nga sama niadto? [Nagaingon ang kongregasyon,
“Dili.”—Ed.] Sa hunahuna n’yo dawaton kaha sa Baptist si
Amos? [“Dili.”] Sa Methodist? [“Dili.”] Sa Presbyterian? [“Dili.”]
Sa mga Pentecostal? [“Dili.”] Sa mga Katoliko? [“Dili.”] Dili, sir.
Dili. Dili gayud siya pagadawaton.
128 Sa makadiyut, atong, ibalhin sà siya ug dalhon siya dinhi, sa
makadiyut ug hibaloon tà kung dawaton ba nila o dili. Tan-awon
nato kung siya ba’y…kung dawaton ba kaha siya sa atong mga
kasimbahanan karon o dili.
129 Ang unang butang nga buhaton niya, dili siya mouyon
sa matag organisasyon, tungod kay sukwahi man gyud kana
sa Pulong. Um-hum, uh-huh, oo, sir. Kondenahon niya ang
tibuok natong sistema. Husto. Angmatag doktrina,matag kredo,
matag denominasyon, kondenahon gayud niya angmaong tibuok
butang.

Akong mahunahuna, mahanduraw ko ang pipila sa niining
mga Pentecostal nga presbiterio nga moingon, “Aba, himaya
sa Dios! Kung siya…Aba, dili gyud namo dawaton kanang
tawhana sa among lungsod.”
130 Ug sa hunahuna n’yo unsa pud kaha’y buhaton sa mga
Presbyterian ug Baptist? “Aba, kanang walay-hibangkaagan,
dili namo gusto nga maanaa siya sa among nasud. Siya walay
lain kondili usa—usa ka buang-buang.” Mopirma siguro sila
og petisyon aron ipabilanggo siya, kung mahimo nila, para
mapahawa siya diha sa kadalanan.
131 Pero sa hunahuna n’yo mabilanggo kaha ninyo siya dinha?
Oh, dili. Dili gyud ninyo mahimong ibilanggo ang Pulong sa
Dios. Dili, dili. Mogula gayud Kini, sa gihapon. Ngani naabli
man ang mga rehas sa bilanggoan usa ka gabii, kaniadtong
gisulayan nilang ibilanggo Kini. Misulod ang usa ka Kahayag
ug gipahigawas siya.
132 Dili gayud, siya—dili gyud siya mouyon sa atong sistema.
Oo. Unsa ma’y sugdan niyang buhaton? Gubaon kini. Ngano
man? Usa man siya ka alagad sa Dios. Modiretso mismo siya
sa Pundasyon ug sugdan ang iyang buluhaton, diretso mismo,
ug gub-on ang matag kredo, ug mobalik sa Pundasyon. Unsa
man ang Pundasyon? Ang Pulong sa Dios. Husto. “Ang mga
langit ug yuta mangahanaw, apan ang Akong mga Pulong
dili mahanaw.” Ug gub-on niya ang matag denominasyon,
matag kredo, matag doktrina, gikan niini, ug ibalibag kini sa
kadaplinan, kondenahon niya kini hangtud sa Eternidad.
133 Sa hunahuna n’yo dawaton kaha siya sa mga Pentecostal?
Dili, sir. Sa mga Baptist? Presbyterian? Dili, sir. Sa mga

Nazarene? Pilgrim Holiness? Kasilagan nila siya. Sigurado
gayud. Sa hunahuna n’yo mogawas kaha sila ug sugaton siya
nga sakay sa usa—usa ka limousine, ug dalhon siya ngadto sa
siyudad? Basin mag-ampo pa gani sila nga mapagtong siya sa
adlaw didto. Siguro magbutang sila og barikada, aron dili siya
makasulod sa lungsod. Aba, magkaaduna gayud ogmas daghang
panagtigum sa mga ministro, sa tibuok siyudad, nga wala pa
ninyo nakita sukad sa tibuok n’yong kinabuhi. “Ipahilayo n’yo
kanang buang-buang dinhi niining siyudad.”
134 Apan, bisan pa niana, anaa gyud kaniya ang MAO KINI
ANG GINAINGON SA GINOO. Kita n’yo? Ingon na niana ang
dalan sa usa ka tinuod nga propeta. Isalikway siya. Sigurado.
Pero modiretso mismo siya sa Pundasyon, para sa iyang
buluhaton. Dili niya kinahanglan. Dili siya moingon, “Karon,
buot ko nga kamong tanan nga mga Methodist moanhi karon ug
tabangan ako. Buot ko kamong mga Baptist. Buot ko kamong
tanan dinhing dapita. Kamong tanan nga mga Pentecostal,
nagapamahayag man kamo nga kamo ang kaulahiang grupo nga
pagatawgon sa Dios, buot ko nga moanhi kamong tanan kanako,
ug buot ko nga suportahan n’yo ang akong buluhaton.”
135 “Sa unsang paagi ka man nagabautismo? Unsa ba ang
unang kapanghimatuoran sa Espiritu Santo?” Kana nga mga
pangutana, ipangutana gyud kana sa iyaha mismo. Ug sa diha
nga tubagon na niya sila sumala sa Kamatuoran sa Biblia,
balibaran nila siya. Pero ingon na niana ang dalan sa usa ka
tinuod nga propeta. Siguradong atubangon gyud niya kana
tanan. Kita n’yo? Walay pagduhaduha.
136 Dili gyud nato siya dawaton. Dili, sir. Ang atong—atong…
Walay unsa man nga atong dawaton. Dili nato dawaton ang unsa
man sa iyang mga buluhaton sa atong—atong nasud. Dili, gayud.
Bueno, dili nato siya dawaton. Dili, sir. Pero moabot gihapon
siya ug ipahibalik ang Iglesia ngadto sa Pulong, kay Kana
man mao ang Pundasyon. “Ang si kinsa man nga nagabarug
sa uban pang pundasyon, kana’y balas lang nga nagakaunlod.
Sa ibabaw lamang niini nga pundasyon, ginatukod sa Dios ang
Iyang Iglesia, diha ibabaw sa Doktrina sa mga apostoles.”
137 Sa gikaingon ko na niadtong miaging adlaw; adunay
nagahisgot mahitungod—mahitungod sa purgatoryo, ug
nagahisgot sa daghan sama ni Saint Francis ug ni Saint
Cecilia, ug nagaampo kono siya para sa pipila ka mga tawo,
nga makagawas sa purgatoryo, ug nagahatag kono og ingon
niana nga mga pagbulot-an. Pagbulot-an kana nga dili uyon
sa Kasulatan. Mga tawo kana nga wala gyu’y pagbulot-an.
Pero ang mga apostoles aduna sila’y pagbulot-an nga uyon sa
Kasulatan. Ug kung sukwahi kini para kanila, nan usa kini ka
bakak, para sa ako.
138 Nagatoo man ko sa purgatoryo, pero nagatoo ko nga karon

na mismo kini. Ginalimpyohan mo na ang imong kaugalingong
kalag. Ang purgatoryo nagakahulogan og “paglimpyo.”
Pagnakita mo nga nakabuhat ka og usa ka butang nga sayup,
nan moadto ka didto ug limpyohon kana pagawas kanimo,
pinaagi sa pagsugid, ug pagtuaw, ug pagpuasa, ug pag-ampo.
139 Gani adunay nagkatawa sa ako kaniadtong mianhi ang
Ginoo dili pa lang dugay ug naghatag kanako og usa ka
panan-awon. Sa una pa gyud nako gitinguha nga makita ang
mahitungod sa paggapos sa serpente. Naghunahuna ako sa una
pa kung unsaon. Kon motikang ba ako nga ingon niana. Ingon
nga, mao kana ang gitinguha ko, sa tibuok kong kinabuhi. Busa
nagsugod ako nga magpuasa ug mag-ampo. Miingon, “Para sa
unsa ba nga gibuhat mo kadto?”
140 Miingon ko, “Dinha, miingon Siya nga dili pa sigo ang akong
pagkasinsero.” Human nga miabot Siya, nan gitinguha gyud
nakong limpyohon ang akong kaugalingon. Dili nga maghulat
pa nga mamatay ka, ug tugotan ang si kinsa mang pari nga
mosulay sa paglimpyo kanimo. Kondili limpyohi na ninyomismo
ang inyong mga kalag!
141 Pero, kita n’yo, gikuha nila kini gikan sa angay’ng-toohan
nga Pulong, ug gisalig kini diha sa kung unsang dogma nga
hinimo’g-tawo, aron makakuwarta ang simbahan, tungod kay
nagatutok man sila sa kalibutanong mga butang, kalibutanong
iglesia, sa dagkung gahum sa kalibutan, og samga pulitikanhong
gahum.Apan nagatan-aw angDios sa Iyang Pulong. Ug ang unsa
mang pulong nga sukwahi sa Pulong sa Dios sayup gyud kana.
Para sa ako, ang Pulong lang gayud o wala na. Oo, sir. Oo, sir.
142 Modiretso siya mismo sa Pundasyon. Watas-watason niya
ang maong butang. Kinahanglan man niyang buhaton. Wala
siya’y unsa pa man nga mahimong buhaton, kung ania man
si Amos sa karong panahon. Wala na siya’y unsa pa man nga
mahimong buhaton, tungod, hinumdumi n’yo, usa siya ka tinuod
nga propeta sa Dios, kang kinsa nagaabot ang Pulong. Wala na
siya’y unsa pa man nga mahimo kondili ang mobalik sa Pulong.
Bisan pa kung ang tanangmga Pentecostal sa nasudmanagtapok
sa palibot niya, og moingon, “Sir, Amos, nagatoo manmì nga usa
ikaw ka propeta, pero mitipas na man ka sa Pulong. Mao nga
gusto namong tul-iron ka.” Magpabilin gayud siya sa Pulong.
Wala na’y unsa pa man nga mahimo niyang buhaton, tungod
usa man siya ka propeta. Wala niya gikinahanglan ang ilang
pagpakigtimbayayong. Ingon nga aduna siya’y Mensahe nga
igahatag. “Ug ang tanan nga gikahatag Kanako sa Amahan
magaari Kanako.” Ug iwali niya ang Pulong, ug iwali gyud niya
Kini maingon sa kung unsa mismo Kini diha sa Biblia, ug mao
nga balibaran nato siya. Tinuod kana.
143 Bisan unsa pa Kini, ang Pulong sa Dios nagaabot gayud sa
mga propeta, ang hubad sa Pulong, ang husto nga hubad.

144 Kanunay man nga nahitipas ang Israel kaniadto, ug mao
nga nagpadala ang Dios kanila og usa ka propeta nga may
mga ilhanan ug mga katingalahan, aron hubaron ang Pulong.
Ug unsaon man niya pagkahibalo? Siya miingon, “Kung
magasulti kini nga propeta, ug mahitabo kana, nan husto kana.”
Gipanghimatud-an Niya ang Iyang mga propeta, nga sila gayu’y
husto.
145 Miingon si Jesus, “Ang nagatoo Kanako, ang mga buhat nga
Akong ginabuhat pagabuhaton usab niya. Maila ninyo kini. Kini
nga mga ilhanan maganunot kanila nga nagatoo.”
146 Ug giunsa man nila pagpamahayag ingon nga usa ka
propeta sa Ginoo ug ginapanghimakak ang mismong Pulong
sa Dios? Unsaon man sa usa ka tawo nga magbautismo sa
ngalan sa “Amahan, Anak, ug Espiritu Santo,” sa niini nga
mga titulo, ug unya ipanghimakak ang mismong Ngalan ni
Jesus Cristo, sa dihang wala ma’y ni usa ka Kasulatan sa
Biblia nga magpamatuod sa ilang teorya? Tingali’g mabagison
ug masinawayon ako, pero panahon na gyud nga mamahimong
ingon niana. Mao kini ang Kamatuoran.
147 Giunsa man sa mga tawo pagpamahayag nga sila’y mga
Cristohanon sa karong panahon, samtang nagapatuyang dinhi
sa kung unsa na lang, ug ang mga kababayen-an nga pinutlan
ang buhok, ug nanagsul-ob og purol, ug nagapanigarilyo, ug
nagaadto sa mga pagsalida sa sinehan, sa unsa mang matang
sa salida, ug ingon-anang mga pagpatuyang?Sultihi n’yo ako
iya ba kana sa Espiritu Santo? Ayaw gyud ko ninyo sultihi
nga ingon niana. Kamo, ginapaluod gyud ninyo ang Dios, kung
mamahitabo man gani ang ingon niana. Oo. Sigurado ko nga
nasabtan na ninyo. Ginatawag ang inyong kaugalingon, nga
ingon niana, unsaon man pagkahimong adunay ingon nianang
butang? “Pinaagi sa ilang mga bunga maila ninyo sila.”
148 Iya gayu’ng sawayon ug kondenahon ang matag babaye nga
pinutlan ang buhok. Unsa pa ba’y mahimo niyang buhaton?
Ingon nga usa siya ka propeta. Ug kana mao ang Pulong.
Moingon siya, “Kamong, mga Jezabel!” Magmabagison gyud
siya kanila. Ngano man? Usa siya ka propeta. Gikinahanglan
niyang magpabilin sa Pulong. Tinuod kana. Sa hunahuna n’yo
mohunong kaha sila? Dili, sir. Moingon ra sila, “Usaman kana ka
panatiko. Siya’y pareho ra ka dautan niadtong Pablo kaniadto,
sa Biblia, nga madulomtanon sa babaye.”
149 “Kamo, nga pundok sa nagpakaaron-ingnon, nagpatawag
ra nga mga Cristohanon. Bisan unsaon pa ninyo sa
pagpaningkamot nga magkinabuhing balaan, wala kana’y
kahilambigitan ni usa ka butang niini. Basta ginapanghimakak
n’yo ang Pulong sa Dios ug wala nagasubay Niini, nan kamo’y
makasasala, usa ka dili-magtotoo,” mao kana’y iyang isulti. Dili
niya…Ipataup, ipataup gayud niya ang atsa ngadto mismo



30 ANG GILITOK NGA PULONG

sa gamut sa kahoy. Walay unsa man nga iyang pagasayloan.
Usa siya ka propeta, ug ingon niana ang paagi sa usa ka tinuod
nga propeta. Magapabilin gayud sila sa Pulong bisan si kinsa
pa kini. Kung ila man kining kaugalingong inahan o amahan,
wala gyu’y sayloan. Mao man usab ang gibuhat ni Jesus. Gani
wala man Niya gitawag si Maria ingon nga inahan; hinoon dili
man gyud siya ang inahan. Tungod Dios man Siya. Ang Dios
wala ma’y inahan. Moingon sila, kung ingon-ana kinsa man ang
Iyang amahan? Uh-huh, uh-huh.
150 Iya gayu’ng sawayon ug kondenahon sila. Kondenahon niya
ang matag denominasyon, tungod kay wala ni usa man kanila
ang natukod diha sa Pulong. Wala ako’y makita ni usa sa
ilaha. Ug sa diha nga maghimo na sila og denominasyon, sila’y
batok na sa Pulong dihadiha mismo. Busa unsaon man sa…
pagpanalangin sa usa ka propeta ang butang nga ginakondena
sa Pulong? Ngani, dili man niya gustong buhaton kini, nga
mapasakitan ang iyang igsoon, pero bisan pa niana kinahanglan
gyud niyang buhaton tungod usa man siya ka propeta. Ug siya’y
usa ka representasyon sa tinuod nga Pulong sa Dios, ug dili
moirog gikan Niini, dili gayud; sugo ibabaw sa sugo, ug lagda
ibabaw sa lagda. Nasabtan n’yo ba ang buot kong ipasabot? Ang
dalan sa usa ka tinuod nga propeta.
151 Pila kaha ang moingon, “Ginoo, himoon Mo unta akong usa
ka propeta”? Pero dili ingon niana ang ginabuhat sa Dios. Dili.
Dili ingon niana ang Iyang ginabuhat.
152 Kondenahon gyud sa propeta angmatag dautan nga buhat sa
mga kaiglesiahan, kining mga party-party sa pagdula og bunco
ug tanan na niining mga butanga nga ilang ginapahigayon,
mga party-party sa pagdula og baraha, og mga pang-sosyal
nga panihapon. Kondenahon gyud niya ang matag usa niini.
Kondenahon niya kini paingon sa impiyerno kon diin didto kini
naggikan.
153 Sa hunahuna n’yo dawaton n’yo kaha siya? Dili. Dili gihapon
siya dawaton sa iglesia sa karong panahon. Dawaton kaha siya
sa Pentecostal? Bueno, molakaw siya didto, moingon, “Kamo
nga pundok sa mga Jezabel nga pinutlan ang buhok, wala ba
mo mahibalo kung unsay buot ipasabot sa MAO KINI ANG
GINAINGONSAGINOO?Manglakaw kamo dinha sa gawas nga
nagasul-ob og gamay’ng huot kaayo nga bistida, wala ba mo
mahibalo nga sad-an kamo sa pagpanapaw uban ang gatusan
ka mga kalalakin-an?” Ingon niana gyud ang iyang isulti.
154 Moingon mo, “Bueno, kanang kinaraan nga tigulang!
Kanang tigulang opawon, ubanon nga lalaki, papahawaa siya
diha sa pulpito. Siguradohon natong, hunta sa mga tinugyanan,
og mga diyakono, nga mapapahawa nato siya dinhi.”
155 “Bueno, kamong pundok sa mga makaluluoy’ng hipokrito.”
Husto. Sawayon gyud kini ni Amos. Dayon moingon kamo

mismo, “Kami’y…Miyembro man kami sa niini nga
grupo. Miyembro kami sa niana nga grupo.” Iya kamo sa
yawa, nga inyong amahan, ingon nga siya man mismo ang
nagapanghimakak sa Pulong.
156 Moingon pa, “Nakasulti ako og laing mga pinulongan.”
Ug unya ginapaputlan mo ang imong buhok? “Himaya sa
Dios! Alleluyah!” Ug miingon man ang Biblia, “Kini’y—kini’y
dili maangayon—dili maangayon, para sa usa ka babaye nga
mag-ampo nga pinutlan ang iyang buhok nga sama niana.”
Unya ginatawag mo ang imong kaugalingon nga Cristohanon.
Makauulaw ka. Paghapa diha sa usa ka suok sa kon asa man, og
magpasig-uli sa Dios.
157 Managsul-ob og mugbong mga bisti, ug mogawas diha sa
nataran, ug mag-unat-unat pa, sa diha nga nasayod man ka
nga makapanapaw ka uban ang usa ka gatus nga kalalakin-an
matag adlaw. Gikaingon, mao kana ang giingon ni Jesus, “Ang
si kinsa man nga nagatan-aw sa babaye nga may pagkaibog
kaniya, nakapanapaw na uban kaniya.” Tungod gipasundayag
man sa babaye mismo ang iyang kaugalingon, ug nabuhat mo
kana sa imong…
158 Pero kon, ikaw, patay na sa mga butang nga iya sa kalibutan.
Nabanhaw ka na gikan niana, sa gikaingon ko na, sa pagsugod.
“Ilingiw n’yo ang inyong ulo tungod sa kaulaw. Maningkit
ang inyong mga mata tungod sa ingon nianang mangil-ad
nga butang sa sala, inay nga motan-aw sa mga kababayen-
an nga may pagkaibog kanila. Kamong mga kalalakin-an nga
ginabuhat ang ingon nianang butang ug nagapatawag pa sa
inyong kaugalingon nga mga Cristohanon.” Mao kana’y iyang
isulti kaninyo. Ginapaningkamotan kong gamiton ang iyang
mga Pulong. Iyaha man kini nga mga Pulong. Tungod kay,
siya, hinumdumi n’yo, siya’y usa man ka tinuod nga propeta.
Kinahanglan niyang magpabilin niana nga Pulong. Uh-huh.
Ginasulti ko lang ang iyangmga Pulong. Kana lang. Tungod kay,
kung gidala n’yo siya, nan siyamao ang Pulong. Kung ingon-ana,
ania ang PulongMismo. Tingali’g wala na ang tawomismo, apan
anaa kaninyo ang iyang Pulong, tungod kay anaa man kaniya
ang Pulong sa Ginoo.
159 Ang matag doktrina nga hinimo’g-tawo, kondenahon niya
kini, sama sa bautismo “sa ngalan sa Amahan, Anak, Espiritu
Santo.” Ibalibag gyud niya kana hangtud ngadto sa Eternidad.
Kondenahon niya kini, aron nga walay bisan baho niini ang
mahibilin. Oo, sir.
160 Pila ba, kaninyo, pila ba sa mga ania sa simbahan niining
buntaga ang modawat kaniya sa ingon-ana nga basihanan?
161 Dayon sila, kining pundok sa Jesus Name, sila’y—moingon
sila, “Oh, madawat namo siya sa ingon-ana nga basihanan.”
Ug dayon ang inyong organisasyon, kondenahon gyud niya

kamo tungod niana. Tinuod. Ang inyong mga kababayen-an
nga pinutlan ang buhok, ug kamo nga ginapasagdan lang kini.
Tinuod kana. Ang inyong mga kalalakin-an usab, sa ilang mga
pagpanglihok ug paggawi. Tinuod kana.
162 Daghang mga tawo ang moingon, “Maayo gyud nga
mamahimong usa ka propeta.” Bitaw, kung andam ka lagi nga
isurender ang tanang butang sa kalibutan ug magpabilin mismo
sa Dios ug sa Iyang Pulong. Hmm.
163 Dili, dili gyud nato siya madawat sa unsa mang paagi, sa
atong mga denominasyon sa karong panahon. Ayaw gayud nato
nga magkaaduna og unsa man nga kahilambigitan kaniya.
164 Paminawa n’yo siya nga ginakondena kini. Miingon siya,
“Ang mismong Dios nga ginapamahayag ninyo nga inyong
ginatoohan, Siya mao’y magalaglag kaninyo.” Unsa ma’y
buhaton n’yo mahitungod niana? Ang mismong Dios nga
ginatoohan sa Pentecostal, nga tungod sa dautan nga mga buhat
ug mga butang nga ilang ginabuhat ug ginapahanugotan ra
nga buhaton, ang mao ra mismo nga Dios mao’y magahatud og
paghukom ngadto niining mga organisasyon. Tinuod. Eksakto
gayud sa kung unsay gisulti ni Amos ngadto kanila.
165 “Oh,” miingon sila, “aduna kami’y Abraham. Aduna kami—
aduna kami niini. Aduna kami’y kasugoan. Aduna kami’y mga
sacerdote. Aduna kami’y mga propeta.”
166 Oh, igsoon, naningkit kadto nga mga mata samtang nagsud-
ong siya kanila, ug gipalanog ang Pulong ngadto kanila. Oo,
sir. Tinuod. Ayaw nila siyang dawaton. Dili, sir. Miingon siya,
“Pagalaglagon sila tungod sa ilang hinimo’g-tawo nga mga
doktrina.” Ingon nianamismo ang iyang isulti kaninyo sa karong
panahon. Mao sa gihapon ang iyang isulti sama sa kung unsay
gisulti niya kaniadto. Miingon siya, “Ang mismong Dios nga
inyong gipatukoran ogmga simbahan, tingali’gmigasto pamo og
minilyon ka dolyares, sa mismong nga alampoanan nga inyong
gipatukod para kang Jehovah, nga ginapamahayag ninyo nga
inyong gihigugma, angmismongDiosmao’ymagalaglag kaninyo
tungod kay ginasalikway man ninyo ang Iyang Pulong.”
167 Mao man usab karong panahona! Ang mismong Dios nga
ginapamahayag sa Amerika nga ginaalagaran mao’y maghatud
og paghukom niining nasud ug laglagon kini. Nagalaum ako
nga motuhop gayud kini nga dili na kamo mopahigawas niini.
AngmaoMismong ginapamahayag ninyo nga inyong gihigugma,
ug tungod sa inyo mismong hinimo’g-tawo nga mga dogma, ug
imoral nga pagkinabuhi ug kadautan nga inyong nadangatan,
nga nagapahilayo sa inyo sa Pulong sa Dios, mao’y magalaglag
kaninyo sa umaabot nga adlaw. Kana’y MAO KINI ANG
GINAINGON SA GINOO. Wala na gayu’y nahibilin pa para
kanila.

168 Pagsubay gyud sa Pulong! Iwali n’yo ang Ebanghelyo ngadto
kanila; sa tibuok nasud; isulti n’yo kanila ang Kamatuoran.
Pero ang mga ministro nag-away-away man hinoon ug
nagalantugiay, ug kung unsa na lang ang ginabuhat. Mga
kalalakin-an nga nagakondena. Ginapalagpot kamo sa mga
organisasyon. Ginalingolingo lang sa mga kababayen-an ang
ilang ulo, ug ayaw pataason ang ilang buhok, bisan unsa pa
man. Nagasul-ob sa ilang mga bisti nga mao ra gayud gihapon,
matag tuig. Mora ka lang og nagabubo’g tubig sa likod sa usa ka
pato. “Dayon ginapamahayag n’yo nga inyong gihigugma ang
Dios?”
169 Miingon Siya, si Jesus miingon, “Giaplikar n’yo ang inyong
mga tradisyon ug gipakawalay-pulos ang mga Kasugoan sa
Dios.”
170 Ingon-ana ang dalan sa usa ka tinuod nga propeta. Kita n’yo?
Dili kini usa kamasayon nga dalan. Dili kini sama sa kung unsay
ginahunahuna sa tanan.
171 Maglukso-lukso ug magsinggit-singgit, ang tanan
magatapik kanimo sa abaga, kung ingon-ana ilhanan kana
nga dili ikaw usa ka tinuod nga propeta. Mao kana’y usa sa
mga ilhanan nga wala kanimo mismo ang butang nga imong
ginasulti.
172 Kanus-a ba nila siya gitapik sa likod, gawas lang kon aduna
sila’y mahakogon nga tumong? Unsa? Atubangon hinoon niya ug
kondenahon sila. Oo. Dili n’yo gayud mahimong tapik-tapikon
sa likod si Amos. Dili pud nila mahimong tapik-tapikon sa likod
si Elias. Tungod dili man niya ginapahanugotan ang mga ingon
niana. Dili, sir. Kondili gisulti niya kanila ang Kamatuoran sa
Dios. Ug kung ingon gayud kamahimayaon ang Langit, kon diin
kita mapaingon, nan kung dili kita makasubay sa diyutay’ng
mga butang, unsaon man nato pagsubay sa Espiritu Didto?
Kinahanglan nga subay gyud sa Pulong. Ingon-ana ang dalan sa
tinuod nga propeta. Bisan pa nga daw sa mawatas-watas siya, sa
pagsulti Niini, oo, kinahanglan man gud niyang watas-watason
ang nasud, pinaagi Niini. Tinuod kana. Pero ingon-ana man gud
ang paagi.
173 Kondenahon gayud niya kini. Oh, grabe! Kabalo ba mo
kung unsay gisulti niya kanila? “Ang kaguliyang,” kung inyong
mamatikdan dinhi, ingon niya, “wala kini sa inyong gobyerno,
kondili anaa kini kaninyo.” Mao kana’y iyang gisulti. Oo.
“Ang mga kaguliyang sa iglesia, ang inyong dagway ra sa
pagkadiosnon, mao kana’y naghinungdan sa problema.”
174 Ngani ang hinungdan nga ang komunismo nagakaylap na sa
nasud karon, dili tungod sa komunismo mismo. Kondili tungod
kini sa iglesia. Tungod kini sa mga tawo. Karon ginatawag nila
ang ilang mga kaugalingon nga Cristohanon. Nagaawit sila nga
mora og mga Anghel. Binansay ang mga tingog, ug nagasulti

nga may kalarino, nga mora sila og mga Arkanghel; pero dili
diay ginatoohan ang Pulong sa Dios, sama sa mga yawa. Tinuod.
Nagaawit nga sama sa usa ka Arkanghel, pero nagabisti nga
daw sa wala-na-ko-kahibalo-kung-unsa, ug ginapanghimakak
ang Pulong sa Dios.
175 Ang usa ka tawo, usa ka magwawali sa pulpito, nga
motindog dinha ug tawgon nga Doktor, Reverend, ug pangutan-
on siya, “Naghisgot ba ang Biblia bahin sa bautismo ‘sa Ngalan
ni Ginoong Jesus Cristo,’ o, ‘Amahan, Anak, ug Espiritu Santo’?”
Ug kataw-an ka lang niya ug pilion ang, “Amahan, Anak,
Espiritu Santo.” Dayon tawgon n’yo ang inyong kaugalingon nga
usa ka anak sa Dios?
176 Mga kababayen-an nga nasayod na unta nga ginakondena
sila sa Biblia tungod sa pagbuhat og pipila ka mga butang,
ug ginaputlan ang ilang buhok, ug nagapanglihok nga sama
sa kalibutan, ug nagasul-ob og mahilas nga mga bisti ug
mga ingon nianang butang, pero ginabuhat man gihapon
nila kini, sa kanunay; ug magsulti’g laing mga pinulongan,
ug maglukso-lukso, ug mosinggit, ug magtukod og mga
pangkababayen-an nga kapunongan, ug mga kapunongan sa
pagpanahi, ug magapadala og mga misyonaryo ngadto sa natad
sa pangpangmisyon. Kini’y nahimo nang langsa nga baho diha
sa atubangan sa Dios. Ug, MAO KINI ANG GINAINGON SA
GINOO, laglagon Niya ang maong tibuok butang. Buhaton
gayud Niya.
177 Dili kini masayon ra nga butang, pero ingon-ana na man
ang dalan sa usa ka tinuod nga propeta. Ipalanog Kini dinha,
ug isulti Kini bisan pa’g makapasakit Kini o dili.
178 Si Juan usa man pud ka tinuod nga propeta. Ingon siya, “Ang
atsa napataup na sa gamut sa kahoy.” Ingon niana ang paagi nila.
Tinuod.
179 Ang problema anaa mismo sa iglesia. Moawit nga mora’g
mga Anghel, mosayaw nga mora’g mga yawa dinhi, sa
mga sayawan, og kung unsa na lang ang ginapangbuhat,
managdula og baraha, anaa sa mga lumbaanan og dula. Mga
Pentecostal, pero nagapangadto sa mga lugar sa kalingawan,
og nagkapunsisok ang mga sinehan tungod nila. Tanang lugar,
sa kung unsa man nga matang sa karaang drama o unsa
pa man, ug mangadto mismo didto, sa mga lumba ug tanan
nang uban pa, ug nagapatawag sa ilang kaugalingon nga mga
Cristohanon, ug motambong didto ug mosinggit, ug magsulti’g
laing mga pinulongan, ug mosalmot pa sa paghugas-sa-mga-tiil
ug komunyon.
180 Grabe gyud, kini’y—kini’y, “Sama sa usa ka iro nga
nagabalik sa suka niini,” ang ingon sa propeta, “mao man usab
sila.” Kung kana nga butang iya sa kalibutan, nga kinahanglan
mawagtang diha kaninyo, nan nganong mobalik pa man mo

niana pag-usab? Oo. Anaa sa kadalanan, nga nagasayaw og
twist, sama sa tawag nila niini, rock-and-roll, nagapaputol og
buhok, nagasul-ob og purol. Oh, grabe! Unya nagapatawag sa
ilang kaugalingon nga mga Cristohanon. Mahimo n’yo bang…
Dili, mas maayo nga dili ko na isulti kini.
181 Mao kana kon nganong ginakondena ko sila. Kung
magpabilin ako niining Pulong, kung nagaabot kanako kining
Pulong, nan magapabilin gayud ako niining Pulong. Kini ang
nagaabot sa ako, ang Pulong. Mao nga kondenahon ko gayud
kana!
182 Nagapamahayag nga ginapangunahan kono sa Espiritu
Santo, pero nagabuhat sa ingon-anang mga butang.
Mahunahuna n’yo ba ang usa ka babaye, nga ginapangunahan
sa Espiritu Santo, unya mosugot ra nga putlan ang iyang buhok,
samtang ginakondena gyud kana sa mismong Espiritu Santo?
Kung ingon-ana unsa na lang nga matang sa Persona ang
Espiritu Santo? Mahunahuna ba ninyo?
183 Mahunahuna n’yo ba ang usa kamagwawali ngamotindog sa
pulpito, ug may tawong mohagit kaniya nga magpakita siya og
usa ka bahin kon diin may si bisan kinsa nga gikabautismohan
nga gamit ang mga titulo nga “Amahan, Anak, ug Espiritu
Santo,” ug kataw-an ka lang ug tawgon ka nga usa ka panatiko,
tungod sa pagpangbautismo sa Ngalan ni Jesus Cristo, ug
moingon nga ginapangunahan kono siya sa Espiritu, ugmoingon
pa nga nadawat na kono niya ang Espiritu Santo? Ipanghimakak
ba sa Espiritu Santo ang Iyang Kaugalingong Pulong? Dili, sir.
Uh-huh. Nasabtan n’yo ba? Nagalaum ako nga nasabtan gyud
ninyo.
184 Wala ako masayod kung unsa pa ka dugay ang panahon.
Tingali’g sa sunod nga pagbuto mapatay na ko. Pero, hangtud
nianang panahona, mobarug gyud ako dinha mismo sa
Pulong. Pagmatagbo ko kamo didto sa Paghukom, mobarug
gihapon ko nianang Pulong. Mao kana’y akong ginatoohan nga
Kamatuoran.
185 Dili, dili man ninyo buhaton ang mga butang nga ingon
niana, kung aduna kamo’y Espiritu Santo. Miduol ako sa asawa
sa usa ka ministro usa niadto ka higayon, nga nagalingkod didto
nga nakabistida, nga mangil-ad gayud tan-won.

Moingon mo, “Wala man ka’y katungod.”
186 Aduna ako’y katungod. Kana mao ang Pulong. Iwali ko
Kining tanan. Wala man ninyo ginawali kanang mga butanga,
daghan sa mga bayoton nga magwawali, tungod wala man sila’y
kaiso-…Tingali’g dili gayud kamo tinawag para magwali, sa
sugod pa lang. Oo. Apan ang usa ka tinuod nga alagad sa Dios
magapabilin mismo nianang Pulong. Oo.
187 Nagalingkod didto ang asawa sa ministro, huot kaayo ang
bistida, nga nagabitay ang arites, ug nakameyk-ap, ug mubo’g

pinutlan ang buhok. Sa dihang, ginakondena gyud sa Dios ang
maong tibuok butang ingon nga kahugawan. Ug dayon moingon
nga aduna kamo’y Espiritu Santo?

188 Nagwali ako didto sa Phoenix, dili pa lang dugay,
mahitungod sa butang nga sama niana, ug nagalingkod sa may
pulpito ang asawa sa maong ministro, nga panglalaki ang alut
sa buhok og pinakulot, ug ang sul-ob nga bistida dili gani niya
mapugngan nga dili makita ang iyang pang-ilalum nga sayal.
Mao nga dili niya matabonan man lang ang iyang mga tuhod.
Mga upat o lima ka pulgada nga ibabaw na sa iyang mga
tuhod, nga atua didto; nagalukso-lukso, nagapanguna sa mga
pagkanta. Gisaway ko gayud kadto kutob sa akong mahimo.
Siyempre, dili na niya ako dapiton pag-usab. Hinoon wala man
pud ko galaum. Pero nasayod na siya kung unsa ang husto ug
sayup. Pagmobarug na ako didto sa Paghukom, wala na kini sa
akong mga kamot. Dayon molakaw ug moingon…

189 May usa ka lalaki, nga nagpatawag nga magtutudlo, pero
dili ko ginaingon nga siya’y dili magtutudlo, may nasulti siya
niadtong miaging adlaw, sa atubangan sa pipila sa akong mga
higala didto sa usa ka siyudad nga akong naadtoan kaniadto.
Nakaila man mo sa maong igsoon. Ug misulod kini nga igsoon.
Ingon siya, bueno, ang ingon niya, “Nakauban na nato si Igsoong
Branham dinhi usa ka higayon.” Sa usa ka siyudad, didto sa
Kasadpan. Ug miingon kining maong lalaki, “Oh, si Igsoong
Branham maayo man nga tawo.” Kita n’yo? Maampingon gyud
siya nga dili makasulti og unsa man batok kanako. Ingon pa, “Si
Igsoong Branham, pero ayaw gyud pagpaminaw sa iyang mga
teyp, tungod kay malibog lang kamo.”

190 Ug nahitabo nga atua didto ang usa sa akong mga higala,
miingon, “Kadali lang, sir! Nalibog gyud bitaw ko hangtud nga
napatalinghugan ko ang maong mga teyp.” Oo. Mao kana ang
kalahian. “Dili nako masabtan kung unsa nga ang usa ka balaan
nga Dios pasagdan ra ang ingon nianang mga butang, sama sa
ginabuhat ninyong tanan.” Oo.

191 Mao gihapon nga tawo, pero may usa pa nga kauban niya,
nga atua didto sa usa ka lugar dili pa lang dugay, nga miingon,
“Si Igsoong Branham usa ka propeta. Maila niya ang mga
butang-butang. Ug mga butang nga sama sa…Pero,” miingon,
“karon, ayaw mo paminaw sa iyang Doktrina, tungod kay dili
man siya husto.” Grabe ka binuang, dili-maayong pahayag nga
ingon niadto!

192 Wala ba mo mahibalo nga kung kini’y usa ka…Dili man ko
propeta. Apan kung ang Pulong sa Dios tinuod, nan nagaabot
Kini ngadto sa propeta. “Ang Pulong sa Ginoo miabot sa mga
propeta.” Sila mao ang nagahubad sa Pulong. Busa, nakita n’yo,
dili ninyo…

193 Dili gyud masabtan, nga magtago sila luyo sa kung unsa
mang walay-hinungdan nga denominasyon, nga usa sa niining
mga adlaw maguba ra ug agup-opon, ug malaglag sa impiyerno.
194 Apan ang Pulong sa Dios magapabilin gayud hangtud sa
kahangturan. Sa ibabaw nianang Bato tukoron ko ang akong
mga paglaum hangtud sa kahangturan, ibabaw sa Pulong sa
Ginoo. Maunlod man ang tanan nang uban pa. Kung mawad-
an man ako sa tanang higala, og tanan nang uban pa, ang akong
pagpakighigala anaa mismo kang Cristo.

Ang akongmga paglaumwala natukod sa kung
asa pa man

Kondili sa mga Pulong ni Jesus nga may
pagkamatarung;

Sa diha nga mangahanaw ang tanan palibot sa
akong kalag,

Nan Siya mao ang tanan kong paglaum ug
sandiganan.

195 Sa dihang mibuto kadtong pusil niadtong miaging adlaw ug
nakita ko…Abi ko og patay na ko. Mibati ako og malinawon
nga pagbati. Mitan-aw ako sa palibot. Sa hunahuna ko, “Bueno,
mao na kini.” Unsa ma’y kaayohan nga mahatag kanako
sa denominasyon nianang panahona? Unsa ma’y kaayohan
nga mahatag kanako sa organisasyon nianang panahona?
Kinahanglan kong mobarug didto sa nagadilaab nga mga
paghukom sa Dios, aron pagahukman pinaagi niining Pulong.
196 Bisan pa tingali nga kinahanglan kong pasuon, ug balion,
ug pugaon, ug watas-watason, ang daghang mga tawo, apan
nagalaum gyud ako nga makakuha, og tinuod nga lugas gikan
dinha, sa Pulong sa Dios, ug lig-onon dinha ang usa ka
kalag para sa Eternidad. Husto. Itugot unta sa Dios nga
maipahimutang kini diha sa Iyang mga kamot ug humulon kini
aron mahimong usa ka masinugtanon nga anak.
197 Mahimo ba—mahimo ba diay sa usa ka lalaki, nga
ginapangunahan sa Espiritu Santo, nga mobuhat og ingon
nianang butang? O, usa ka babaye nga may Espiritu Santo,
nga mobuhat og ingon nianang mga butang? Dili. Tungod Siya
balaan man. Ug kung ang Iyang Kinabuhi anaa kaninyo, nan
pareho ra kamo. Kamo mamahimong sama gayud Kaniya.
198 Ang Israel, sama kanato, naghunahuna nga tungod kay
nagauswag sila pinaagi sa ilang pagpakig-abin sa uban, ngamao
na kadto ang pag-uyon sa Dios niadto. Karon, kabalo mo, ingon-
ana pud ang atong ginadahum sa karon.
199 Naistorya ko ang pipila ka kalalakin-an dinhi dili pa lang
dugay, sa usa ka hotel, pipila pa lang ka adlaw ang milabay,
mga bantugan nga tawo sa natad sa relihiyon. Ug miingon sila
sa ako, “Ginapamatud-an gyud sa Dios nga Siya ania uban
kanamo. Aba, nadugangan kami niadtong miaging tuig, Igsoong

Branham,” nakalimtan ko lang kung pila ka mga gatus, mora’g
ingon-ana.
200 Miingon ko, “Dili ingon nga pag-uyon na kana bisan gamay.”
Uh-huh. Tinuod. Midaghan man pud ang prostitusyon, mitaas
niadtong miaging tuig, og mga traynta porsyento; ginapakita
ba niana nga ang Dios anaa sa prostitusyon? [Nagaingon ang
kongregasyon, “Dili.”—Ed.] Uh-huh. Uh-huh. Uh-huh. Mao
gyud. Huh! Dili makatarunganon kana nga argumento. Dili.
Dili kana mamahimo. Dili, sir. Ang Dios nagapabilin sa Iyang
Pulong. Ang si kinsa man nga tawo magapabilin gayud sa Iyang
Pulong, kung matinud-anon siya. Oo.
201 Nanagdahum sila, tungod aduna man sila’y pagpakig-
abin! Karon, ania, maghisgot sà kita, sa makadiyut, bahin
sa mga pang-gobyernong butang. Gibalibaran sa atong nasud
ang Pulong sa Dios, sama ra sa gibuhat kaniadto sa Israel.
Gibalibaran nila ang Pulong sa Dios, ug ang ilang katawhan,
ang ilang mga sacerdote, ug mga propeta, ug uban pa,
nanagpropesiya og maayo kanila. Ug sila…Unsa ma’y mahimo
nato gawas sa magpropesiya og dili-maayo, tungod kay
nagasupak kini sa Pulong! Kining nasura nahinukman na. “Ang
atong halangdong, pinalanggang nasud, nga nakabasi sa…
kasinatian sa atongmga unang amahan.” Kung ingon-ana angay
kitang mamalik sa kung unsay anaa kanila kaniadto. Uh-huh.
Husto. Oo.
202 Ang Israel usa kaniadto ka bantugan nga nasud. Tan-awa
n’yo ang ilang mga unang amahan, pero wala sila gisayloan sa
Dios. Kadtong tigulang opaw nga propeta gipamulong gayud
ang Pulong ngadto kanila, ug nahitabo kadto nga ingon ka
eksakto gayud sa kung unsa ang pagkasulti niya. Basaha n’yo
ang kasaysayan ug hibaloa n’yo kung dili ba kini tinuod.
Nahitabo kadto sa ingon ka eksakto gayud sa kung unsa ang
pagkasulti niya niadto. Ug gikondena niya sila, bisan pa man,
sila nga nanagtindog didto, nga mga balaan nga mga sacerdote
nga nakasul-ob og mga bisti nga balaan, nga nagawisik-wisik
niini; nga dili ginalihok ang kamot, sa ingon-ani nga direksyon
o ingon-ana nga direksyon, tungod kay usa ka butang kadto nga
ingon-ani ang paagi, nga usa ka tradisyon o unsa man.
203 Miingon si Jesus, “Ang yawa,mao ang inyong amahan, ug ang
iyang mga binuhatan inyong pagabuhaton.” Gidakup nila Siya
ug gihukman Siya, ug gibitay Siya ngadto sa usa ka kahoy, ug
gipatay Siya. Eksakto gayud. Pero gibanhaw Siya sa Dios. Oo,
sir.
204 Dili, dili gyud nila mahimo. Dili man sàb nato toohan si
Amos sa karong panahon, dili gayud. Ug karon naghimo na
kita og pagtambayayong. Aduna na kita niining ginatawag nato
karon nga…Ginahunahuna nato nga kini mao’y “pag-uyon” sa
Dios, tungod lagi kay nagalambo ang atong mga organisasyon

ug—ug ang tanan nagakahitabo sa kung unsa kini karon.
Ginahunahuna nato nga kana mao’y “pag-uyon” sa Dios diha
niana. Kabalo mo, nakapamiyembro na sila, sa hunahuna ko, og
mga duha o tulo kamilyon ngamga Protestante. Ug angKatoliko
midaghan pud og pipila pa ka milyon. Kita n’yo? Gahunahuna
sila nga kana mao’y pag-uyon sa Dios, sa pagkahimong Katoliko
nila. Gahunahuna pud ang mga Protestante nga kana mao’y
pag-uyon sa Dios, sa pagkahimong mga Protestante nila. Huh!
Binuang. Kana mao’y panglawog lang. Kana mao’y mga abog
atomika. Kana mao’y nagkatigum nga kapungot sa Dios, nga
kabuthon na. Eksakto gayud.

Paminawa ninyo ako. Tungod isulti ko kaninyo ang Pulong
sa Ginoo. Amen.
205 Tan-awa n’yo ang atong kaugalingon. Tan-awa n’yo ang
kalibutan karon. Tan-awa n’yo ang atong nasud. Nagpasakop
na kita sa U.N. Unsa ba’y anaa niana? Usa ka grupo sa mga
dautan. Ug kita, nga mga mapangahason nga dili man lang
gani mohalad og pag-ampo sa dili pa magsugod ang atong mga
pagpakigpulong.
206 Dili ba bag-ohay ko lang gibasa dinhi, “Magakakuyog ba ang
duruha gawas kon sila magakauyon? Ang Dios dili magbuhat og
bisan unsa gawas ùna nga Iyang ipadayag kini ngadto sa Iyang
mga alagad, ang mga propeta. Magakakuyog ba ang duruha
gawas kon sila magakauyon?”
207 Ngani, aduna kita’y mga Mohammedan, Buddha, mga
ateista, mga dautan, mga mahakogon, og tanan nang uban pa,
nga mga miyembro niana. Sa hunahuna n’yo—sa hunahuna n’yo
makapuyo kaha ang Dios sa butang nga ingon niana?
208 “Bueno,” moingon mo, “kana, bueno, kaalyado man gud
namo sila. Anaa na kanamo ang bug-os nga proteksyon pang-
Kasadpan.”
209 Kaalyado nila ang tanang mga nasud sa palibot nila, ingon
nga proteksyon. Apan ang ingon sa propeta, “Pagalaglagon
kamo sa Dios. Ang mismong Dios nga inyong ginaalagaran
mao’y magalaglag kaninyo, tungod sa inyong kabuang.” Mao
ra sa gihapon ang igasulti niya karong buntaga. Mangsaway
gayud siya, gikan saWhite House hangtud sa kabus nga umahan.
Buhaton gayud niya. Kondenahon niya sila, pinaagi sa Pulong sa
Dios. Buhaton gyud niya. Ingon-ana man gud ang paagi sa usa
ka tinuod nga propeta.
210 “Tan-awa kami, nga mga kaiglesiahan. Oh, kami ang
bantugang balaang Romano Katoliko nga iglesia!” Gisulti na
man, sa Biblia, ingon nga usa ka BIGAON.
211 “Kami ang mga patriarca sa mga amahan, sa mga iglesiang
Protestante, nga bug-os nang nagkahiusa, ug gitawag nga…
gitawag nga World Council Of Churches.” Mga bigaon sa
BIGAON, ang ingon sa Biblia. Eksaktong ingon niana gyud ang

gisulti Niini. Uh-huh. Ug bisan pa niana ginahunahuna nato,
“Ug karon ang tanang mga kaiglesiahan magkauban na.”
212 Si Mr. Collins, nga akong higala, igsoon nga taga-California,
o, taga-didto sa Arizona. Ang imong si-…imong…Pete,
[Nagaingon si Igsoong Neville, “Elmer.”—Ed.] Elmer. Miingon
ko, “Bueno, sa hunahuna ko mora’g nagatambong ka diha sa usa
ka maayo’g gamay’ng iglesiang Methodist.”
213 Ang ingon, “Mihawa na man ko kaniadtong nagpasakop sila
sa Konseho Sa Mga Iglesia didto.”
214 Miingon ko, “Panalanginan ka sa Dios. Haduol ka na sa
Gingharian, igsoon.” Uh-huh. Oo, sir.
215 Dogma, nagasalig sa asosasyon sa mga kalalakin-an, ug sa
ilang doktrina nga hinimo’g-tawo, ug ginabiyaan na ang Pulong
sa Dios. Ang gikinahanglan nato maoy usa ka propeta sa karong
panahon, aron ipalanog ang Pulong didto. Eksakto gayud. Oo.
216 Sila, hilwas kono sila kung magkauban na sila mismo.
“Oh, nagpakasakop kami. Kaming, mga Pentecostal, oo,
nagpakasakop na kami sa World Council Of Churches, tungod
kay dinha aduna man kami’y pagpakig-fellowship. Kabigon
namo sila.” Sama ra sa usa ka babaye nga nagaadto sa balay-
imnanan, para maghuboghubog kauban ang iyang bana, aron
kabigon kono ang bana ngadto saDios. Sama ra usab sa bana nga
nagaadto kauban ang iyang asawa, sa balay-imnanan, niining
mga panahona, para maghuboghubog, aron kabigon kono ang
asawa ngadto sa Dios. Binuang! Pahilayo intawon kamo sa
teritoryo sa yawa.
217 Pag adunay bisan unsa man nga ginapanghimakak ang
Pulong, batok gyud ako niana. Kana ang nagapahimo kanako
nga batok sa matag organisasyon, tungod kay batok man kana
sa Pulong. Angay gyud nga ingon niana ang bation sa matag
magtotoo. Huh!

“Bueno,” moingon sila, “pero, hinumdumi ninyo, aduna
kita’y…”
218 Duna ako’y dakung artikulo sa mantalaan, nga gipadala sa
ako gikan sa Arizona, mahitungod sa kung unsa nga kining
patriarca nga si Ingon niini-ug-ingon niana, niadtong miaging
adlaw, miingon, “Si Pope John the Twenty-Second,” o unsa ma’y
tawag nila sa iyaha, “adunay…Usa siya ka maayong tawo. Siya
lang ang tawo nga namulong mahitungod sa paghiusa sa mga
iglesia, sa mga Katoliko ug mga Protestante, nga mag-uban na.”
Ingon pa, “Tingali’g dili pa kinimahitabo sa panahon nato, apan,
sa sunod nga kinse o baynte ka tuig, mahitabo gyud kana.”
219 Sa hunahuna ko, “Aba, ikaw ingon nga usa ka patriarca,
nagapropesiya ka, ug wala ka mahibalo niini.”
220 “Mahimong ulahi na kini kaysa atong ginahunahuna.” Ang
maong lalaki nga nagpadala niini sa ako, gisulat niya sa ibabaw

sa panid, “Mahimong ulahi na kini kaysa atong pagdahum.”
Ngani nagapaminaw man siya sa mga teyp, usab. Oo, sir. Ingon
siya, “Mahimong ulahi na kini kaysa atong pagdahum.” Ingon
pa, “Igsoong Branham, dili ba imo na kining gisulti, pipila na ka
tuig ang milabay?”
221 Miingon ko, “Oo.” Oo, sir. Nagakatuman na kini, tungod kay
Pulong man kini sa Ginoo. Mahitabo gyud kini. Sigurado. Oo.
222 Moingon sila, “Bueno, kining balaan nga patriarca, sa
hunahuna n’yo dili ba angay siyangmas nahibalo pa kay sa niana
lang?” Dili, sir. Kung ginapanghimakak niya ang Pulong sa Dios,
og ingon niana ang tan-aw niya Niini, dili siya makahibalo.
223 Dili ko igsapayan kung unsa kadaghang mga papa, mga
propeta, ug unsa pa man ang anaa sa taliwala ninyo. Kung
mitipas kamo sa Pulong, nan mitipas gayud kamo sa Pulong.
Husto. Panalanginan ba diay sa Dios ang ingon nianang butang,
kon ginapanghimakak nila ang mismong Pulong sa Dios?
Panalanginan ba diay Niya ang bisan unsa man nga dili Iyang
Pulong, butang nga sukwahi mismo sa Iyang Pulong? Unsaon
man Niya paglimod Niini?
224 Panalanginan ba diay nimo ang usa ka kanser nga nagaut-
ot kanimo? Panalanginan ba diay nimo ang usa—usa—usa ka
kabli sa kuryente nga imong ginahawiran,moingon diay ka, “Oh,
guniti ako ug sunoga ako”? Kinuwanggol kana.
225 Unsaon man pagpanalangin sa Dios sa unsa mang butang
nga batok sa Iyang Pulong? Busa pamalik kamo sa Pulong! Uh-
huh.
226 Kamong pundok sa mgamagwawali, nga mora’g mga iro nga
nagapanggukod, unsa na ma’y nahitabo kaninyo? Nagasangyaw
kamo dinha ug ginabaligya ang inyong pagkapanganay baylo
sa usa lang ka sinabawan, aron makadrayb og usa ka
Cadillac o unsa man, o para sa usa ka daku’g, hataas
nga mansyon sa kon asa man, ug usa ka daku og usa ka
milyon ka dolyares nga simbahan. Ug tanan nang mga butang
nga sama niana, ug ibaligya ang inyong pagkapanganay, ug
ginakaulaw ug mahadlok nga iwali ang Pulong sa Dios diha
sa inyong kongregasyon. Aba, wala ba kamo naulaw sa inyong
kaugalingon? Ug nagapatawag pa gyud mo og usa ka alagad,
usa ka propeta sa Dios, samtang ginabaligya n’yo ang inyong
pagkapangay baylo sa usa lang ka sinabawan. Unsa ma’y
dangatan ninyo? Sama ra sa nahitabo kang Esau kaniadto. Oh,
pagkamakauulaw gayud!
227 Oh, grabe! Ang usa ka balaan nga Dios nga nagabantay
sa Iyang Pulong, aron panghimatud-an Kini, dili mahimong
panalanginan ang usa ka butang nga batok sa Iyang Pulong.
Karon paminaw mo. Kabalo ko nga medyo naudtohan na ko,
ug tingali’g ginapatuk-an ko na kamo. Apan, ania, aduna ko’y
gustong ipangutana kaninyo. Unsaon man sa usa ka balaan nga

Dios, Nga gisulti ang Iyang Pulong ugmiingon, “Karon, angmga
langit ug yuta mangahanaw, apan Kana dili mahanaw, dili ni
usa ka Pulong Niini,” karon unsaon man Niya pagkuha og usa
ka butang nga sukwahi Niana ug panalanginan kini? Unsaon
manNiya pagbuhat niana? Ania. Ginapamatud-an Niya, Mismo.
Ginapanghimatud-an Niya ang Iyang Pulong. Ginasulti Niya
kung unsa ang husto, dili pinaagi sa pagpamiyembro.

228 Matikdi n’yo ang Moab. Naangkon man niadto sa Moab ang
Iyang Pulong, usab, ang Moab. Naangkon sa Israel ang Iyang
Pulong; ug ang Moab adunay dagway sa pagkadiosnon, tungod
sa Iyang Pulong. Ngani naghalad sila og pito ka halad, nga
mahinlo nga mga laking-baka, ibabaw sa pito ka halaran; sa
hingpit nga numero, hingpit nga halad. Dayon, gawas pa niana,
mikuha siya og pito ka mga laking-karnero, nga nagapahayag
nga nagatoo sila sa pag-abot sa Anak sa Dios, ug gihalad kadto
didto, kauban ang ilang labaw’ng arsobispo. Ang tanan nilang
mga tawong hataas og katungdanan, ang tanan nilang mga
sacerdote ug mga labaw’ng sacerdote, tanan nang uban pa, atua
didto kauban ang ilang mga hari ug mga presidente, ug kinsa pa
man, ug gihalad kadto nga ingon ka relihiyoso gayud kutob sa
ilang mahimo, batok sa Israel.

229 Ug atua pud ang Israel didto, nga usa ka gamay’ng pundok
sa mga tampalasan, mora’g ingon-ana. Apan unsa man ang anaa
sa Israel? Ang Dios anaa sa ilang buluhaton. Ginapamatud-an
Niya ang Iyang Kaugalingon, nga Siya kauban nila. Kita n’yo?

230 Bisan unsa pa kadaghang patriarca ang aduna sila, mga
papa, o unsa pa man, dili mahimong makauban nila ang
Dios hangtud nga pamatud-an Niya ang Iyang Kaugalingon
ngadto kanila. Ug samtang nagasimang sila sa Iyang Pulong, ug
ginapanghimakak ang Iyang Pulong, unsaonmanNiya pag-uban
kanila? Wala gani og mga ilhanan sa buhi nga Dios sa taliwala
nila.

231 Unsaon man pagkaanaa sa Dios sa taliwala sa U.N., sa
dihang ang duruha dili man puedeng magkakuyog gawas kon
sila magakauyon?

232 Karon, tan-aw mo dinhi. Adunay usa ka Church of
Christ, kono, nga nagpakasakop sa mga Pentecostal. Ginaingon
sa Pentecostal nga nagatoo sila sa pagsulti og laing mga
pinulongan. Nagatoo sila sa kapanghimatuoran sa Espiritu
Santo, nga pagsulti og laingmga pinulongan. Ginaingon nila nga
nagatoo sila sa ingon-ani, ingon-ana, ug sa uban pa. Nagatoo
pud sila sa mga ilhanan ug mga katingalahan. Pero gikataw-
an sila sa Church of Christ, og miingon, “Pundok man diay
kamo sa mga walay-hibangkaagan! Sa nangagi ra kana nga
mga adlaw.” Unsaon man pagkakuyog sa duruha gawas kon sila
magakauyon? Pero nakipaghiusa gyud sila. Unsama’y ginabuhat

nila? Nagapangita sila og kahilwasan sa usa’g usa. Pahilayo
intawon mo sa ingon-anang butang!
233 Ang akong kahilwasan anaa ra kang Cristo ug sa Iyang
Pulong, kay ang Iyang Pulong Siya man mismo. Tinuod kana.

Wala man la’y mga ilhanan sa buhi nga Dios, wala gayud.
234 Mao kana’y gisulti ni Jesus, “Kung dili Ko ginapadayag
ang Pulong, kung ingon-ana ayaw ninyo toohi Kini. Kung ang
Dios wala nagapakigsulti ug nagapropesiya pinaagi Kanako,
ug nagasulti pinaagi Kanako ug nagabuhat pinaagi Kanako sa
angay’ng buhaton sa Mesias, kung ingon-ana ayaw ninyo Ako
toohi.”
235 Kung, may usa ka lalaki nga nagaingon nga usa kono siya
ka propeta nga pinadala sa Dios, ug unya ginapanghimakak ang
Pulong? Malooy unta ang Dios sa ingon nianang butang! Unsaon
man pagbuhat sa Dios og ingon niana?
236 Akong ipangutana, ipangutana, kini karon. Ako—wala ko
kabalo kung kanus-a ako makapamulong pag-usab kaninyo.
Anaa ra kana sa Dios. Igo lang man akong nagatigum og
Pagkaon, sama sa Iyang gisulti kanako sa panan-awon niadtong
panahona, nga ibutang kono Kini sa mga tadyaw.
237 Tingali’g pangutan-on n’yo ako, “Giunsa man ni Amos
pagkakita-nang-daan ang butang nga mahitabo kanila?” Aba,
maayo kana kon tan-awon.
238 Ania. Karon tan-aw mo dinhi. Karon, paminaw mo og ayo
ha. Hinoon, Kining tanan anaa man sa teyp, ug magakadangat
Kini, magakadangat Kini sa tibuok-kalibutan. Kita n’yo? Karon
unsaon…Tan-aw mo dinhi.
239 Anaa ang Israel. Ang ilang mga seminaryo anaa sa mas
maayo nga kahimtang kaysa kaniadto. Walay si kinsa man
nga nagasamok kanila. Aduna sila og kaugalingon nilang mga
relihiyon. Walay si kinsa man ang moingon, “Dili kamo puedeng
mosimba kang Jehovah.” “Padayon lang mo,” ang ingon sa mga
paganong nasud, “simba mo. Aduna man kita’y kasabotan, sa
usa’g usa.”
240 Nakita kadto sa maong propeta. Kita n’yo? Mao man usab
ang usa ka propeta sa karong panahon nga makita gihapon kini.
Kita n’yo?
241 “Padayon lang.” Ug miingon ang Israel, “Bueno, mangaon
kita, manginom, ug managsadya.” Busa nag-uban sila ug
nanaghimo sila og mga kredo, ug mga organisasyon, mga
denominasyon, ug mga ingon nianang butang, ug gihan-ay
kadtong tanan. Ug ang ilang mga kababayen-an nagkinabuhi
gayud sa kaharuhay ug nanagpakasala didto. Aba, bisan unsa na
lang ang ginapangbuhat sulod sa mga balay-imnanan ug tanan
na, ngani halos hubo na, sa sul-ob nga mugbo’ng mga palda nga
mora’g-sida. Kung nakakita na kamo sa pipila sa ilang—ilang

kasaysayan niadtong mga panahona, kung unsay hitsura nila,
oh, halos usa-sa-tulo-ka-bahin nga ingon ka dautan sama nila
karon. Dili pa kaayo, hinoon, tungod dili man nila mahimo. Oo.
Ug kung unsa na lang ang gipangbuhat nila nga sama niadto; ug
ang mga hari, ug mga sacerdote, ug tanan nang uban pa.
242 Miingon si Jesus, “Ginatukob ninyo ang mga balay sa mga
babayeng balo, kamong mga tigpakaaron-ingnon.” Gisulti Niya
kini. Ug ang tanan niining mga butang nga ilang gipangbuhat.
243 Atua nagatindog didto ang propeta, samtang nagasud-ong
niadtong, niadtong nasura nga sama niadto, dili ikatingala nga
mora’g giwatas-watas ang iyang kasingkasing. Oo, sir.
244 Karon, moingon mo, “Giunsa man niya pagkahibalo sa
kung unsay mahitabo? Giunsa man niya nga makita-nang-daan
kadto? Giunsa?” Ang tanan maayo gyud kon tan-awon. Gani,
daghan sila’ymakaon. Daghan sila’ymasul-ob. Sila, aduna sila’y
dagkung mga simbahan. Miuswag gyud sila niadto. Ang mga
kuwarta bisan na lang ginalabay, tungod lagi sa kaharuhay.
Dunay mga sayawan sa kalsada, imoralidad, ug tanan nang
uban pa nga nagakahitabo, ug maayo ra ang tanan. Sama ra sa
Amerika karong panahona. Ang telebisyon puno sa mahugaw
nga mga pagpakatawa, mga babaye nga halos-hubo na, og tanan
nang uban pa. Ang tanan nga makita mo kahugawan gayud ug
kasal-anan. Ngani dili man ninyo kinahanglang motan-aw sa
telebisyon, ibuka n’yo lang ang inyong mga mata, og tan-aw sa
bisan asa. Mga batan-ong babaye, mga batan-ong lalaki, mga
kalalakin-an,mga kababayen-an: nagapanigarilyo, nagainomog
makahubog. Silang mga Jezabel nga ginatawag ang ilang mga
kaugalingon ngamga Cristohanon. Angmahugaw ngamga yawa
nga ginatawag ang mga kaugalingon nga Methodist, Baptist,
Presbyterian, Katoliko, ug mga Pentecostal. Uh-huh. Uh-huh.

Dili ikatingala nga naningkit gyud ang iyang mga mata sa
pagsud-ong niya. Huh! Tinuod kana.
245 “Maayo man kung tan-awon ang tanan. Unsaon man nimo
pagsalbar niini? Kung buhaton namo ang…Unsaon? Unsaon?
Tan-aw mo dinhi. Bueno, kami—midaghan pa kami og usa ka
milyon. Kami—aduna kami…Kami…Ang among mga bilding,
oh, ang among mga simbahan dagku kaayo, pero kinahanglan
namongmagtukod pa og bag-ongmga simbahan. Bueno, daghan
man gud kaayo mì og kuwarta, wala na mì kahibalo kung unsay
buhaton niini. Aba, nakapatukod na gani mì og pinakanindot
ngamga lugar sa—sa nasud. Ang pinakadagkungmga simbahan,
kami ang nanag-iya sa mga niana. Ug daghan pa gihapon mì og
kuwarta. Wala ba nimo mahunahuna nga gipanalanginan gyud
kami sa Dios?” Wala. Misimang man kamo sa Iyang Pulong.
246 “Ug Igsoong Branham, ang buot ba nimong ipasabot nga
laglagon kini sa Dios?” Oo, ang matag usa kanila.

“Giunsa mo man pagkahibalo?” Amos, giunsa mo man
pagkahibalo?
247 Sama lang sa usa ka doktor nga ginahiling ang usa ka sakit.
Pag nasayran na niya ang sakit nga anaa sa pasyente, nan kabalo
na siya kung unsay buhaton. Kabalo siya kung unsay anaa sa
pasyente. Kabalo siya kung unsa na kini kagrabe. Ug kabalo siya
kung unsay mahitabo. Ingon niana pud sa usa ka propeta, sa usa
ka tinuod nga propeta, pag makita niya. Dili ko igsapayan kung
unsay ginabuhat ninyo. Pagmakita niya nga nagakagrabe na ang
sala, nga kini mora na’g usa ka kanser nga nagaut-ot. Ug kini’y
ingon na kagrabe, diha sa mga Pentecostal ug sa tanang uban pa
kanila, dili na kana maulian pa. Tungod migrabe na man kini.
Mamatay na gyud sila.
248 Sa ingon-anang paagi sàb gihiling ni Amos ang kaso.
Gihiling niya kini pinaagi sa Pulong sa Dios. Ingon-ana ang
paagi sa usa ka pro-…ginahiling sa usa ka tinuod nga propeta
ang maong kaso, ug ginasulti kini ngadto sa mga kababayen-
an, “Ayaw gayud ninyo sulayi nga mahiadto sa Paghukom nga
pinutlan ang buhok, tungod mas nasayod man mo.” Mosulti
pud sa inyo nga mga kalalakin-an, sa uban pa kaninyo, ug sa
inyo nga mga magwawali nga ginapanghimakak ang Pulong,
ug aduna ra’y dagway sa pagkadiosnon, ug nagapasakop sa
mga organisasyon, aron likayan ang maong hisgotanan, sa
dihang mas nasayod man mo. Tungod nagatan-aw man kamo
sa mao ra mismo nga Pulong nga ginatan-aw pud sa tinuod
nga mga propeta. Ang panghiling sa maong kaso nagaingon,
“Kamatayon! Pagkabinulag!” Sama lang sa usa ka doktor,
nasayod siya mismo sa kaso. Nasayod siya kung unsa ang mga
sintomas niini.
249 Tan-awa n’yo kining nasura. Pagmoingon ka og, “Tapos na
ang Pentecostal.” Sa diha nga, ayaw na nila nga moadto ka sa
simbahan nila, tungod kay iwaliman nimo samga kababayen-an
ang mahitungod sa mugbo nga buhok, ug nga ginakondena kini
sa Biblia. Nahadlok sila nga basin aduna ka’y isulti mahitungod
sa…
250 Dinhi niadtong miaging adlaw, sa dihang nagaandam ako
sa mga buluhaton, si Roy Borders, atua sa West Coast, gidala
man nila siya kauban, ang usa ka grupo sa mga ministro, nga
mga, oh, sa hunahuna ko kuwarenta o singkwenta sila, kon diin
ako nagpahigayon og usa ka dakung panagtigum. Miingon sila,
“Mr. Borders, aduna ko’y gustong ipangutana kanimo.”Miingon,
“Tinuod ba nga naggagamit si Igsoong Branham sa Ngalan ni
Ginoong Jesus Cristo sa pagpangbautismo?”
251 Si Mr. Borders, usa ka dungganon kaayo nga tawo, maingon
sa pagkaila ninyo kang Igsoong Borders dinhi. Ang ingon niya,
“Mga sir,” ingon siya, “Si Igsoong Branham, pag atua siya sa
mga buluhaton, sa gawas, nga ingon-niini,” miingon, “dili siya

nagawali. Diretso na siya sa pagpang-ampo para sa mga may
sakit. Ingon niana lang ang iyang ginabuhat.”
252 Miingon, “Dili man kana ang gipangutana ko kanimo,” ang
ingon sa presbiterio. “Tinuod ba?” Bueno, aduna man sila’y
mga teyp. Nasayod gud sila. Miingon, “Nagabautismo ba siya
sa Ngalan ni Jesus Cristo?”
253 Ingon siya, “Oo, sa iyaha mismong simbahan. Kana lang
ang bugtong lugar diin nagabautismo siya, sa iyaha mismong
simbahan.”
254 Ingon niya, “Kana lang. Mao lang kana ang gusto nakong
mahibaloan. Ayaw namo sa iyaha. Ayaw namo og ingon-anang
laing-tinoohan sa taliwala sa among mga miyembro.”
255 Ug niadtong miaging adlaw, sa diha nga ang buotan kong
higala, nga si Ed Daulton, nakadawat og sulat gikan sa iglesiang
Baptist. Ang ingon niya, “Ginapalagpot na ka namo gikan sa
Baptist nga fellowship, tungod kay nagpasakopman ka sa laing-
tinoohan nga pagbautismo sa Ngalan ni Jesus.”
256 Gusto kong mobarug kauban ni Pablo, “Sa butang nga
ginatawag sa kalibutan og laing-tinoohan, sa ingon nagasimba
ako sa Dios, tungod kay Iyaha man kining Pulong.” Oo, sir. Oo.
Oh, tinuod.
257 Ginahiling sa doktor ang kaso. Makita niya kung asa kini.
Ginahiling sa usa ka tinuod nga propeta ang maong kaso,
pinaagi sa Pulong. Unsa ma’y ginabuhat niya? Ginahiling sa
doktor ang iyang kaso, pinaagi sa mga sintomas. Husto ba?
Tan-awon niya ang mga sintomas ug makita niya kung unsay
problema sa pasyente. Makita niya kung unsa na kagrabe kini,
ug moingon, “Wala na gyu’y mahimo pa.”
258 Ug ang usa ka tinuod nga propeta ginaaplikar niya ang
Pulong sa Dios ug ginahiling ang mga kaso, og ginadapatan
kini og Tambal. Pero ibalibag Kini sa mga tawo pabalik sa
iyaha. Unsa ma’y mahitabo? Mamatay, mao gayud; silang
mahigugmaon-sa-kalingawan, nahugawan-sa-kalibutan nga
pundok sa gitawag og mga tigpakaaron-ingnon! Ug ingon niana
ang paagi sa usa ka tinuod nga propeta. Kita n’yo? Oh, my!
259 Nakita niya ang mga sakit. Nakita niya nga napahilayo na
sila sa Pulong. Nakita niya ang Pulong. Ug nahibaloan niya
ang mga resulta nga moabot. Nakita niya ang kaharuhay nga
pagkinabuhi nila, og nakita kung unsa na ang pagpanglihok
sa mga kababayen-an. Nakita niya ang paagi nga ginabuhat sa
mga sacerdote, kung unsa nga napahilayo na sila sa tinuod nga
pagsimba sa Dios, ug mga ingon-anang butang. Didto, aduna
na siya og—aduna na siya og tubag. Ang ingon niya, “Kana nga
Dios nga ginapamahayag ninyo nga inyong ginaalagaran mao’y
magalaglag kaninyo.”

“Ngano man?”

260 “Wala ninyo gituman ang Akong mga Sugo.” Ug bisan pa
niana nanagdahum sila nga gituman nila. Dili ba gibasa ko kana
dinhi? ika-2 nga bersekulo, ika-4…ika-2 nga kapitulo, ika-4
nga bersekulo, “Tungod kay gipili Ko kamo nga mahimong…
Sa tanang mga pamilya sa yuta, gipili Ko kamo, ug bisan pa
man nagdumili kamo nga magkinabuhi sa Akong mga Sugo.”
Gahunahuna mo…
261 Kadtong gamay’ng, opaw nga propeta nga nagatindog didto
nga ubanon na ang balbas; nagadan-ag sa iyang mga mata,
ang nagakidlap nga kalayo; nagasulti niadtong pundok sa mga
sacerdote ug uban pa, ug miingon, “Ang Dios nga kamong mga
hipokrito ginapakaaron-ingnon ninyo nga inyong ginaalagaran,
ang mao gihapon nga Dios mao’y magalaglag kaninyo.” Sa
hunahuna n’yo makakuha kaha siya og pagpakigtimbayayong?
Huh! Ingon siya…Oh, my! Siya, sulayi ninyo siya karon ug tan-
awa kung makakuha ba siya. Dili. Pero unsa man siya? Ingon-
ana ang dalan sa usa ka tinuod nga propeta. Anaa kaniya ang
Pulong. Nasayod siya kung unsa Kini.

Sama ni Micheas kaniadto…
262 Ang gamay’ng bata nga akong gihalad, wala na nako nasulti
ang pipila bahin niini, kaganina, tungod gadali na man ko.
263 Pero, si Micheas, kaniadtong mibarug siya sa atubangan ni
Ahab, mitan-aw siya kanila. Nasayod siya sa Pulong. Gisulti
ni Micheas ang Pulong ngadto kanila. Ngano man? Gisusi ni
Micheas ang iyang panan-awon, ang iyang Doktrina, pinaagi
sa Pulong sa Dios. Ug nakita niya nga ang iyang Doktrina ug
ang Pulong pareho ra. Tungod kay, miingon man ang Pulong
nga Iyang tunglohon si Ahab, ug Iyang himoon ang mga iro nga
magatilap sa dugo niya.Maoman gud kana ang gisulti sa Pulong.
264 Bueno, aduna ma’y panan-awon si Micheas. Ingon nga,
usa siya ka propeta. “Tan-awa n’yo ang Pulong nga nagaabot
kanako.”Ug nag-ampo siya, “OhGinoongDios, unsama’y angay
kong buhaton? Unsa ma’y angay kong isulti sa niining pundok
sa mga magwawali nga nagatindog dinhi? Ania ang tanang
mga organisasyon. Ang matag usa sa yuta nagakatigum batok
kanako, Ginoo. Ania ako nagatindog sa atubangan sa hari. Unsa
ma’y angay kong isulti?”
265 Ugmisulod siya sa usa ka panan-awon.Miingon, “Tumungas
kamo. Sige.” Miingon, “Apan nakita ko ang Israel nga
nagkatibulaag sama sa mga karnero nga walay magbalantay.”
Oo.
266 Kadtong—kadtong pang-distrito nga presbiterio miduol ug
gisagpa siya sa baba, ug miingon, “Hain man ang Pulong sa
Dios, ang Espiritu sa Dios, mipaingon, sa dihang migawas Kini
kanako?” Gikan ba diay kaniya?

267 Kabalo bamo kung unsay gisulti sa Dios? Nagpakunsad Siya
og usa ka yawa, aron moabot sa taliwala nila, tungod kay mibiya
man sila sa Pulong, sa sugod pa lang.
268 Ang Biblia miingon, “Kung dili sila motoo sa Pulong,
hatagan Niya sila og dakung pagkahisalaag, aron managpanoo
sa bakak, ug pagahukman tungod niini.” Eksaktong ingon
niana gayud ang ginabuhat sa mga organisasyon ug mga tawo
niining nasura karon, nanagpanoo sa bakak, og pagahukman
tungod niini. “Kay wala na’y laing Ngalan sa silong sa Langit
nga pinaagi niini kamo maluwas.” Subaya n’yo kana, mga
organisasyon, og uban pa. Oo.
269 Bueno, unsa man kining uban pang…?…Unsa ma’y gitan-
aw niining ubangmga propeta? Sila’ymga propeta. Oo, sir. Sila’y
mga propeta. Apan kung mihunong lang unta sila ug gisusi ang
ilang propesiya diha sa Pulong!
270 Kung mohunong lang unta ang mga Methodist karon ug
susihon ang ilang propesiya, nan dili na gayud sila magwisik-
wisik sa uban pa nga tawo. Madawat nila ang Espiritu Santo.
Bautismohan nila angmatag usa pinaagi sa pagtuslob, sa Ngalan
ni Jesus Cristo. Kung mohunong lang unta ang Assemblies of
God karon ug tan-awon ang ilang propesiya, nanmobalik mismo
sila sa Pulong. Kung ang Oneness, karon, mohunong lang unta
ug susihon ang ilang propesiya, nanmobalik gyud sila sa Pulong.
271 Apan, nakita n’yo, kung mihunong lang unta kadto nga mga
propeta ug gisusi úna ang ilang propesiya! Nangatarungan man
hinoon sila. Ingon nila, “Panag-iya nato kana. Busa motungas
kita sa Ramoth-Gilead ug atong angkonon kini, tungod kay
panag-iya man nato kini. Gihatag kini ni Josue kanato.”

Apan ang ingon ni Micheas, “Makatarungano’ng
paminawon.”
272 Bueno ingon na niana kini. Pero dili man ninyo kinahanglang
mangatarungan. Kondili kinahanglan ninyong toohan kung
unsay gisulti sa Dios. Ayaw kamo pagpangatarungan og unsa
man.
273 Unsa kaha kung nangatarungan si Abraham kaniadto?
Giunsa kaha niya pagbiya sa iyang yuta? Giunsa kaha niya
sa edad nga usa ka gatus ka tuig, pero padayon gihapon nga
nagadayeg sa Dios, ingon nga makabaton gyud sila og anak nga
igapanganak ni Sarah, ug siya’y nubenta na?

Isalikway ang mga pagpangatarungan. Magtoo lamang
kamo.
274 Ginatugotan n’yo ang yawa nga sultihan kamo, “Kabalo ka,
si Igsoong Branham walay lain kondili usa ka hipokrito.”
275 “Karon, maghulat sà ko karon, tan-awon ko kung siya’y
ingon-ana ba gyud. Tan-awon ko kung husto ba ang iyang
ginatudlo. Balikan sà nako sa Biblia.” Ayaw, ayaw n’yo…Dili

man kamo tugotan sa yawa nga buhaton kana. Dili, dili. Kita
n’yo?
276 Pero aduna siya’y isulti nga dili-maayo mahitungod sa ako,
nga mahimong aduna siya’y katungod nga buhaton, dayon
kon sige na kamong makadawat niana, nan mohunong mo ug
mosugod nang mangatarungan, “Bitaw. Wala niya unta gibuhat
kini. Wala niya unta gibuhat kana.” Dayon hinay-hinay na
kamong maniid sa ako, bueno, daghan gyud kamo’y makita.
277 Ug mahimong motan-aw pud kamo kang Ginoong Jesus.
Daghan kamo’y makita. Tan-awa n’yo Siya, sa makadiyut.
Ipakaingon ko unà ang matag usa kaninyo nga ministro. Karon
kalimtan sà nato nga mianhi Siya sa yuta kaniadto. Ania ang
usa ka Batang lalaki nga napamatud-an na, sa tibuok nasud,
nga Siya’y usa—usa ka Anak sa gawas. Ingon nga gisamkon
na Siya sa Iyang inahan sa wala pa man ang inahan ug Iyang
amahan naikasal. Napamatud-an kana. (Bueno, wala man nila
gisusi ang Pulong, “Usa ka ulay ang manamkon.”) Kondili igo
lang silang naminaw sa ilang nadungog-dungog, kita n’yo, “Usa
ka ilehitimo nga Anak.” Dili ba giingnan man nila Siya nga nga
Siya’y natawo kono sa sala, pero gipaninguha gihapon silang
tudloan? Ako’y…Kita n’yo?
278 Ug matikdi n’yo kung unsay gibuhat Niya. Sa tinuod lang
gibungkag gyud Niya ang matag simbahan nga anaa sa nasud
kaniadto. Husto ba? Mga organisasyon, og tanan nang uban pa.
279 Unsa man Siya? “Usa ka midaku na nga Bata nga nagalibot-
libot lang nga ingon niana, batan-ong Lalaki, nga walay
denominasyon. Sultihi ko kung sa unsang iglesia Ka miyembro.
Kinsa ba ang Imong amahan? Miingon man Ka nga dili si Jose
ang Imong amahan?”

“Dili si Jose ang Akong amahan,” ingon Siya.

“Bueno, kinsa man diay ang Imong amahan?”

“Ang Dios mao’y Akong Amahan.”
280 “Bueno, panatiko gyudKa! Ingon niana Ka gayud. Ikaw, nga
usa ra ka Tawo, ug ginaingon Mo nga ang Dios mao’y Imong
Amahan?”
281 Kung gisusi lang unta nila kadto pinaagi sa Pulong!
Alleluyah. Wala ba ninyo masabti kung unsa? Ang Pulong
mamahimong unod. Wala man gud nila gisusi ang ilang panan-
awon diha sa Pulong. Mao kana.
282 Mao kana’y problema sa karong panahon. Dili n’yo ginasusi
ang inyong mga panan-awon diha sa…ang inyong—inyong
propesiya ug inyong doktrina, diha sa Pulong saDios. Kon aduna
gani og tawo nga mosulti kaninyo sa Kamatuoran, makiglantugi
man hinoon kamo sa ilaha, sama lang ni Amos, sa nahitabo kang
Amos. Mao ra usab ang ginabuhat ninyo.



50 ANG GILITOK NGA PULONG

283 Karon tan-aw mo dinhi. Ingon nga si Jesus atua niadtong
kahimtang. Karon, mahimong gikondena na ninyo Siya, tingali,
mao gyud, kung wala ninyo gibalikan ang Pulong. Mao ra usab
ang ginabuhat nila. Ginakondena nila Siya karon.
284 Unsa kaha kung kamo nga mga kababayen-an dinhi ug
dinhi, oo, nganong dili man ninyo susihon ang inyong ideya
mahitungod sa pinutlan nga buhok diha sa Pulong, ug tan-awa
n’yo kung unsay ginasulti Niini? Kita n’yo? Nganong dili man
ninyo buhaton ang mga ingon-anang butang?
285 Nganong dili man ninyo susihon ang inyong pagbautismo, sa
“Amahan, Anak, Espiritu Santo,” kanang mini nga “trinidad,”
kono, nga wala na’y lain kondili ang tulo ka opisina sa usa ra ka
Dios, mga titulo lang? Wala ma’y ngalan nga “Amahan.” Wala
gayu’y ingon-anang ngalan nga, “Amahan, Anak, ug Espiritu
Santo.”
286 Ang Ngalan sa Amahan, Anak, ug Espiritu Santo, mao
man, “ang Ginoong Jesus Cristo.” Susiha gani ninyo ang inyong
pagbautismo sa kung unsang paagi gikabautismohan ang matag
usa sa Biblia. Kung susihon lang gyud ninyo ang inyong
panghunahuna diha sa Pulong, nan kamo—mobalik gyud kamo
ug magpabautismo kamo sa Ngalan sa “Ginoong Jesus Cristo.”
287 Mao man kana ang gisulti ni Pablo kanila nga buhaton.
Ug miingon, “Kung may si kinsa pa man nga magatudlo og
lahi, siya—ipatunglo siya, bisan pa kung usa ka Manulonda nga
mokanaug.”
288 Kabalo mo, makadaghan nang higayon, nga mikanaug ang
mga Manulonda. Aba, tunlon dayon kana sa Pentecostal!
289 Unsaman diay kaniadtong nagatindog didto si SaintMartin,
ug ania ang usa ka dakung mahayag nga linalang nga mitungha
sa atubangan niya?
290 Usa ka lalaki nga nagbautismo kaniadto sa Ngalan ni Jesus,
nga nagatoo sa Espiritu Santo, ug ginatuman ang Pulong! Ug
mao nga gipalagpot siya sa mga Romano, ug kung unsa na lang
ang gibuhat sa iyaha, sa pagpaningkamot nga ipadawat kaniya
ang ilang mga dogma ug mga doktrina nga hinimo’g-tawo. Pero
ang maong lalaki mibarug gayud sa Pulong.
291 Usa ka adlaw, sa iyang kagahum, nagaadto sa iyaha ang
mga yawa ug gasulay nga istoryahon siya. Pero wala gyud niya
gitagad sila.
292 Usa ka adlaw, miabot na pud si Satanas nga sama niadto,
sama niadtong kang Cristo, nga may purong-purong, nagsul-
ob og bulawan nga mga sandalyas, mitindog didto ug miingon,
“Dili ba nimo…” May mga dilaab sa kalayo sa palibot niya.
Miingon, “Wala ba nimo ako naila, Martin? Ako ang imong
Ginoo. Simbaha ako.”

Mitan-aw si Martin sa iyaha. “Aduna gyu’y sa kung unsang
sayup dinha.”
293 Ingon siya, “Martin, wala ka ba makaila kanako?” Miingon,
“Ako ang imong Ginoo ug Manluluwas.” Ingon pa, “Simbaha
ako.” Gisulti niya kadto sa makatulo ka higayon.
294 Ug mitan-aw si Martin sa palibot. Nakita niya, nga si Cristo
pagapurong-purongan sa Iyang katawhan, didto na sa Pag-abot.
Dili siya magasul-ob og bulawan nga mga sandalyas. Ang ingon
niya, “Pahilayo ka kanako, Satanas.”

Aba, dawaton gyud siguro dayon kana sa mga Pentecostal?
“Aba, usa ka mahayag og nagadan-ag nga Manulonda!”
295 May babaye nga miadto, sa Chicago kon diin ako moadto,
ang ingon, “Igsoong Branham, ang ingon sa mga ministro
didto nga kung ang Manulonda sa Ginoo ang nagsulti kanimo
nga magbautismo sa Ngalan ni Jesus, dawaton nila kini. Pero
kinaugalingong panghunahuna mo lang ba kana?”
296 Miingon ko, “Kung ang Manulonda sa Ginoo misulti og
unsa man nga sukwahi Niana, nan dili kana ang Manulonda sa
Ginoo.” Kita n’yo?
297 Kung dunay Manulonda nga magasulti og unsa man nga
sukwahi niining Pulong, nan bakak kana. Ug kung dunay usa
ka tawo nga magasulti kaninyo, usa ka mensahero gikan sa
Dios, nga moingon nga siya’y gikan sa Dios, ug sultihan kamo,
“Husto ang magbautismo, sa ngalan sa ‘Amahan, Anak, Espiritu
Santo,’” usa siya ka bakakon.
298 Kung dunay usa ka tawo nga magasulti kaninyo, “Okey
lang para kaninyo, nga pinutlan ang buhok, ug mga ingon-
anang butang; nga angay kamong magsul-ob og kalo sulod sa
simbahan, ingon nga bonnet, ‘nga igpapandong,’” usa siya ka
bakakon.
299 Ang Pulong sa Dios, mao ang Kamatuoran. Ang bisan unsa
man sa niining mga butang nga batok sa Pulong, bakak kana.
Ang Pulong gayud, mao ang Kamatuoran. Magapabilin Kini.
300 Maokana’y hinungdan nga nasayod siMicheas nga ang iyang
propesiya naggikan sa Dios, tungod kay uyon man kadto sa
Pulong sa Dios. Oo, sir. Ang iyang panan-awon mitakdo gayud
mismo sa Pulong sa Dios.
301 Oh, kung ania lang si Amos, siya’y magapabilin gyud sa
Pulong. Husto. Pero, nakita n’yo, ang problema sa karong
panahon, sa ato, sama ra sa ilaha kaniadto. Hapit na akong
mahuman. Ang problema kanato sama ra sa ilaha kaniadto.
Gikatudloan sila, nga wala sa Pundasyon. Miingon si Jesus,
“Gihimo n’yong walay epekto ang Pulong sa Dios tungod sa
inyong mga tradisyon.” Ug kanang mini nga pagbautismo!
Kanang mini nga ilhanan sa pagpakadawat sa Espiritu Santo!
Ang uban kanila miingon, “Makiglamano ka lang.” Ang

uban pud kanila miingon, “Magsulti ka lang og laing mga
pinulongan.” Nakadungog na ko og mga yawa nga nanagsulti og
laing mga pinulongan, ug nagapakiglamano, usab. Oo, sir. Pero
dili ingon-ana ang ilhanan Niini. Karon, tanan na niini nga mga
butang nga sama niana, tanan nang ingon-anang mga butang,
kita n’yo, nagabiya kamo sa Pulong sa Dios tungod sa pagtudlo
niana nga mga tradisyon. Tinuod.

Karon, iyang, kinahanglan niyang ipahibalik kamo sa
Pulong.
302 Pero kita, ang atong mga magtutudlo sa karong panahon,
gitudloanman hinoon angmga tawo, nga dili uyon sa Pundasyon
sa Pulong sa Dios. Karon paminaw mo og ayo.
303 Ingon-ana ang gibuhat nila kaniadto. Mao kana
ang ginasulti ni Amos sa ilaha. “Ang Dios nga inyong
ginapamahayag nga naila n’yo, Siya Mao ang magalaglag
kaninyo.”
304 Sa karon, gitudloan nato sila, nga wala sa (unsa?) sa
Pundasyon sa “Pagtoo nga sa makausa gitugyan ngadto sa
pentecostal nga mga amahan,” oo, ang Biblia. Nagtudlo og mini
nga purgatoryo! Nagtudlo og mini nga bautismo! Tanan, mini,
mini, mini, nagapahimulag gikan sa Orihinal.
305 Ayaw n’yo toohi kini? Balik kamo sa Biblia, ug isalikway
ang inyong “purgatoryo,” ug isalikway ang inyong “Amahan,
Anak, Espiritu Santo,” ug “pagwisik-wisik,” ug mga ingon-
anang butang, ug balik kamo ug tan-awa kung dili ba kini uyon
sa Kasulatan. Ingon niana. Hibaloa n’yo kung kini anaa ba sa
Pundasyon. Kita n’yo? Misimang na man gud sila sa Pundasyon.
306 Nga, gisulti ni Pablo nga…ang Biblia—ang Biblia nagasulti
nga ang—ang…nga, “Ang Iglesia sa Dios natukod sumala sa
Doktrina sa mga apostoles ug mga propeta.” Mao nga ang mga
propeta ug mga apostoles kinahanglan pareho ra. Oo.
307 Unsa? Misimang kita gikan niana nga Pundasyon sa Pulong,
og mipaingon sa mga pundasyon sa denominasyon.
308 Paminawa n’yo karon. Tapuson ko na. Isul-ob n’yo ang
inyong espirituwal nga igdulongog. Paminaw mo.
309 Misimang kita gikan sa Pundasyon sa Pulong, ug nagabasi
na sa pundasyon sa usa ka denominasyon. Unsa pa kaha
kadugay ako nga maghisgot mahitungod niana? Basin tulo
pa ka oras. Misimang sa Pundasyon sa Pulong, paingon
sa pundasyon sa kalibutanong mga paglipay-lipay, pagka-
kalibutanon, og imoralidad nga hinay-hinay nang nagasulod sa
iglesia. Misimang sa Pulong, paingon sa mga kredo. Maabtan
tingali ako og tulo ka semana sa pagwali niana, nga katunga
pa lang, niining upat ka komentaryo. Misimang sa Pulong,
paingon sa usa ka denominasyon, denominasyonhong pulong.

Sa diha nga ang—ang iglesia mahimo nang denominasyon, nan
nagasimang na kini gikan sa Pulong dihadiha mismo.
310 Wala na’y nahibilin kondili usa ka butang na lang. Pamalik
kamo sa kung diin kamo mitipas, ug magpadayon na. Pamalik
na kamo sa Pulong. Husto. Ang paghinulsol nagakahulogan
og “pag-adto, pagbalik, pagtalikod.” Sayup nga direksyon ang
inyong ginapadulngan. Oo.
311 Denominasyon sa paglipay-lipay. Denominasyon sa kal-…
Usa—usa ka pundasyon, ang buot kong ipasabot, sa—sa
paglipay-lipay, pundasyon sa pagka-kalibutanon, pundasyon sa
mga kredo. Ug tanan na niana, nga nahiusa, nagresulta sa usa
ka imoral nga pagkadunot, espirituwal nga pagkadunot.
312 Siya ingon nga usa ka tinuod nga propeta, ingon gayud ka
eksakto nga makita niya nganhi kanato ang butang nga nakita
niya sa ilaha kaniadto. Kung nagatindog siya dinhi sa entablado
karon, ug moingon ako, “Igsoong Amos, halangdong propeta sa
Dios, ikaw nga walay-gikahadlokan, umari ka ug pulihi sà ko,”
iwali gyud niya kini nga Pulong. Buhaton gayud niya. Usa man
siya ka propeta. Oo. Iwali niya Kini sa ingon ka eksakto gayud
sa kung unsa ang pagkasulat Niini, nga ato mismong ginasulti
karon. Oo. Ang iyang, nakita sa ilaha kaniadto nakita pud niya
karon kanato, imoral nga pagkadunot.
313 Tan-awa lang ninyo, mga higala. Pila man dinhi, sa
niining kasamtangang iglesia karon, ang nakakita nga ang
kalibutan anaa na sa imoral nga pagkadunot? [Nagaingon ang
kongregasyon, “Amen.”—Ed.] Aba, nasayod kita nga ingon-ana
na gyud. Unsa ma’y problema? Misimang kini sa Pulong. Husto.
Oo.
314 Wala gibasol ni Amos ang gobyerno. Namatikdan ba ninyo
siya dinhi, pag mabasa na ninyo kini inig uli ninyo? Wala gayud
niya gibasol ang gobyerno, kondili gibasol niya ang iglesia
tungod sa pagpili nila og ingon-niadto nga gobyerno. Hum!
315 Sa inyo nga mga pulitiko, tugoti kong ipatin-aw kini og
ayo kaninyo sa makadiyut, dinhi ug sa tibuok kalibutan, kon
diin kini magakadangat. Nagpili ang iglesia og ingon niadto nga
tawo nga sama ni Jeroboam. Nahunahuna ko kung kamo, kita,
nabuhat pud nato ang mao gihapong butang? Ingnon nato nga
usa kini ka maayo nga gobyerno; ang gobyerno dili makatukod
og usa ka balay sa ibabaw sa usa ka bato kon ang mga tawo
mismo mopili og balay sa ibabaw sa balas. Di ba? Ayaw mo
pag-ingon, “Ang gobyerno man gud namo! Ang gobyerno man
gud namo!” Kamo mismo, ang nasud. Tungod kini sa mga tawo
mismo. Unsaon man nato…
316 Dunay ministro nga miingon sa ako, ang ingon, “Igsoong
Branham,” miingon, “ania. Kabalo ko nga husto gyud ka diha
Niana mismo. Pero,” miingon, “kung iwali ko Kana, ipalagpot
man gud ko sa akong denominasyon, papahawaon ako sa akong

mga miyembro pagawas sa iglesia.” Ingon pa, “Dili na gyud ko
makawali og usa pa ka sermon.”

Miingon ko, “Iwali Kini, sa gihapon.” Oo, sir.
317 Kini’y Pulong sa Dios. May tulubagon ka. Kung ikaw usa
ka propeta sa Dios, nga tinuod, magapabilin ka gayud sa
Pulong. Kung dili, nan magapabilin ka sa imong denominasyon.
Nagadepende ra kung taga-asa ka.
318 Ania. Dili, sir. Dili kita makatukod, dili makatukod ang
gobyerno og usa ka balay sa ibabaw sa usa ka malig-on nga Bato
kon ang mga tawo mas botaron ang usa ka balay sa paglipay-
lipay diha sa balas nga nagakaunlod.
319 Tan-awa n’yo kung unsay atong gusto. Hisgotan sà nato
sa makadiyut karon. Nagalaum ko nga wala ko unta kamo
nahago. [Nagaingon ang kongregasyon, “Wala.”—Ed.] Apan tan-
awon nato kung unsay atong mga gusto, sa makadiyut. Dili ko
mahimong laktawan kini nga komentaryo, kini nga sinulat. Tan-
awa n’yo ang atong mga gusto.
320 Tan-awa n’yo ang atong telebisyon. Mao kana’y gusto
nato. Gusto nato kining mga komedyante nga motindog dinha
ug magsulti og tanan nang matang sa mahugaw nga mga
pagpakatawa, ug magpabilin ra kita sa balay og dili motambong
sa panagtigum sa pag-ampo inig ka Miyerkules sa gabii, o
kaha sayo ra kamong ipapauli sa magwawali aron nga makauli
dayon mo ug makatan-aw pa niana; nianang pila ka malaw-ay,
mahugaw, lima o unom ka higayon na nga gikasal, nga bigaon,
nga nagasulti og mahugaw nga mga pagpakatawa, seksi ang
binistihan, ug kung unsa na lang ang ginabuhat. Ug mas gusto
n’yo kana kaysa angay n’yong higugmaon ang balay sa Dios,
nagapakita lang kung unsa nga matang sa espiritu ang anaa
kaninyo.
321 Ginapahanugotan ra nato. Kita, nga mga tawo, kung ang
mga tawo niining nasura magpadala lang unta og sulat ngadto
sa atong gobyerno, ingnon tà nga dunay usa ka gatus ka milyon
nga mga sulat ang maipadala ngadto sa gobyerno, “Ipahunong
na kining malaw-ay nga mga programa,” siguradong ipahunong
gyud nila kana. Kita man ang mga tawo. Pero kita, nga mga
tawo, kalaw-ayan man gud ang atong gusto, busa mao kana’y
nakuha nato.
322 Matikdi n’yo ang tulumanon sa radyo. Oh, grabe! Gihimo
nang twist ang Rock Of Ages. Uh-huh. Ang Old Rugged Cross
gihimo nang swing, rock-and-roll. Ang Old Rugged Cross, oo,
tinuod, diha sa atongmga radyo, telebisyon. Tanan sa…Mikuha
gani dinhi, dili pa lang dugay, og mga hoop, para sa mga batang
babaye. Ang tanan ingon na gayud ka imoral, mao kana’y atong
gusto.
323 Unsa ba ang nagapangabaga niana? Beer, whiskey, mga
sigarilyo, ang salapi sa nasud. Unsa ma’y ginabuhat nila?

Ginagamit ang kuwarta nila para sa buhis, nga angay untang
mapaingon sa gobyerno ingon nga buhis, ug ginabayad para sa
mahugaw og malaw-ay nga mga programa sa telebisyon nga
ilang ginapasalida.
324 Ang mga Pentecostal kaniadto dili man nagaadto sa mga
mahugaw, malaw-ay nga pagpasalida sa sinehan ingon nga
aduna sila’y mga drama sa teyatro. Pero nagbutang mismo ang
yawa og usa diha sa inyomismo, gipahimutang na ang telebisyon
sulod sa inyong balay.
325 Malisud gayud ang dalanon sa usa ka tinuod nga propeta,
pero magpabilin kita sa Kamatuoran. Oo, sir.
326 Tan-awa n’yo ang atong mga billboard. Anaa dinha ang mga
babaye, nga may sigarilyo sa ilang kamot, ang matag Jezabel sa
nasud. Miadto ako…
327 Niadtong miaging adlaw, nakakita ako og usa ka talagsaong
butang. Dunay usa ka babaye nga miadto sa eskwelahan, para
kuhaon ang mga bata, niadtong miadto ako didto para kuhaon
sila, wala siya nakasul-ob og purol; ug, niadtong tungora,
bugnaw kaayo ang klima. Ang matag usa sa ilaha didto aduna
gyu’y sigarilyo. Ug sa pag-abot nila didto ug mihunong, kung
wala pa sila’y sigarilyo, magsindi dayon sila, ug, “Whew! Kita
mo na kung ginaunsa ko pagpakig-uban-uban?” Nakaingon
niini ang kamot, diha sa pultahan, may gigunitan nga sigarilyo
sa iyang kamot. Ug pagmosulti ka mahitungod niana, oh,
mangasuko sila. Tinuod.
328 Pag-aduna ka’y isulti sa usa ka Ricky o Elvis, o usa kanila
didto, pusilon ka nila. Ug depensahan pa sila sa gobyerno,
tungod lagi kay mga batan-on lang kono sila. “Oh, okey lang
kana. Sila, wala pa man gud nila mahisabti. Mga batan-on pa
gud sila. Pasagdi na lang.”

Karon nasabtan na ba ninyo kung unsay buot ipasabot sa usa
ka tinuod nga propeta, ang iyang pamaagi?
329 Tan-awa n’yo kining malaw-ay nga mga magdadamgo kono
sa ilang mga simbahan, sa ilang denominasyon, pusilon ka
nila sa likod. Ang bugtong butang nga nagapugong kanila
sa pagbuhat niana, mao ang kalooy sa Dios, hangtud nga
mapakaylap na ang Mensahe. Patyon ka sa yawa, kung mahimo
pa niya. Oo. Pero kinahanglan man nga mapakaylap ang
Mensahe. “Ako mao ang Ginoo nga magapasig-uli.” Tinuod
kana. “Makahimo Ako sa niining mga bato sa pagpatindog
niini.” Tinuod kana. Bueno.
330 Ang atong mga pagpasalida sa sinehan, ang atong mga
billboard, ang atongmgamahigugmaon-sa-kalingawan ngamga
makasasala pero ginatawag gihapon ang ilang mga kaugalingon
nga mga Cristohanon. Mga tawo nga ginatawag ang ilang mga
kaugalingon nga mga Cristohanon; pero mga mahigugmaon-sa-
kalingawan,mga-nagapangibog.Mga kababayen-an, nga imoral

ang binistihan; ang mga kalalakin-an pud nagatan-aw kanila,
pero ginatawag gihapon ang ilang mga kaugalingon nga mga
Cristohanon, nagapanggawas dinha. Aba, aduna pa gani sila’y—
aduna pa gani sila’y…
331 Grabe na gyud didto sa Florida, sa Caliornia, ingon nga
aduna na sila’y dagkung mga club didto karon. Ang tanang mga
kalalakin-an mag-uban-uban didto ug iitsa lang ang ilang mga
yawi, ug manulod ang mga kababayen-an ug kuhaon ang usa
sa maong mga yawi didto. Ug kung kinsa man ang makakuha
niadto, dalhon na niini ang iyang “asawa” pauli. Mag-ipon sila
sulod sa usa ka semana, pagkahumanmobalik na, iitsa ang yawi,
ang mga yawi pag-usab. Kita n’yo? Mga club kana. Mga anak
hinoon nga natawo sa gawas ug tanan nang uban pa, baboy
nga nagakaon og baboy, iro nga nagakaon og iro. Unsa na ma’y
nagakahitabo? Tungod kay mibiya man sila sa Pulong.
332 Wala na sila kahibalo kung unsay buot ipasabot sa
pagkaligdong. Mogawas dinha nga nanagsul-ob og mugbong,
huot nga mga bistida, ug mga ingon-anang butang, ug ang mga
kalalakin-an nagapangibog sa ilaha, ug gahunahuna nga sila’y
maligdong. Tingali wala ka’y nabuhat og unsa man nga sayup,
igsoong babaye, pero sultihan tà ka og usa ka butang, usa ikaw
ka himan sa yawa. Ug didto sa Korte sa Paghukom, MAO KINI
ANG GINAINGON SA GINOO, manubag ka gayud tungod sa
pagpanapaw, ug ang imong kalag malaglag. Nasayod gayud mo.
Nasayod na kamo niini karon, bisan pa man. Oo.
333 Ang atong tibuok sistema dautan ug dunot na gayud.
Tungod kini sa atong mga tawo, tungod sa gusto nila. Sama
sa usa ka buotang lalaki sa panimalay, bueno, kung ang lalaki
usa ka buotang lalaki sa panimalay, ang basulon ang inyong
gobyerno…Mao kana ang nagapadala sa atong mga kabatan-
onang lalaki dinhi ug himoon silang mora’g panglawog lang,
husto, tungod sa ato mismong pagkadunot. Kung gihigugma
nato ang Ginoo ug ginaalagaran ang Ginoo, ug mobotar og husto
nga matang sa gobyerno ug tanan na, mahimong maanindot
gayud kini nga lugar. Husto. Wala na kita’y mga giyera. Wala.
Ang Dios mao na’y atong dalangpanan ug kusog. Ginapadala
nato ang atong mga kabatan-onang lalaki ug mamatay ra sila
didto, ug patyon sila didto, ug tanan na, tungod kana sa ato
mismong binuhatan nga mao’y nagpahinabo niana. Ingon niana
ang gisulti sa Dios, sa Biblia, ug dili Siya nagausab. Siya mao sa
gihapon. Tungod kini sa gusto sa inyo mismong katawhan.
334 Sama sa usa ka buotang lalaki sa panimalay, unsa kaha
kung usa pud siya ka buotang tawo? Gusto niyang buhaton ang
matarung. Gusto niyang magkinabuhi para sa Dios. Ug aduna
siya’y kalipayan, nga mahilig-sa-imoralidad nga pamilya. Unsa
kaha’y buhaton sa lalaki, kon gusto sa iyang asawa nga magsul-
ob og purol, ug magsul-ob og seksing mga bisti, ug mogawas
ug manglihok nga mora’g usa ka Jezabel, ang iyang mga anak

nga babaye ug tanan niyang mga anak, ug silang tanan? Ang
iyang amahan…Ang iyang batang lalaki nga gipadaku niya, ug
gihigugma, ug ginatapik-tapik ug ginahalokan, ug ginapahigda,
ug nagaampo pa para niini, motindog, og moingon, “Ang
tigulang kong amahan buang-buang. Ang tanan na lang nga
ginahunahuna niya maoy Biblia.” Unsa na lang ang buhaton sa
maong lalaki para sa iyang pamilya kung ingon-ana?
335 Mao gihapon sa atong gobyerno, mahitungod sa mga
katawhan niini dinhi. Ayaw n’yo basula ang gobyerno. Ang
basulon ninyo kining pundok sa nag-backslide nga mga iglesia,
nga mao’y nagpahimutang sa mga ingon-anang butang sa ilang
pulitika, sama sa anaa kanila. Gusto man nila kana. Mao
kana’y hinungdan nga mibotar sila para niana, ug mao kana’y
hinungdan nga naangkon nila kini. Ug mao kana’y hinungdan
nga ang paghukom sa Dios anaa na kanila. Ug pagaanihon gyud
nila ang ilang gipugas. Nagapugas sila karon, ug pagaanihon ra
nila paglabay sa panahon. Matikdi. Oh! Kita gayu’y ingon na ka
buang. Oo, bitaw.
336 Ginapaningkamotan natong daugon ang Rusya pinaagi’g
kuwarta. Ginapaningkamotan natong daugon ang komunismo
pinaagi’g kuwarta. Nagapaningkamot. Aba, ang kuwarta, dili
nimo mapalit kini nga mga gasa sa Dios. Dunay usa ka lalaki
kaniadto, nga si Simon, nga misulay niini usa ka adlaw, ug
miingon si Pedro, “Malaglag ka uban sa imong kuwarta.”
Ginabuhat nato ang bahin ni Simon nga salamangkero, nga
gisulayang paliton ang usa ka gasa sa Dios.
337 Pamalik kamo sa Pulong. Pamalik kamo sa Dios. Pamalik
kamo kang Cristo. Dayon ayaw na mo pagkabalaka sa
komunismo. Botaran nato ang matarung nga tawo. Magkaaduna
kita og usa pa ka tawo nga sama ni Abraham Lincoln, ni
George Washington, usa ka tawo nga tinuod nga lalaki. Ayaw
n’yo basula ang gobyerno dinha. Basulon nato ang atong mga
kaugalingon. Mao kana mismo ang isulti ni Amos. Ug mao pud
kana’y isulti sa kinsa mang tinuod nga propeta sa Dios, kung
nasayod siya sa Pulong sa Dios. Kung usa siya ka tinuod nga
propeta, siya—nasayod gyud siya Pulong, tungod kay nagaabot
man Kini kaniya.
338 Ang Israel, sa ilang pagpakig-abin sa—sa ilang kaaway
kaniadto. Una, kinahanglan nilang mopahilayo sa Pulong sa
Dios, adisir sila magpakig-abin sa ilang kaaway.
339 Ug sa dili pa kita magpakig-abin sa atong mga kaaway ug
mga ingon-anang butang, kinahanglan natong mopahilayo sa
Pulong sa Dios. Uh-huh. Mao sa gihapon karon, nga ginatugotan
ang Roma nga mao’y mokontrolar. Aba, ginabuhat na nato
kini, sa tanang panahon. Ginakontrolar na niya ang gobyerno.,
Ginakontrolar na niya angmga lugar. Ginakontrolar na niya ang
mga tawo. Karon ginakontrolar na niya ang mga kaiglesiahan.

340 Unsa ma’y ginabuhat nato? Nagalingkod-lingkod lang, nga
nagauyon kanila. “Oh, wala ma’y kalahian kung kini’y ingon-
ani o ingon-ana. Ang Dios man kining tanan, sa gihapon.” Kamo
nga makaluluoy, alaut, nag-backslide nga mga propeta kono.
Unsa na ma’y nahitabo kaninyo? Wala siya masayod sa Pulong
mahitungod sa Dios ug niini nga mga butang. Dili man nila
ginatun-an ang Pulong. Mao nga wala sila kahibalo. Ginaingon
nila nga ang komunismo kono ang magakontrolar sa kalibutan.
Dili, dili ang komunismo.
341 Ang Romanismo ang magakontrolar sa kalibutan, ug
ginabuhat na niini kini ilalum sa ngalan sa Cristianismo. Dili ba
sa Biblia, miingon si Jesus, “Kini’y halosmagkapareho na gayud,
hangtud nga malimbongan niini ang mismong mga Pinili, kon
mahimo pa”?
342 Ang gikinahanglan nato sa karon…Tapuson ko na, sa
pagsulti niini. Karon magatapus na ko. Ang gikinahanglan nato
mao ang usa pa ka tinuod nga propeta. Amen. Gikinahanglan
nato ang usa ka tawo nga pagaabtan sa Pulong sa Dios.
Oo, igsoon. Siya’y balibaran, ug ipalagpot, ug isalikway, apan
sigurado gayud nga siyamagakondena. Siya, siya…Oo, uh-huh.
Ipugas gyud niya ang mga Binhi hangtud nga makaplagan Kini
sa Pinili. Uh-huh. Husto. Gikinahanglan nato og usa ka propeta.
Gikinahanglan nato og usa ka tawo nga pagaabtan sa husto nga
hubad sa Pulong, nga ang Dios makigsulti pinaagi kaniya ug
panghimatud-an ang Pulong, aron himoon Kining tinuod. Mao
kana ang atong gikinahanglan. Ug, igsoon, gisaaran man kita og
usa, sumala sa Malaquias 4, “Aron magpasig-uli.” Sa unsa man?
“Ang Pagtoo sa mga tawo, balik ngadto sa Biblia.” Gisaaran kita
og usa. Tumanon gayud Niya kini.
343 Nasayod si Amos. Oo, sir. Nasayod si Amos, nga ang Israel,
ang dautan nga mga tighigugma niini haduol na silang laglagon.
344 Ug ang ilang dautan ngamga tighigugma sa karong panahon
haduol na silang laglagon, ang mismong denominasyong mga
kredo ug mga ingon-anang butang diin sila nagpahigot sa
ilang mga kaugalingon. Kamo nga mga Pentecostal, kana ang
mismong butang nga magalaglag kaninyo, ang inyong kredo ug
denominasyon. Ginahigot n’yo ang inyong kaugalingon dinha,
ginadawat ang marka sa mapintas nga mananap, ug wala man
langmahibalo niini, ginalimbongan kamomismo.Mao gyud.Usa
kini ka pagboykot. Unsa man ang ginapaningkamotan ninyong
buhaton? “Nahisakop na kamo niini, o wala kamo nahisakop.”
Kita n’yo? Hulata lang ninyo, kadiyut na lang, kadiyut na lang
gayud. Dayon, moingon mo, “Mogawas na man ko nianang
panahona.” Dili, dili na kamo makagawas. Nakasulod na mo.
Namarkahan na kamo. Makaplagan kamo nga may marka na
diha kaninyo.
345 Bisan unsa pa man, mihilak gayud pag-ayo si Esau, sa

dihang nasayran na gyud niya. Mao nga mihilak gyud siya pag-
ayo, sa pagpaninguha nga makakaplag og usa ka dapit para sa
paghinulsol, ugwala gyud nakakaplag niini.Magpabilin na gyud
kamo dinha. Mao nga karon na ang panahon para mokalagiw.
346 Nasayod si Amos nga ang ilang dautan nga mga tighigugma
haduol nangmolaglag kaniya, kay sila, ang iglesia, gibiyaanman
Siya, ang Dios ug ang Iyang Pulong, ang dalan sa Kinabuhi.
Mipahilayo sila gikan sa dalan sa Kinabui sa Dios, ug nagbuhat
og ilaha mismo. Oh, ang Pulong nahimong usa ka kapandolan sa
ilaha.
347 Ug mao gihapon Kini karong panahona. Ang Pulong sa
Dios nahimong usa ka kapandolan sa nagpatawag ra nga
Cristohanon. Sultihi n’yo siya mahitungod sa bautismo sa tubig
saNgalan ni Jesus Cristo. Sultihi n’yo siyamahitungod sa balaan
nga Dios. Kana’y magahimo…

Ug, bueno, moingon sila, “Bueno, naangkon na namo ang
Espiritu Santo.”
348 348 Kung ingon-ana nganong pinutlan man gihapon ang
inyong buhok? Nganong nagabautismo man gihapon kamo sa
ngalan sa “Amahan, Anak, Espiritu Santo”? Nganong nagatoo
man gihapon kamo sa niining uban pang mga butang nga
ginatoohan n’yo, ug nagapanglihok kamo nga ingon niana?
Nagapakita lang mismo. Ginapamatud-an lang niana ang
inyong mga bunga. Miingon si Jesus, “Pinaagi sa ilang mga
bunga, maila ninyo sila.” Oo. Kita n’yo? Nagapakita lang kana,
nga nagasulti kamo mahitungod sa usa ka butang nga wala
kamo’y nahibaoan. Oo, sir. Oo.
349 Kung ania lang si Amos, motuaw gayud siya batok sa ilang
mga sistema. Kabalo ba mo niana?
350 Karonmobasa sà ko og usa ka bersekulo sa dili pa magtapus,
sa ika-8 nga bersekulo sa ika-3 nga kapitulo. Ug atong basahon.

Ang leon mingulob na, kinsa ba’y dili mahadlok?
ang GINOO…nagsulti na, kinsay makahimo nga dili
motagna?

351 Paminaw mo. Sa pagtapus na karon, buot ko nga isulti
kini. Pasensya na kung nalangan ko kamo, tunga sa oras pud
nga nalangan. Apan, ania. Buot ko nga isulti kini. Usa ako
ka mangangayam. Nagapangayam ako. Malipayon ako nga
gihatagan ako sa Dios og ingon nianang butang.
352 Niadtong miaging adlaw nga mibuto kadtong pusil, mibalik
ako didto, gitan-aw kung makapamusil pa ako pag-usab. Dili ko
gusto nga mahadlok ako tungod niadto. Kung madisgrasya man
ko, sa dalan, dili ako moundang sa pagdrayb og sakyanan. Kung
molakaw ako sa salog ug mapandol ang akong tudlo sa till diha
sa alpombra, ug madiretso ako sa bintana, dili ako moundang
sa paglakaw. Kita n’yo? Dili, dili. Gihatagan ako sa Dios og usa

ka limpyo nga ehersisyo. Si Satanas man kadto. Dili kadto ang
Dios. Kita n’yo? Si Satanas kadto.
353 Karon, hingsayran ko ang espirituwal nga aplikasyon niini.
Adunay tulo kanato sa sulod niining lawak karon, ang nasayod
kung unsa kini. Ug manglimbawot gyud ang buhok sa inyong
ulo, pero dili ko isulti kang kinsa man. Kita n’yo? Kining tulo
ka tawo lang, ingon nga pagpanghimatuod. Bueno, okey na
ang tanan. Ang tanan…Nasayod ang Dios sa tanan niini, ug
nagpasidaan-nang-daan bahin niini, ug tanan na. Ug nasayod
kami niini. Medyo sayup ko kadto, ug may butang man gud sa
ako.
354 Ako—milaban ako para sa usa ka tawo usa niadto ka
higayon, nga angay unta wala ako milaban. Giuyog ko na
lang unta siya og ayo. Kita n’yo? Imbis nga buhaton ko unta
kadto, mibayad ko hinoon niadto. Busa, kung ingon-ana, busa
kami…Okey lang. Ako ra kini, ug napasaylo na kini karon. Ug
magpadayon na kami. Kita n’yo? Oo.

Amos, kining ika-8 nga bersekulo, “Kung nagangulob na ang
leon kinsa ba’y dili mahadlok?”
355 Nakapangayam na ako didto sa mga kalasangan sa Africa.
Nakaadto na ako sa lugar kon diin mismo ang mga leon. Siya
mao ang hari sa mga mananap. Nakahigda na ko sa kalasangan
sa panahon sa kagabhion ug nadungog na ang pagsiyagit ug
ang mga hyena, ang agik-ik ug ang pag-uwang, ug—ug ang—ug
ang nagkalainlaing mga mananap. Ug dayon ang pipila kanila
nga mga hyena, mahadlok gayud ka pag mosiyagit na sila.
Ug atua pu’y mga leopardo, nga nagauwang, ug tanan nang
uban pa, ug mga bakukang, ug mga unggoy, ug mga dagku nga
unggoy, ug linibo ka pilo nga mga, “tig-ik, siyagit.” Bisan asa
ka molakaw, madungog nimo ang tanang matang sa mga butang
nga nagatingog. Pero pag mongulob na ang usa ka leon, bisan
angmga bakukangmanghilum gayud. Mora kadto’g makamatay
nga kahilum. Manghilum gyud sila. Ngano man? Ang ilang hari
misulti na man. Amen.
356 “Kung ang usa ka leon nagangulob na, kinsa ba ang dili
mahadlok? Kon mosulti na ang Dios, kinsa’y makahimo nga dili
magpropesiya?” Pag mosulti ang Dios, ang propeta magasinggit.
Nasabtan n’yo ba ang buot kong ipasabot? Nagasinggit ang
tinuod nga propeta. Mga higala, nagsulti na Siya. Kung ingon-
ana, ang matag linalang sa Iyang Gingharian angay gayud nga
magpatalinghug sa Iyang gisulti.
357 Kung maila sa leon nga adunay butang nga sayup,
pag mongulob siya, ang tanan-tanan sa iyang gingharian
manghilum. Nagapaminaw man sila. Bisan ang mga gagmay’ng
bakukang, usab, anaa man siya sa gingharian sa leon. Ngani
ang makalilisang mouwang nga hyena, mohilum pud siya. Ang
elepante didto, nga makaalsa og leon, ug ituyok-tuyok siya sa

iyang, “Weeel! Weeel!” Ug pag mongulob na ang leon, mohilum
gyud siya ug dili molihok. Ang toro, ngamakakusmo, ngamora’g
adunay mogawas nga kalayo sa iyang ilong. Pag molukso sa
iyaha ang leon, dili ra gani siya masakitan. Ang rhino usab,
nga may hinagiban nga pito ka tonelada, nga bisan tusokon
mo siya, ug ang iyang dakung simod. Pero pag mongulob ang
leon, mohunong gyud siya sa iyang pagtuslob-tuslob. Unsa ma’y
nagakahitabo? Nagsulti ang iyang hari. Kita n’yo? Gusto niyang
madungog kung unsa ang igasulti.
358 Ug pagmagasulti ang Dios, ang propeta magasinggit. Ug
kung ingon-ana ang IyangGingharian angay gyud ngamaminaw
sa Iyang ginasulti. Nagsulti na ang Dios. Ang matag linalang sa
Iyang Gingharian manalinghug gayud sa Iyang ginasulti.

Mag-ampo kita.
359 Oh Leon sa banay ni Juda, tumindog Ka ug mongulob!
Nagangulob Ka niining kaulahiang adlaw. Naningkit ang Imong
mga mata. Nagadungaw Ka. Nakita Mo ang sala niining
nagpatawag ra nga Cristohanong nasud ug kalibutan. Nakita
Mo ang sala niining nasura, sa dihang gipalit na kini sa
hamili nga Dugo. Nakita Mo nga ginayatakan lamang sa mga
denominasyon ang Imong Pulong. Nakita kung unsa nga ang
mga mini nga propeta nanagpamakak. Ginapanghimakak nila
ang Kamatuoran sa Dios.
360 Pagngulob, Oh Leon sa Juda! Itugot nga magsinggit
ang Imong mga propeta. “Pagnagsulti na ang Dios, kinsa’y
makahimo nga dili magpropesiya?” Kini ang Pulong sa Dios
nga nagagikan sa Biblia, nga nagaabot sa propeta. Unsaon man
niya pagpakahilum? Kung mohilum siya, mobuto gayud siya. Oh
Dios, itugot nga mongulob ang Imong propeta, Ginoo. Ipangulob
ang ImongMensahe, Dios, ug itugot ngamanalinghug angmatag
linalang sa Imong Gingharian.
361 Hinaut nga mohunong sila. Hinaut nga ang mga kababayen-
an manghunong ug susihon ang ilang mga kaugalingon. Hinaut
nga ang mga kalalakin-an manghunong ug susihon ang ilang
mga kaugalingon. Hinaut nga ang matag magwawali nga
nagapaminaw niining teyp mohunong ug susihon ang iyang
kaugalingon, kay ang Leon sa banay ni Juda nagangulob na. Ug
ang tinuod nga Pulong nagaabot sa mga propeta, nga nagasulti,
nagasinggit, “Maghinulsol kamo ug mamalik na sa dili pa gayud
ulahi.”
362 Dios, ginatugyan ko ang maong Mensahe, sa teyp ug sa mga
tigpaminaw nga ania dinhi, nganha Kanimo karong buntaga,
nagasalig ko nga pamatud-an Mo Kini. Ug tawga ang matag
anak nga lalaki ug anak nga babaye sa Dios, nga anaa ilalum…
nga makapatalinghug niining teyp, o ilalum sa tunog sa maong
tingog, ngamahibalik sila ngadto sa paghinulsol sa dili pa gayud
ulahi.

363 Ug nagatoo ako, Ginoo, nga kung Imong ipadala si
Amos dinhi, mao gihapon ang iyang igasinggit. Kay dili siya
makasinggit…Apan kung usa siya ka tinuod nga propeta sa
Ginoo, nan siya mao’y tigdala sa Pulong. Gipadala siya pinaagi
sa Pulong, dala ang Pulong, ug siya mao ang Pulong. Karon,
Ginoo, itugot nga mamatuman kini, sa Ngalan ni Jesus Cristo.
Amen. 



620513M Ang Dalan Sa Usa Ka Tinuod Nga Propeta Sa Dios
Branham Tabernacle

Jeffersonville, Indiana U.S.A.

CEBUANO

©2024 VGR, ALL RIGHTS RESERVED

VOICE OF GOD RECORDINGS
P.O. BOX 950, JEFFERSONVILLE, INDIANA 47131 U.S.A.

www.branham.org



Pahibalo Bahin Sa Katungod Sa Pagmantala

Ang tanang katungod sa pagmantala iyaha lamang sa tagiya. Kining
basahona mahimong iprint sa printer sa balay alang sa personal nga
gamit o sa pagpangapodapod, nga walaybayad, ingon nga usa ka
instrumento sa pagpakaylap sa Ebanghelyo ni Jesus Cristo. Kining
basahona dili mahimong ibaligya, kopyahon nga pangdinaghan, i
post sa website, istore sa usa ka retrieval system, ihubad sa ubang
pinulongan, o gamiton sa pagpangayo og mga amot nga walay
ginapagawas nga kasulatan nga pagpahanugot gikan sa Voice Of God
Recordings®.
Alang sa dugang nga mga kasayuran o alang sa uban pa nga ginapang
apodapod nga mga materyales, mahimong kontakon ang:

VOICE OF GOD RECORDINGS

P.O. BOX 950, JEFFERSONVILLE, INDIANA 47131 U.S.A.
www.branham.org


